
ХӘҠИҠӘТ ҺӘМ КҮСЕРМӘ 
АРАҺЫНДА

Бер ҡаланың сәнғәт галереяһында күренекле рәс-
самдың картиналары күргәҙмәгә ҡуйыла. Гүзәл сәнғәт 
әҫәрҙәренә һоҡланып ҡарар һәм, бәлки, һатып та алыр 
өсөн, бик күп кеше килә. Һүрәттәргә бағып, таң ҡалып 
һөйләшәләр: «Ниндәй һоҡланғыс картиналар! Ниндәй 
һәләтле рәссам! Ысын оҫта!» 

Әммә рәссамдың үҙен дә, уның картиналарында 
һынландырылған нәмәләрҙе лә бар ҡылған Хаҡ Оҫта ту-
раһында берәйһе уйланамы икән?! Һис шикһеҙ, Ғаләмдең 
Үҙ яратылмыштарында тиңе булмаған Оҫталығын һәм иҫ 
киткес Ҡөҙрәтен сағылдырған Ижадсыһы бар. Инсанды 
һәм инсандарҙың иң яҡшыһы булған Һөйөклө Илсеһен, 
салләллаһу ғәләйһи үә сәлләм, бар ҡылыусы – Ул Аллаһ 
Сүбхәнә үә Тәғәлә.

Ғирфандар офоҡтан офоҡҡа һуҙылған илаһи Ҡеүәт 
һәм Бөйөклөк Эйәһе «ҡылҡәләменең» Ғаләмдәге туҡта-
уһыҙ үҙгәреп торған картиналарын хайран ҡалып күҙәтә. 

Раббыһының юғары Сәнғәт әҫәрҙәрен күрергә 
һәләтһеҙ вайымһыҙҙар Хаҡ Ижадсы әҫәрҙәренең күсер-
мәһен эшләгән зәғиф кешеләрҙең – рәссамдарҙың әҫәрҙәре 
менән мөрхәтһенә. 

Айыҡ аҡыл һәм рухи мәғрифәткә эйә тәҡүә мөь-
миндәр ғәҙәти рәссамдарҙың картиналары урынына Хаҡ 
Ижадсы сәнғәтен, хайран булып, асылын тәрән аңлап, 
рухи һоҡланыу халәтендә күңел күҙе менән тамаша ҡыла. 



Илаһи Ҡөҙрәт менән барлыҡҡа килгән тәбиғәт мөғ-
жизәләренә бағып, улар даимән ләззәт алып йәшәй. Улар 
шуны күрә: бер үк ерҙән япраҡтары һәм сәскәләре төр-
лө-төрлө булған үҫемлектәр үҫеп сыға, улар өҫтөнән ел-
дәр иҫеп үтә; ағастарҙа еҫтәре, тәмдәре һәм рәүештәре 
айырылып торған емештәр өлгөрә; леп-леп итеп, ғүмере 
бер нисә аҙна ғына булған күбәләктәр оса. Ғарифтар ин-
сандың үҙендә йәшенгән мөғжизәләр тураһында ла тәрән 
фекер йөрөтә. Мейеһе, күреү ағзалары нисек эшләүе ту-
раһында ла уйлана, «рухи халәт телен» дә аңларға тыры-
ша. Был кимәлгә еткәндәр өсөн барса йыһан асыҡ китапҡа 
әүерелә. Кешелеккә тәүге илаһи әмер бит шундай булған: 

ٱقْرَأْ بِٱسْمِ رَبِّكَ ٱلّذَِى خَلقََ
«Һине юҡтан бар иткән Раббының исеме менән 

уҡый башла» (әл-Ғәләк, 1).

Бер аҡыл эйәһе әйткән: «Асылда, Аллаһ Тәғәлә – 
Асыҡ. Әммә кешенең ҡабул итеү һәләте, күҙаллауы түбән 
булғанлыҡтан, Аллаһтың йәшерен булыуы уның асыҡ 
булыуынан өҫтөн булып сыға».

Бөйөклөк һәм Ҡөҙрәт Эйәһе Аллаһ Тәғәлә Үҙенең 
бөтә яратылмыштарында сағылыш таба. Даимән тәфәккүр 
халәтендәге ҡәлбе пак камил заттар был хәҡиҡәтте яҡшы 
күрә. 

Аллаһ Сүбхәнә үә Тәғәләгә сикһеҙ маҡтауҙар һәм дан! Пәйғәм-
бәребеҙгә (салләллаһу ғәләйһи үә сәлләм) Аллаһу Тәғәләнең фати-
хаһы һәм рәхмәте булһын. 

Раббыбыҙ Аллаһтың кешегә биргән бөйөктәрҙән-бөйөк бәрәкәте 
бар – ул зиһен.

Аллаһ Тәғәлә беҙгә аҡылды яҡшыны ямандан айырыр өсөн бир-
гән. Аҡылы камил кешегә генә дин тотоу, ғибәҙәттәр ҡылыу фарыз. 
Әгәр бәндә ул бәрәкәттән мәхрүм икән, уға дини ҡанундарға буйһо-
ноу мотлаҡ түгел. Зиһенендәге, интеллектындағы кәмселектәр унан 
был яуаплылыҡты төшөрә.  

Әммә айыҡ аҡылға эйә булыу һәм шул уҡ ваҡытта ниндәй-
ҙер йөкләмәләрҙән азат булыу – кешенең Әҙәм пәйғәмбәр (ғәләй-
һис-сәләм) заманынан бирле килгән теләге. Уның эске был ынтылышы 
фани донъялағы һәм әхирәттәге тоҙаҡҡа әүерелә, был юлда уны ҡолға 
һәм шайтан хеҙмәтсеһенә әйләндерә.

Аҡыл шайтанға буйһоноуына аҡланыу эҙләй башлай. Был ҡол-
лоҡҡа батмаҫ өсөн һәм яҡшыны ямандан айырыу өсөн, кешегә фекер-
ләү һәләте бирелгән.

Юғиһә кеше ғәмһеҙлектең бер халәтенән икенсе халәтенә күсә, үҙ 
ҡоралы менән (аҡылы менән) үҙ-үҙен үлтергән кешегә оҡшап ҡала. 
Бәс, шулай булғас, аҡылдың мөмкинлектәрен файҙаланғанда, сиктән 
сығыу һәм кәмселек араһында тигеҙлек халәтен һаҡлау лазым. 

Аҡыл ике яғы ла осло ҡорал кеүек, сөнки ул изге ғәмәлдәр ҡылыу 
өсөн дә, әшәке ғәмәлдәр ҡылыу өсөн дә сәбәп булыуы ихтимал. Аҡыл 
уйҙырмалары арҡаһында, Хаҡ Тәғәләбеҙгә беренсе булып Иблес ҡаршы 
сыға, шул арҡала Йәннәттән ҡыуыла һәм һәммәһен Раббыбыҙға буйһон-
маҫҡа, даимән ҡаршы сығырға ҡоторта. Асылда бит көнсөллөк уның 
аҡылын томалай, һәм ул Аллаһ Сүбхәнә үә Тәғәләгә ҡаршы күтәрелә.

Аҡылы шайтанды яман ғәмәленән йолоп ҡалмаған, киреһенсә, 
хаталы һығымта яһауға этәргән. «Ут ерҙән яҡшыраҡ» тигән фекере 
уны хәҡиҡәт юлынан сығарған, һәм ул ҡарғышҡа дусар булған. 

Аҡылы булған һәр кешегә бындай хәүеф янай. Хәҡиҡәт юлынан 
барып, аҡылыбыҙҙы әрсәләй, яманлыҡтан аралау өсөн, Йәнәбе Хаҡ 
беҙгә исламдың нигеҙе булып торған ике етәксене биргән – Изге 
Ҡөрьәнде һәм Пәйғәмбәребеҙҙең (салләллаһу ғәләйһи үә сәлләм) 
Сөннәһен.

Шуға күрә исламдың шул ике сығанағына ҡаршы йүнәтелгән нин-
дәй генә ҡараш, йүнәлеш, ағым булмаһын, улар аҙаштыра, яңылыш 
юлға алып бара. 

Шайтан кешене һәр ваҡыт йәһәннәм юлына этәрә, ә кем ғәмһеҙ 
рәүештә шул юлға төшөп китә – үҙен мәңгелек ғазапҡа дусар итә.

Үҙен бәхетһеҙҙәр араһына алып барып тыҡмаҫ өсөн һәм, ҡылған 
гонаһтары өсөн үкенеп, ике донъяла ла һәләк булмаҫ өсөн, кеше илаһи 
хәҡиҡәттәр хаҡында уйланырға, уларҙы йөрәгенә һеңдерергә тейеш. 

Ә инде мәңгелек яза килгәндә генә вайымһыҙлыҡ йоҡоһонан уя-
ныу бәрәкәт тә алып килмәйәсәк, ҡотолоу юлына ла төшөрмәйәсәк. 
Улар түҙеп торғоһоҙ яфаларҙы, һуңлаған үкенестәрҙе, һыҙланыуҙарҙы 
ғына арттырасаҡ.

Ошондай һүҙҙәрҙе аслан да әйтергә ярамай: «Булһа ни, был минең 
тормошом, нисек теләйем, шулай йәшәйем. Нисек теләйем, шулай уй-
лайым!» Һынау өсөн бирелгән ҡәҙерле ғүмереңә бындай мөнәсәбәт 
яҡшыға алып бармай…

Бындай инаныстар хәҡиҡи имандан йыраҡ. Ундай инаныстар 
менән йәшәгән кешеләр хәҡиҡәт юлын ҡыҫҡа ваҡытлы фани ләззәт-
тәргә, ҡыуаныстарға алмаштыра, һәм һөҙөмтәһе ҡурҡыныс – Хөкөм 
Көнөндә улар ҡотола алмаясаҡ. Ә ялған инаныстары өсөн улар өҫтөнә 
ҡарғыш һәм ҡурҡыныс ғазаптар ябырыласаҡ. 

Хаталы булһа ла, шайтан һәм уның эйәрсендәре ул инаныстарҙы 
файҙалы һәм күркәм итеп күрһәтә. Аҡылы булған кешенең бит 
күрәләтә үҙен хәтәр ғазаптарға дусар иткеһе килмәй. 

Шайтан һәм уның ише Раббыбыҙға ҡаршы сыҡҡан имәнес зат-
тар, аҙаштырыу өсөн төрлө үәсүәсәләр уйлап тапмаһа, кешеләрҙе 
еңел генә харамға тарта алмаҫтар ине. 

Иблес яманды ифрат та биҙәп күрһәтә белә, хатта ки кеше, шунан 
да яҡшыһы юҡ, тип уйлай башлай...

Әлеге мәлдә йәмғиәттә атеизм, деизм ҡараштары йәнә тамыр 
ебәрергә тотондо. Һис шикһеҙ, уларҙың таралыуы шайтандың ты-
рышлығы, хәйләкәрлеге арҡаһында. 

Деизм һәм атеизм1 нимә һуң улар?

Был – аҡыл диуаналығы, йәғни кеше үҙенең баһалап бөткөһөҙ 
һәләтен – фекерләү ҡеүәһен нәфесен һәм иң түбән теләктәрен ҡәнәғәт-
ләндереүгә хеҙмәткә ҡуя. Кеше ғәмһеҙлек океанында айҡалып-сайҡа-
лып йөрөгән карапҡа оҡшап ҡала, ҡайҙан килгәнен дә һәм ҡайҙа юл 
тотҡанын да белмәй. Бәхәсһеҙ, бындай кеше ваҡиғаларҙың асылын, 
ғәмәлдәренең нәтижәһе ниндәй булырын аңламай. Рухи ориентирҙы 
юғалтыу дөрөҫ фекерләү һәләтенән дә мәхрүм итә. Ул тирә-йүндәге 
илаһи Ҡөҙрәт сағылыштарын күрмәй башлай. Күңел күҙе һуҡырая, ул 
идара итеү пульты аша нәфесе етәкселек иткән роботҡа оҡшап ҡала. 
Шул сәбәпле тормош бәрәкәттәрен үтә торған маҡсаттар һәм ләззәт-
тәр артынан ҡыуып сарыф итә. 

Һәүәҫлектәр упҡынына батҡан йөрәк паклығын юғалта. Кеше 
ғүмеренең һанаулы булыуы тураһында ла уйланмай, диуаналыҡ халә-
тенә инеп, үлем һәм мәңгелек донъя тураһында ла баш ватмай. 

Кешелектең шундай аҙашыуының төп өс сәбәбен ҡарайыҡ. 

ТӘҮГЕ СӘБӘП

Тәүге сәбәп – диндән айырылыу, һәм бының ҡыуанысһыҙ 
һөҙөмтәһе булараҡ ябай кешеләр араһында ла, хатта ки күп кенә ға-
лимдар араһында наҙанлыҡтың (яһилиәттең) таралыуы. 

Әлеге мәлдәге аҙашҡандарҙың донъяға ҡарашы булған атеизм 
һәм деизм Мөхәммәт пәйғәмбәр, салләллаһу ғәләйһи үә сәлләм, за-
манында ла таралған була. Бер Аллаһҡа инанырға саҡырған илаһи 
яҙмала – Изге Ҡөрьәндә - үлгәндән һуң кеше менән булған хәлдәрҙең, 

1. Атеизм –  грек. иманһыҙлыҡ) – Аллаһҡа ышанмау. Деи́зм (лат. Deus – Хоҙай) 
– Англияла XVII быуатта барлыҡҡа килгән һәм киләһе быуатта бөтә Европаға 
таралған дини-фәлсәфәүи йүнәлеш. Деизм Аллаһты донъяны һәм уның ҡа-
нундарын Яралтыусы булараҡ ҡына таный. Деистарҙың күпселеге фекеренсә, 
донъяны барлыҡҡа килтергәндән һуң, Аллаһ ундағы ваҡиғаларға ҡыҫылмай; 
деистарҙың бер өлөшө Аллаһ ваҡиғаларға йоғонто яһай, ләкин тулыһынса ида-
ра итмәй, тип бара. Улар уйынса, кеше үҙенә башҡа, Аллаһҡа буйһонмай, уның 
тулы ҡанлы тормошо өсөн, есми генә түгел, рухи тормошо өсөн дә ғибәҙәттәр, 
доғалар, Аллаһтың ярҙамы кәрәкмәй, сөнки был кеше иркен сикләү булыр ине 
(Мөхәррир иҫкәрмәһе).

Хисап Көнөнөң һүрәтләнеүе мөшриктәрҙең ныҡ йәненә тейә, уларҙа 
ризаһыҙлыҡ тыуҙыра. 

Аяттар теләктәренә һәм һәүәҫлектәренә ҡаршы килгәнлектән, 
улар, Изге Ҡөрьәнде үҙгәртеүҙе талап итеп, Аллаһ Илсеһенә, салләл-
лаһу ғәләйһи үә сәлләм, мөрәжәғәт итә. Ҡубарылыу, Хисап Көнө, был 
донъялағы тормош өсөн хисап биреү тураһындағы аяттарҙы улар алып 
ташлауҙы һорайҙар! Лат һәм Ғүззә атлы боттарына ғибәҙәт ҡылыуға 
ҡаршы килмәгән Ҡөрьән кәрәк була уларға! 

Аллаһ Үҙенең Пәйғәмбәренә, салләллаһу ғәләйһи үә сәлләм, улар 
күңеленә хуш килгән Ҡөрьәнде бирмәгән икән, Аллаһтан төшөрөл-
гәнде Пәйғәмбәр, салләллаһу ғәләйһи үә сәлләм,  үҙе үҙгәртһен. Яза 
тураһындағы аяттар - әжер-бүләктәр, харам – хәләл, ә хәләл харам 
менән алышынһын...

Төшөрөлгән аяттарҙы һәм уларға әмер ителгән йәшәү рәүешен 
улар ҡабул итә алмаған. Көслөнөкө замана, тип йәшәгән мөшриктәр 
Хаҡ Тәғәләне һәм Уның Хоҡуғын кире ҡаҡҡан.

Ундай бәндәләр тураһында Раббыбыҙ әйтә: 

«Аяттарыбыҙҙы дәлилдәр менән ап-асыҡ итеп уҡығас, 
(Әхирәттә) Беҙҙең менән ҡауышырға теләмәгәндәр (мөшриктәр 
һиңә) әйтте: “Юҡ! Беҙҙең өсөн һин башҡа бер Ҡөрьән килтер йәки 
быныһын (беҙҙең файҙаға) үҙгәрт!” Әйт һин:  “Уны алыштырыу 
йәки үҙгәртеү минең көсөмдән килә торған нәмә түгел. Мин уахи 
булып килгәндән башҡаһына инанмам. Әгәр ҙә Раббыма ҡаршы 
баш күтәрһәм, шик юҡ, хәтәр Көндөң (Ҡиәмәттең) ғазабынан 
ҡурҡам”,-тип» (Юныс, 15).

Ошо була инде деизм айсбергының күренеп торған өҫкө өлөшө. 
Улар, Йәнәбе Хаҡ был донъяны бар ҡылған да, уны үҙ яйына ҡуйған 
һәм бер эшенә лә ҡыҫылмай, тип уйлай. Улар уйынса, хайуандар ни 
теләһә, шуны ҡылып йөрөгән кеүек, кеше лә, фани донъяға килгәс, 
ни теләһә, шуны ҡыла ала. Әммә улай түгел!  Хатта ки хайуандар ҙа 
билдәле бер маҡсат өсөн яратылған. Осраҡлы рәүештә һәм буштан-
бушҡа бер нәмә лә барлыҡҡа килмәгән.

Мәҫәлән, бал ҡорто бал етештерә. Тауыҡ йомортҡа һала. Һыйыр 
һөт бирә. Ат йөк ташый. Ҡырмыҫҡалар эшсәнлектең, берҙәмлектең 
һәм килешеп йәшәүҙең гүзәл үрнәге булып тора. Йәнә шундай бихи-
сап миҫалдар килтерергә мөмкин.

Хайуандар донъяһындағы төрлө-төрлө йән эйәләре – илаһи яратыл-
мыш мөғжизәһе кәүҙәләнеше. Турғайҙан алып филгә ҡәҙәр, себендән 
алып киттарға ҡәҙәр – һәммәһе илаһи Ҡөҙрәткә һоҡланыу уята. Йылан 
менән саян аша ла Раббыбыҙ беҙгә нәсихәт бирә. Улар беҙгә ниндәй 
ғазап-яфа килтерә алыуын төшөнөп, беҙ илаһи яза хаҡында уйланабыҙ.  

Изге аятта әйтелә: 

«Дин мәсьәләһендә уларға (Исраил нәҫеленә) асыҡ дәлилдәр 
бирҙек. Әммә үҙҙәренә ғилем килгәндән һуң, араларында ҡупҡан 
хәл итә алмаҫлыҡ ҡаршылыҡтары һәм хөсөтлөктәре арҡаһын-
да, улар (төрлө фирҡәләргә) бүленеп бөттө. Шөбһәһеҙ, Раббың 
уларҙың фирҡәләргә бүленгәнлектәре хаҡында Ҡиәмәт көндө Үҙ 
хөкөмөн сығарасаҡ» (әл-Джәҫиә (Теҙләнеү), 17).

Икенсе бер аятта был хәҡиҡәт шулай аңлатыла: 

«Аллаһ Күктәрҙә һәм Ерҙә булған һәр нәмәне һеҙ файҙа-
ланһын өсөн бирҙе, йәшерен һәм өҫтә ятҡан ниғмәттәрҙе һеҙгә 
мал итте. Шуны һеҙ аңламайһығыҙмы ни? Шуға ла ҡарамаҫтан, 
белемһеҙ кешеләр араһында дәлилһеҙ һәм ҡулдарында фекер 
яҡтылығы биреүсе Китабы булмаған көйөнсә, Аллаһ хаҡында 
тартышыусылар бар» (Лоҡман, 20). 

Хатта ки хайуандар донъяһы ла билдәле маҡсат менән яратылған 
һәм яратылмыш маҡсатына ярашлы йәшәй икән, аҡыл бирелгән һәм 
иң гүзәл һүрәттә бар ҡылынған кеше маҡсатһыҙ, күңел асыу өсөн генә 
йәшәйме икән ни? Был һорауға киләһе аятта аныҡ яуап бар: 

«Былай ғына, эше булмағандан эш булһын, тип кенә беҙҙе 
яралтты һәм, ысынлап та, ул беҙҙе үҙ хозурына ҡайтармаҫ» ,-тип 
өмөтләнәһегеҙме?» (әл-Мөьминүн (Мөьминдәр), 115);

«Йәшерен серҙәрҙең асҡыстары Аллаһ хозурындалыр, 
уларҙы Аллаһтан башҡа һис кем белмәҫ. Ул ҡоро ерҙә, диңгеҙҙә 
нимәләр бар – һәммәһен дә белер. Уның ихтыярынан башҡа хат-
та бер генә япраҡ та өҙөлөп төшмәҫ. Ул тупраҡтағы туҙан бөртөгө 
хәтле нәмәләрҙе лә белеп тора. Китапта булмаған йәш йәки ҡо-
роған бер генә нәмә лә донъяла юҡ (Барыһы ла Ләүхүл-Мәхфүздә 
яҙылып ҡуйылған)» (әл-Әнғәм (Мал-тыуар), 59).

Йәғни һәммәһе – микрокиҫәксәләрҙән алып макрообъекттарға 
ҡәҙәр барса ғаләм билдәле маҡсат менән яратылған һәм илаһи сәнғәт 
кәүҙәләнеше булараҡ нәсихәтле әҫәрҙәр һәм ваҡиғалар панорамаһын 
барлыҡҡа килтерә. 

Эштәр шулай тора икән, әҫәр артында - Автор, ижад емеше ар-
тында - Ижадсы, сәбәп артында Тәүсығанаҡ тороуын күрмәү аҡыл 
кәмселеге ғәләмәте түгелме ни?

Атомдан алып ғәләмәт ҙур йыһан есемдәрендә сағылыш тапҡан 
бихисап хәҡиҡәттәрҙе һәм илаһи мөғжизәләрҙе тоймау, күрмәү наҙан-
лыҡ, аҡылдың тулы түгеллеге, күңел һуҡырлығы хаҡында һөйләмәй-
ме ни? 

Аңһыҙлыҡ мисәте һуғылғандай, роботтар һымаҡ илаһи билдәләр-
гә һуҡырлыҡ һәм юғары хис-тойғоларҙан мәхрүм булыу кешегә хас 
сифаттар юғала барыуы билдәһе түгелме?

Барса Ғаләм сәбәпһеҙ һәм маҡсатһыҙ, үҙенән-үҙе, осраҡлы тап 
килеүҙәр арҡаһында барлыҡҡа килгән, тип иҫәпләп, рухиәтен ха-
рабаға әйләндергән, үҙ аҡылының ҡорбанына әйләнгән кешенән дә 
бәхетһеҙерәге бармы икән? 

Айыҡ аҡыллылар өсөн Раббыһы тураһында уйланырға бихисап 
сәбәптәр бар. Нимә тураһында ғына тәрән фекер йөрөтә башламайыҡ 
– бөйөк хәҡиҡәтте күрәсәкбеҙ.

Ерҙә йәшәүселәрҙең һаны артыуы - шундай миҫалдарҙың береһе. 
1915 йылда Ерҙә 1.5 млрд. кеше йәшәгән. Бөгөн Ерҙә 7 млрд. самаһы 
кеше йәшәй. Халыҡ иҫәбе бер нисә тапҡыр артһа ла, һәр әҙәм балаһы-
на ризығы килеп тора. Ерҙә халыҡ иҫәбе артҡан һайын, «илаһи ри-
зыҡтар теҙелгән табын» да киңәйә. Кешеләрҙең бер-береһенә нәфрәте 
һәм һаман йәшәп килгән колониализм арҡаһында ғына ерҙә аслыҡтан 
яфа сигеүселәр бар. Йәмғиәттә аяуһыҙлыҡ таралыуының дәлиле был. 
Әгәр ҙә ки йәшерен колониализм һәм ул тыуҙырған боҙоҡлоҡтар бул-
маһа, донъяла аслыҡ проблемаһы булмаҫ ине. Буштан-бушҡа сарыф 
итеү, икһеҙ-сикһеҙ исрафтар юҡҡа сыҡһа, донъя халҡы күпкә байы-
раҡ йәшәр ине. 

Йәғни, донъяла халыҡ артҡан һайын, Раббыбыҙ Аллаһ ниғмәт-
тәрҙе лә арттыра, тик кешеләр, рухи һуҡырлыҡтары һәм наҙанлыҡта-
ры арҡаһында, был хәҡиҡәтте күрмәй. 

XV быуат элек үк, ана ошондай рухи һуҡырлыҡ һәм наҙанлыҡ 
сәбәпле, был донъя бөтә кешеләрҙе лә туйындыра алмай, шуға халыҡ 
һанын кәметеү, яңы тыуған балаларҙы үлтереү кәрәк, тигән фекер 
тамыр йәйә. Әммә ләкин Ерҙә күпме генә кеше йәшәмәһен, улар ни 

тиклем генә күбәймәһен, Көс һәм Ҡөҙрәт Эйәһенән кәрәкле булған 
матди һәм рухи бәрәкәттәрҙе ала. 

Аҡылы камил булған кешеләр өсөн ошо бер хәҡиҡәт кенә лә Раб-
быбыҙ Аллаһтың Бөйөклөгөн таныр өсөн етерлек!

Һәр заманда фән һәм техниканың үҫеше – әҙәм балаһының, хеҙмәт 
һәм тырышлыҡ һалып, яңы ғилем алыуына дәлил. Әммә фән һәм тех-
ника ниндәй генә кимәлгә етмәһен, был - Хаҡ Тәғәләбеҙҙең Мәрхәмәте 
һәм Йомартлығы, бәс, шулай булғас, ул ҡаҙаныштар беҙҙе йәнә Уның 
Бөйөклөгө тураһында даимән фекер йөрөтөүгә йүнәлтергә тейеш. 

Бөтмәҫ-төкәнмәҫ хикмәттәр һәм хәҡиҡәттәр тулы «Ғаләм Кита-
бын» уҡырға, аңларға һәләтлеләр ни ҡәҙәр бәхетле!

ИКЕНСЕ СӘБӘП 

Кешелекте деизмға алып алып килгән икенсе сәбәп – хәҙерге за-
мандағы христиан донъяһының халәте. Тарихтан беләбеҙ: апостол 
Павел һәм Иегова шаһиттары тырышлығы менән христианлыҡтың 
эске йөкмәткеһе һайыға. 

• Христиан дине ҡанундары бөтә донъя христиан соборҙарында 
индерелә башлай.

• Мотлаҡ ҡылынырға тейешле ғибәҙәттәр коллектив ғибәҙәт 
менән алмаштырыла. 

• Ғайса пәйғәмбәр (ғәләйһис-сәләм) тәғлимәте суҡындырыу менән 
алмашына, ураҙа - вегетариандар диетаһы менән. Шул рәүешле христи-
андар Ғайса пәйғәмбәр (ғәләйһис-сәләм) индергән ғибәҙәтте юғалта. 

• Сиркәүгә аҡса түләгәндәрҙең тәүбәһен ҡабул итеү һәм гонаһта-
рын ярлыҡау хоҡуғы бирелә. Бәндә үҙе кеүек үк бәндәне ярлыҡай ала-
мы ни?

• Был дин «Батшаға — батшаныҡы!» принцибына таянып эш итә 
башлай, иман бары тик ғибәҙәтханаларҙа ғына тороп ҡала. Дәүләт 
хакимы үҙ белдеге менән, дини ҡанундарға таянмайынса, йәмғиәт 
хоҡуҡтарын һәм яза нормаларын нисек урынлаштыра алһын инде?

• Урта быуат христиандары фәнни белемдән тулыһынса баш тар-
та. Ғалимдар инквизиция эҙәрлекләүенә дусар була. Галилео Галилей 
һәм башҡа күп кенә ғалимдарҙың яҙмышы һәммәбеҙгә мәғлүм. 

Христиан дине йәмғиәтте шундай хәлгә алып барып еткерә: дин 
һәм фән бергә килешеп йәшәй алмай башлай, ысын мәғәнәһендә 
бер-береһенә ҡаршы ҡуйыла. Изге Яҙманы шик аҫтына ҡуйыуҙа һәм 
мөртәтлектә ғәйепләнеп, ғалимдарҙы эҙәрлекләргә тотоналар. «Әгәр 
ҙә ки ғилем кәрәкһә, имандан йыраҡ бул» кәлимәһе шул заманда пәй-
ҙә була ла инде. 

Аҙашҡан динде инҡар итеү үҙен аҡлаһа ла, хәҡиҡи динде инҡар 
итеү дөрөҫ түгел. 

Ундай хәлде йәшәү өсөн кәрәкле бөтә ризыҡтан да баш тартҡан 
кеше менән сағыштырырға мөмкин. Һәр тере организм өсөн ризыҡ 
ейеү ғүмер итеүҙең шарты булып торған кеүек, иман да кешенең рухи 
тормошо өсөн кәрәкле шарт булып тора. 

Әммә әҙәмдең фитрәтенә һалынған хәҡиҡәт тойғоһо аҙашҡан 
диндән тайшанғандарҙы кешенең сикле аҡылы дәлилдәренә нигеҙлән-
гән төрлө фәлсәфәүи тәғлимәттәргә мөрәжәғәт итеүгә этәрә. Ҡыҙға-
ныс, ялған фәлсәфәләр, уйҙырмаларҙы хәҡиҡәт тип һәм уны матур ал-
датҡыс ҡапҡа төрөп, әҙәмде имандан һәм хаҡ диндән йыраҡлаштыра. 

Ялған фәлсәфәләр, төрлө төшөнсәләрҙән оҫта үрелгән тоҙаҡ ҡо-
роп, аҡыл һатып, ялтырауыҡлы һәм буш маҡсаттар менән ымһынды-
рып, бик күп кешеләрҙе иманһыҙлыҡ һаҙлығына батыра. 

Бер аҡыл эйәһе әйткән:

«Тәбиғәт фәндәре диндән айырылһа, дин кешеләрҙе йәки аҡыл-
дан яҙҙыра, йәки атеизмға алып бара». 

Христиан дине хәҡиҡәттән йырағая башлаған тәүге осорҙа уға 
индерелгән яңылыҡтар кешеләрҙең ихтыяждарына тап килә һәм ҡа-
бул ителә. Әммә тап шул осорҙа Раббыбыҙ Аллаһ Исламды төшөрә, 
һәм элекке инаныстар, шул иҫәптән кешеләр тарафынан үҙгәрештәр-
гә дусар булған христианлыҡ, инҡар ителә. Шуға күрә бөгөн Аллаһ 
Тәғәлә инҡар мөһөрөн һуҡҡан  христианлыҡ уға эйәргәндәрҙең кү-
беһе өсөн ҡайһы бер йолаларҙы үтәүгә генә ҡайтып ҡала, йәнеңә, на-
мыҫыңа тыныслыҡ бирмәй. 

Улар (христиандар) үҙҙәренең аяныслы хәле тураһында белә, тик 
был хәлдән сығыу юлдарын эҙләү урынына һуңғы дин булған Ислам-
ды боҙоп күрһәтергә, шул рәүешле күңелдәрендәге тынысһыҙлыҡтан 
арынырға тырышалар. Улар, һис оялмайынса,  Ислам тураһындағы 
ялған мәғлүмәттәр менән мосолмандарҙың башын бутарға ынтыла-

лар. Образлы рәүештә был хәлде шулай тасуирларға була: йоғошло 
сиргә дусар булған ауырыу үҙенең врачына былай тип ялына: «Минең 
сир менән һин дә сирлә! Төҙәлеп булмаҫтай был сир менән яңғыҙымды 
ҡалдырма! Бергә үлеү күңеллерәк бит!» Тап шундай логикаға таянып, 
әлеге Рим Папаһы Франциск бер телмәрендә ошолай тип белдерҙе:

«Заманында беҙ (христиандар) изге яҙмаларыбыҙҙы ентекле тик-
шергән кеүек, мосолмандарға ла Ҡөрьәнде тәнҡит күҙлегенән сығып 
тикшереү һәм яҡшыртыу файҙалы булыр ине. Ысынбарлыҡты иҫәпкә 
алып, Ҡөрьәнде тәнҡит күҙлегенән сығып өйрәнеү мосолмандарҙың 
үҫешенә булышлыҡ итәсәк».

Әммә ләкин асылда «үҫеш» һәм «яҡшыртыу» кәлимәләре нимәне 
күҙ уңында тотоуы аңлашыла: кешеләрҙе атеизм һәм деизмға китер-
гә мәжбүр иткән боҙоҡ иманға хас бихисап ҡаршылыҡтар, айырым-
лыҡтар... Йәғни христиандар йоҡторған атеизм һәм деизм вирусын 
улар Исламға эйәреүселәрҙә лә күрергә теләй.

Әммә «хәҡиҡи үҫеш» - аҙашыуҙан һәм «иманһыҙлыҡ вирусынан» 
һауығыу, рухиәтебеҙҙе һауыҡтырыу аша Раббыбыҙ Аллаһты танып 
белеү ул. 

Христиан ҡанундарына беренсе булып күренекле дин белгесе 
Мартин Лютер ҡаршы сыға һәм протестантизмға нигеҙ һала. Ике 
йүнәлеш (католиктар һәм православие динендәгеләр) рәүешендә 
йәшәп килгән христианлыҡ төрлө-төрлө айырмалары булған бик күп 
тармаҡтарға бүленә башлай. Ваҡыт үтә килә христианлыҡтың бөтә 
тармаҡтары, үҙҙәренең хәҡиҡи асылын юғалтып, боҙоҡ диндәргә әүе-
релә. 

Боҙоҡ диндәр һәм инаныстар, тәүге нәүбәттә христианлыҡ, кеше-
леккә бик күп ҡатмарлыҡтар тыуҙыра. Фәйләсүфтәр, боҙоҡ диндәрҙә-
ге хаталарҙы, ҡапма-ҡаршылыҡтарҙы тәнҡитләп, хәҡиҡи дин әһел-
дәренә лә тәнҡит яуҙыра башланы. Хаҡ иман һәм дин ҡаты һөжүмдәр-
гә дусар булды, ә был иһә кешеләр араһында атеизм һәм деизмдың 
киң таралыуына алып килде.

Шулай итеп, христиан диненең боҙолоуы – атеизм һәм деизм та-
ралыуының төп сәбәбе.

Ислам дине иһә яңылышлыҡтарҙан азат. Ислам Аллаһ Сүбхәнә 
үә Тәғәләнең Үҙ яҡлауы аҫтында һәм тап ошо дин һуңғы илаһи Яҙ-

мала күрһәтелгән хәҡиҡи юлдан (сыратум-мустәҡим) алып бара. Һәм 
Ҡиәмәткә ҡәҙәр ул шулай буласаҡ. 

(Аллаһ Илсеһе Ғайса пәйғәмбәр (ғәләйһис-сәләм) өндәгән, әммә 
христиандар унан ситкә тайпылған юл ул) «Тар ҡапҡалар аша инегеҙ, 
сөнки һәләкәт ҡапҡалары ғына киң һәм унда алып барыусы юлдар ҙа 
киң. Улар буйлап барыусылар ҙа күп. Йәшәү юлы тар, унда илтеүсе 
юлдар ҙа тар! Һәм уны табыусылар аҙ» (Матф. 7:13-14). – Мөхәр. иҫкәр-
мәһе).

Бынан шундай һығымта яһай алабыҙ: диндәрҙәге яңылыш-
лыҡтар, ҡапма-ҡаршылыҡтар тураһында һөйләгәндә, Исламды иҫкә 
алыу бөтөнләй урынһыҙ. Ундай хәбәрҙәр боҙоҡ диндәр адресына 
ғына төбәлгән булырға тейеш.

ӨСӨНСӨ СӘБӘП

Кешелектең деизм идеяларына һәүәҫлеге фәнни-техник прогресс 
сәбәпле барлыҡҡа килгән материализм философияһына бәйле.

Көнбайыш донъяның христианлыҡтан ситләшә башлаған ваҡы-
ты фән һәм техника ныҡлы үҫеш алған осорға тура килә. Кешелек һәр 
саҡ матди именлеккә ынтылған, ә йәмғиәт төҙөлөшө кешене байлыҡ 
йыйыуға дәртләндергән. Миҫал өсөн Ғәд, Сәмүд ҡәүемдәре тарихын, 
шулай уҡ Нәмрүд һәм Фирғәүен кеүек хакимдарҙы иҫкә төшөрөү ҙә 
етә. 

Кешелеккә пәйғәмбәрҙәр тапшырған бөтә нәмә, бигерәк тә илаһи 
әмер-тыйыуҙар был осорҙа йәшәгән дин дошмандарының зитына 
тейә. «Минең динем – ул минең теләктәрем!» принцибына таянып, 
улар ауыр гонаһтар ҡыла һәм гонаһтары өсөн хисап бирергә һис тә 
теләмәй. Үлемде лә, ҡабат ҡубарылыуҙы ла теләмәй улар. Әҙәм пәй-
ғәмбәр (ғәләйһис-сәләм) заманынан бирле динде инҡар итеүселәрҙең 
береһе лә насибынан боҫоп ҡала алмаһа ла, улар өсөн берҙән-бер ҡо-
толоу юлы дингә бәйле барса нәмәне инҡар итеү, өлөштәренә төшкән 
берҙән-бер нәмә үҙ-үҙҙәрен алдау һәм алданыуҙарын төшөнә алмау 
була.

Әлеге заманда ла халыҡтарҙы һәләкәткә этәреүсе ялған ҡараштар 
һәм һәләкәтле идеологиялар таралыуын дауам итә. Ул идеология-
ларҙың төп сифаттарын һанап китәйек:

Материализм — философиялағы материяның беренсел, ә аңдың 
икенсел булыуын алға ҡуйған төп йүнәлештәрҙең береһе. Ғәҙәттә ма-
териализм йәнде, Әхирәтте һәм Аллаһты инҡар итә. 

Материализм теорияһы донъяның күп кенә сәйәси һәм иҡтисади 
системалары нигеҙендә ята, уларҙың төп үҙенсәлеге – динде инҡар 
итеү...

«Фәнни коммунизмға» нигеҙ һалған Карл Маркс динде «халыҡтар 
өсөн әфиүн», тип атай, дин тотоу тыйыла. Дин менән бәйле бөтә нәмә 
вәхшиҙәрсә юҡ ителә, дин әһелдәре репрессияларға дусар була. Со-
циализм һәм коммунизм идеологтары, һүҙҙә халыҡҡа хеҙмәт итеү ту-
раһында лаф ороп, асылда  социалистик (йәки коммунистик) фирҡә 
етәкселәренең мәнфәғәтен ҡайғырта. Бөтә был фирҡәләрҙең лозун-
гылары эшсәндәрҙе эксплуататорҙар иҙеүенән азат итергә саҡыра, ә 
асылда барса социалистик система үҙ халҡын иҙеүсе, хәйерселеккә 
төшөрөүсе ҡаты диктатура ҡоралына әүерелә. 

Капитализм һәм либерализм эшселәр синыфын эре монополия 
буржуазияһының трестары, синдикаттары һәм корпорациялары ярҙа-
мында эксплуатациялай. Ҡайһы бер тикшеренеүҙәр һөҙөмтәһе буйын-
са, иң бай 50 кеше донъя капиталының яртыһына хужа. Төрөк шағиры 
Нәжип Фазыл һүҙҙәре буйынса, «һарыҡтар хакимы булһа, хатта бүре 
бындай тигеҙһеҙлеккә юл ҡуймаҫ ине!..»  

Капитализм — етештереү саралары нигеҙендә шәхси милек 
булған иҡтисади система. Был системаның төп маҡсаты - килем алыу 
һәм байлыҡ туплау. Ялланған эшселәр хеҙмәтен эксплуатациялауға 
нигеҙләнгән был системаның асылы шунда: «Милек кемдеке генә 
булмаһын, кем генә күберәк табыш алырға ынтылмаһын – ҡыҫыл-
мағыҙ, был уның шәхси эше! Йәмғиәт ағзалары араһында тигеҙлек 
булдырырға ынтылыуҙың хәжәте юҡ!»

«Ә был осраҡта фәҡирҙәр менән ни булыр?!» тигән һорау би-
релһә, шундай яуап ишетәһең:

«Ирекле йәмғиәттә хаҡтар түбән буласаҡ, һәр кем үҙенә лайыҡлы 
эш таба аласаҡ, һәммәһе хәлле йәшәйәсәк...»

Ҡыҙғанысҡа ҡаршы, был ҡорма ғына, ә уның артында капитал 
хужаларының йәмғиәттең башҡа ағзаларының хеҙмәтен, көсөн һәм 
һәләттәрен файҙаланыу һәм үҙҙәренең капиталистик утопияһына 
уларҙы ышандырыу теләге ята. 

Капитализм һәм либерализм - трестарҙың һәм синдикаттарҙың 
хәйерселеккә бата, риба алыусыларҙың (ҙур процент алыу шарты 
менән бурысҡа аҡса биреү тороусы) тырнағындағы ҡолға әйләнә 
барған ябай халыҡ елкәһенә атланыуы ул. 

Социализм һәм коммунизмдың: «Бөтә милек - халыҡтыҡы!» ло-
зунгыһы дәүләт файҙаһына коллектив хеҙмәтте һәм матди байлыҡты 
граждандар араһында тигеҙ бүлеүҙе күҙ уңында тота. Асылда был 
утопия бәхетле тормош төҙөү битлеге аҫтында ябай халыҡтың көсөн 
һәм һәләттәрен эсплуатациялау өсөн генә уйлап табыла. 

Капитализм системаһында эксплуататорҙар ролендә картель һәм 
синдикаттар булһа, социалистик илдәрҙә идара итеүсе фирҡәләр ха-
лыҡты аяуһыҙ иҙә, шул уҡ ваҡытта фирҡәләр аппараты халыҡ иҫә-
бенә байый. Тап ғәҙелһеҙлек һәм хоҡуҡһыҙлыҡ коммунизм идеологи-
яһын емереүсе сәбәп була. 

Һәр заманда бары тик Ислам ғына һәр кешенең проблемаларын 
хәл итергә, һәр халыҡҡа тыныс һәм матур тормош алып килергә 
һәләтле принциптарға таянып эш итә. 

Исламдың принцибы шундай: «Милек, асылда, айырым кешене-
ке лә, коллективтыҡы ла була алмай. Барса милек Аллаһ Сүбхәнә үә 
Тәғәләнеке, ә кешегә ул ваҡытлыса ғына бирелә, һәм әхирәттә уның 
өсөн яуап тоторға тура киләсәк...»

Ошо принципҡа нигеҙләнеп, Ислам шәхси милеккә хоҡуҡ бирә, 
һәм шул ваҡытта байҙы ярлы өсөн, көслөнө көсһөҙ өсөн яуаплы итә.

Ислам хәлле иман эйәләренә айырым ғибәҙәт йөкләй: улар (мил-
кенән) зәкәт түләргә һәм саҙаҡа бирергә тейеш. Шул рәүешле мосол-
ман өммәтендә бер-береңде хәстәрләү, һөйөү менән тулы ҡәрҙәшлек 
барлыҡҡа килә. Хәҡиҡи тормоштоң мәңгелек тормош (әхирәт) икә-
ненә инанған мосолмандар ҡыҫҡа ваҡытлы фани тормошонда үҙ ми-
лектәрен изге ғәмәлдәргә сарыф итә, мохтаждарға саҙаҡа итеп тарата. 
Хаҡ иман эйәһенең сифаты булған күркәм холҡо уның фәҡирҙәргә 
һәм йәберләнгәндәргә хәстәрлекле һәм мәрхәмәтле мөнәсәбәтендә лә 
күренә. 

Ҡыҙғанысҡа ҡаршы, бер-береңде иҙеүгә йүнәлтелгән идеологи-
ялар, бер яҡтан матди хәйерселеккә алып килә, икенсе яҡтан, рухи 
һалҡынлыҡты, яман ғәмәлдәрҙе ғәҙәт итеп алырға өйрәтеп, ке-
шеләрҙең күңелен селпәрәмә килтерә. 

Мин-минлеге, табыш артынан ҡыуыуы, байығыу һәүәҫлеге сәбә-
пле кешелектең ысын мәғәнәһендә күңел күҙе һуҡырайҙы. Мәрхәмәт-
лелек, миһырбанлылыҡ һәләтен юғалтып, йөрәктәр ҡатты.

Килем алыу өсөн бөтә саралар ҙа ярай тигән капиталистарҙың 
принцибы бер ниндәй ҙә хоҡуҡ һәм әҙәп нормаларын иҫәпкә алмай, 
уның өсөн бер ниндәй ҙә кәртә юҡ.

Әлеге мәлдә Сүриәлә, Мьянмала һәм Йәмәндә барған инсаниәт-
кә ҡаршы енәйәттәр – деизм яҡлыларҙың хәҡиҡәтте һәм ғәҙеллекте 
инҡар итеүенең һөҙөмтәһе...

Йәмғиәттең йәберләнгән һәм кәмһетелгән ағзалары түҙеп 
торғоһоҙ яфаларға дусар булғанда, мин-минлек һәм ҡомһоҙлоҡ виру-
сын йоҡторған «йәмғиәттең ҡаймағы» тип аталғандар, зиннәттәргә 
күмелеп, туйып һикерә. Бихисап кешеләр телевидение, интернет, төр-
лө күңел асыуҙар һәм аҙғынлыҡтар ҡорбаны булды. 

Рухиәттең юғалыуы, намыҫтың юғалыуы... Баҡыйлыҡҡа күскәс, 
беҙҙең менән нимә булыр тип остоҡ ҡына ла хафаланмау...Улар на-
мыҫының ишегенә күпме генә ҡаҡһаң да - файҙаһыҙ...

Тап техник прогресс кешене ҡомһоҙ, эгоист, әхирәтен уйламай-
ынса, бер көн менән йәшәгән, түбән ихтыяждарын ҡәнәғәтләндереү 
хаҡында ғына уйлаған мәхлүккә әйләндерҙе.

Бик тиҙ тарала барған глобализм идеологияһы был агрессияны 
һәм наҙанлыҡты еребеҙҙең бөтә мөйөштәренә таратты. Һис ниндәй 
әхлаҡи, хоҡуҡи һәм дини нормаларҙың булмауы тормоштан ләззәт 
алыуҙы ғына маҡсат итеп ҡуйған әҙәмде барлыҡҡа килтерҙе. Көн-
дәлек тормоштоң ығы-зығыһына батҡан, Ислам диненең ҡанундары 
тураһында ишетергә лә теләмәгән кеше - бының аяныслы һөҙөмтәһе.

Ислам нормалары кешелеккә һәр әҙәм кешесә, яҡшылыҡ, ғәҙел-
лек, һәр кемдең хоҡуҡтарына хөрмәт, ябайлыҡ һәм баҫалҡылыҡ хөкөм 
һөргән йәмғиәттә йәшәһен өсөн төшөрөлгән. Әммә ләкин туймаҫ 
һәүәҫлектәренең ҡолона әйләнгәндәр йәмғиәттең ундай ҡағиҙәләргә 
таянып йәшәүен күҙ алдына ла килтермәй.

Үрҙә әйтеп үтелгән өс сәбәп атеизм һәм деизм таралыуға алып 
килде лә инде. 

Деизм яҡлылар, Аллаһтың барлығын таныуҙары тураһында 
раҫлап, хәйләләшә, сөнки улар илаһи яҙмаларҙы һәм дини ҡанундарҙы 

инҡар итә. Уларҙың деизм тураһындағы белдереүҙәре атеистик ҡа-
раштарын аҡларға маташыу ғына, ә ул ҡараштарҙы иһә аҡылы теүәл 
булған һис кем ҡабул итә алмай. Ҡыҙғанысҡа ҡаршы, был аҙашыу (де-
изм) дини ғаиләләрҙән булған йәштәр араһында ла күренә башланы. 

Деизм да, атеизм да – аҙашыу, улар араһында айырма юҡ. Улар 
икеһе лә аҡыл диуаналығы сәбәбендә пәйҙә була. 

Дини ҡанундарҙы үтәмәүселәр, харамға бара, нәфселәренең ҡоло 
булып йәшәй, һәм шул уҡ ваҡытта үҙҙәрен иманлы, тип иҫәпләй. 
Әммә был деизм менән ағыуланған кешеләр белергә тейеш: деизм 
һәм атеизм араһында бер ниндәй ҙә айырма юҡ. 

Әгәр ҙә ки үлемесле ағыу һалынған шешәгә бер аҙ һыу өҫтәһәң, 
ағыу ағыу булыуҙан туҡтаймы ни?

Деизм һәм атеизм араһында айырма бармы? Тегеһе лә, быныһы 
ла иманды инҡар итеү ул!..

Монафиҡлыҡ кәферлектән ни тиклем яманыраҡ булһа, деизм да 
атеизмдан шул тиклем яманыраҡ!

Һорауҙарға яуап рәүешендәге был хеҙмәт атеизм һәм иманһыҙлыҡ 
һаҙлығына батҡан деизмдың хәҡиҡи асылын аңлатыу ниәте менән 
яҙылды.

Аҡылдарын ҡапҡанға эләктереп, күңелдәренә шик-шөбһә һалып, 
интернет һәм башҡа мәғлүмәт саралары йәштәрҙе рухи наҙанлыҡ һәм 
аҙашыуҙарға этәргән әлеге ҡатмарлы осорҙа тәрбиәүи эш һәм дәғүәт 
менән шөғөлләнгән ҡәрҙәштәремә Раббымдан ошо әҫәремдең файҙа-
лы булыуын һорайым.

Бары тик Раббыбыҙ Аллаһ ҡына хаҡ юлға төшөрә.

Йәә Аллаһ, Сикһеҙ Ҡөҙрәт һәм Хакимлыҡ Эйәһе, кәферҙәргә һәм 
иман дошмандарына йәштәребеҙҙе хаҡ юлдан аҙаштырырға мөмкин-
лек бирмә һәм Ҡиәмәткә ҡәҙәр бөтә быуындарыбыҙҙы һәм уҡыусыла-
рыбыҙҙы уларҙың яманлығынан арала!

Әмин!

Нуриман Мусин
Март 2019 – Рәжәб 1440

Аҡмәсет



ИМАН – 
ИҢ ҠИММӘТЛЕ БАЙЛЫҠ 

Шағир Мәхмәт Акиф ни тиклем гүзәл әйткән:

Иман - гәүһәр кеүек, гүзәл ул!
Иманһыҙ ҡәлб – ауыр йөк кенә!..
Иман – именлек һәм хозурлыҡ.
Иманһыҙлыҡ – яфа һәм хафа,

Йәнең харабаға әйләнә.

Беҙгә иман байлығы бүләк итеүе һәм мосолмандар иҫәбенән бар 
ҡылыуы – Аллаһ Тәғәләнең сикһеҙ йомартлығы. 

Иман - ҡәлбең менән инаныуың һәм телең менән иҫбатлауың ул. 
Йәғни, имандың урыны – йөрәк. Йөрәктән ул телгә килеп етә, тормо-
шобоҙҙоң төрлө яҡтарына тарала, ғәмәлдәребеҙҙә, тәртибебеҙҙә сағы-
ла һәм холҡобоҙҙо күркәм итеп формалаштыра.

Иман – аҡыл емеше түгел. Һис шикһеҙ, инаныу өсөн ғилем кәрәк, 
әммә ғилемгә эйә булыу иман эйәһе лә булыу тигәнде аңлатмай.

Әлбиттә, Иблес Аллаһ Сүбхәнә үә Тәғәләнең Ҡөҙрәтен һәм Бөй-
өклөгөн белгән, әммә Раббыбыҙҙың тәүге кешегә – Әҙәм пәйғәмбәргә, 
ғәләйһис-сәләм, айырым мөнәсәбәтен күтәрә алмаған, илаһи әмерҙе 
үтәүҙән баш тартҡан. Аллаһ Тәғәлә иғлан иткән: «Иблес кәфер булды».

Кешелек тарихында, Фирғәүен, Әбү Джәһл һәм Вәлид бин Мүғир 
кеүек, тәкәбберлегенә, нәфрәтенә һәм асыуына эйәреп, иманға ҡаршы 
баш күтәргәндәр әҙ булғанмы ни?! Ә бит улар күңелендә Аллаһтың 
рөхсәте менән бик күп мөғжизәләр күрһәткән, хәҡиҡәткә саҡырған 
пәйғәмбәрҙәрҙең хаҡлығына, ғәҙеллегенә шик булмаған.

Бының сәбәбе шунда: иман – йөрәктә. Мөғәллим Джуди Әфәнде 
ул хәҡиҡәт тураһында былай тигән: 

«Аҡыл ни эшләһен, әгәр иман булмаһа, йәә Рабби!

Аяттан Әбү Джәһл2 ни аңлаһын, ғәрәпсә белһә лә, йәә Рабби!»

Икенсе хәҡиҡәтте лә аңлатып китеү кәрәк: кешенең сикле аҡылы 
исламды бөтә тәрәнлегендә танып белә алмай. Ислам – Аллаһ Сүб-
хәнә үә Тәғәләнән кешелеккә төшөрөлгән иң бөйөк хәҡиҡәт. Раббы-
быҙ бар ҡылған, кешегә бүләк итеп биргән аҡыл илаһи яҙмаларҙы 
үҙенсә аңлатып, үҙенсә хөкөм сығара алмай. 

2. Ғәмр ибн Хиша́м әл-Ҡураши́, Әбү Джәһл (ғәрәп. أبو جهل) , (570-се - 624) булараҡ 
билдәле — Мәккә мөшриктәренең башлығы, Мөхәммәд пәйғәмбәрҙең (салләл-
лаһу ғәләйһи үә сәлләм) йәштәше һәм иң ҡаты дошманы, Ҡөрәйш ырыуынан, 
Бәҙер һуғышы ваҡытында үлә.

Быны таныу Раббыңа күндәмлектең сифаты булып тора. Иман 
серле, йәшерен рухи донъяға ҡарай. Үлем килгәс, есеми ҡорғандар 
төшкәс кенә, кеше фәрештәләрҙе һәм мәңгелек донъяны күрә, һәм 
иман һынауы тамамлана.

Иманда иң мөһиме – тәкәбберлек һәм шайтан үәсүәсәләренән 
пакланған ҡәлбеңдәге тулы күндәмлек менән тәрән һәм ихлас итеп 
пәйғәмбәрҙәрҙе, изге яҙмаларҙы таныу.

Аҡыл түгел, бары тик йөрәк кенә Аллаһ Илсеһенә, салләллаһу 
ғәләйһи үә сәлләм, төшөрөлгән илаһи яҙмалар хәҡиҡәтен тулыһынса 
танып белергә һәләтле.

Икенсе яҡтан, айыҡ аҡыл менән ислам хәҡиҡәттәрен таныу 
имандың бер шарты булып тора. Йәғни исламда кеше аҡылына ҡар-
шы килерҙәй бер нәмә лә юҡ. Киреһенсә, ислам дине – зиһенде асы-
усы, тәрбиә ҡылыусы, уны камиллыҡ дәрәжәһенә күтәреүсе хәҡиҡәт 
һәм рухи көс... Юғиһә кеше, наҙанлығы һәм иҫәрлеге сәбәпле, үҙен 
мәңгелек һәләкәткә дусар итер ине. Йәғни кеше исламды ҡабул итһә, 
аҡылы3 юғары кимәлгә күтәрелә.

Изге Ҡөрьән һәм Сөннә Тәүхид диненең, Аллаһ Илсеһе, салләл-
лаһу ғәләйһи үә сәлләм, пәйғәмбәрлек миссияһының һәм Ҡиәмәт бу-
ласағын хәбәр иткән илаһи яҙмаларҙың хәҡиҡи булыуын раҫлаусы 
ышаныслы дәлилдәр килтерә.

Шик-шөбһәнән алыҫ булған, уйлана белгән ҡараштар һәм 
йөрәктәр, һис шикһеҙ, исламдың аныҡ дәлилдәренән файҙа ала һәм, 
бәхәсһеҙ дәлилдәрҙе тойоп, шәһәдә кәлимәһен әйтә.

Ислам кешенең теләһә ниндәй һорауына дөрөҫ яуап бирә һәм 
кеше тормошон тәртипкә һала.

Тап ислам имен, тыныс, бәхетле йәшәргә теләгән һәр кемгә уни-
версаль «рецепт» булып тора. 

Шағир Мәхмәт Акиф юҡҡа ғына әйтмәгән:

Иман - гәүһәр кеүек, гүзәл ул!

Иманһыҙ ҡәлб – ауыр йөк кенә!..

3. Аҡылы булған әҙәмгә ике һәләт бирелгән: күҙәтеүсәнлек һәм фекер йөрөтә бе-
леү. Күҙәтеүсәнлек һәләте бөтә барлыҡтың асылын танып белергә, фекерләү 
ҡеүәһе эш-ғәмәлдәрҙе баһалай белергә ярҙам итә. (Мөхәррир иҫкәрмәһе).

Иман – күңел тыныслығына ирешеү ул. Имандан йөҙ сөйөргән 
йәндәр, шөбһәләнеп үрһәләнә, фани донъяла үҙ юлын бер нисек тә 
таба алмайынса яфа сигә. Улар харабаларға оҡшаш. Бер тәкәббер бән-
дә лә үҙенә шундай һорау бирмәй:

«Ни өсөн мин был донъяға килдем? Ни өсөн кәрәк был донъя? 
Был донъяла мин нимә эшләргә тейеш?» һәм нәфесенең, теләктәре-
нең күндәм ҡоло булып ғүмер һөрә бирә.

Иманһыҙлыҡтың һөҙөмтәһе – ғүмерең ҡиммәттәрен фани донъя 
ихтыяждарына сарыф итеү һәм әхирәт «банкроты» булып ҡалыу. 
Илаһи әмер-тыйыуҙарҙы үтәүҙән ҡасырға маташыу бәндәне та-
муҡтың утлы упҡынына алып барып тыға. Илаһи язанан ҡотолоу юҡ. 
Ҡотолоуға, именлеккә берҙән-бер юл – Хаҡ Тәғәләгә йөҙ тотоу, Унан 
ярҙам һорау.

Изге Ҡөрьәндә үткән замандарҙа йәшәгән халыҡтар тормошонан 
бик күп бәйәндәр бар. Аллаһ Илсеһенең, салләллаһу ғәләйһи үә сәл-
ләм, хәҙистәре Хисап Көнө ваҡиғаларын һәм әхирәт тормошон аныҡ 
күҙ алдына баҫтырырға мөмкинлек бирә.

Үткән һәм хәҙерге тормошта уртаҡ бер һыҙат бар: кешеләр туҡ 
һәм яҡшы йәшәй башлау менән, рухи ҡиммәттәрҙән һәм дини ҡанун-
дарҙан ситкә тайшана. Һауаланып, фани донъя һәүәҫлектәре артынан 
уҡталып, улар иманынан яҙа, Аллаһты һәм иманды инҡар итеү юлына 
баҫа.

Тәбиғи, тыумыштан фитрәтенә һалынған Бер Раббыбыҙға инаны-
уҙы улар үҙҙәре уйлап тапҡан боҙоҡ һәм төрлөсә аталған тәғлимәттәр 
менән ҡәнәғәтләндерергә тырыша: «Был ата-бабаларымдың инаны-
сы!» йәки «Был минең тормош принцибым!», «Мин үҙемсә инанам!» 
Әммә ләкин барса был һүҙҙәр – хәҡиҡи иманды инҡар итеү генә, сөн-
ки хәҡиҡи иман  – кешеләр өсөн Раббыбыҙ Аллаһ һайлаған, кешелек-
кә пәйғәмбәрҙәр еткергән һәм ғибәҙәттәр, ғәмәлдәр менән раҫланған 
иман.

Ошондай аҙашыуҙар һөҙөмтәһендә, заманыбыҙ христиандары 
араһында төрлө ағымдар, дини төркөмдәр барлыҡҡа килгән. 

Аллаһ Тәғәлә христиандар инанған «өсәү»ҙең мөртәтлек булы-
уын аңлатҡан, Ғайса пәйғәмбәр (Иисус Христос), ғәләйһис-сәләм,   
илаһ түгел, ә кеше һәм пәйғәмбәр. 

Иудаизм аҙашҡан раввиндарҙың тырышлығы менән үҙгәртелә, 
әлеге мәлдә ул тик бер «һайлам» милләт өсөн яраҡлаштырылған дин 
булып ҡалған. Асылда бит милләт һәм халыҡтарҙы Аллаһ Тәғәлә бар-
лыҡҡа килтергән, һәм Ул бер милләтте лә башҡаларынан өҫтөн ҡуй-
маған. 

Фән һәм техника етеҙ үҫешкән мәлдә, христиан руханиҙарының 
фәнни танып белеүҙе инҡар итеүе сәбәпле, күп ғалимдарҙың христи-
анлыҡтан күңеле ҡайта; сиркәү әһелдәре донъяуи фәндәрҙән йөҙ сөй-
өрһә, үҙ сиратында күпселек ғалимдар ҙа диндән, сиркәүҙән ситләшә. 
Күңеле менән Раббыбыҙҙың барлығына, ғаләмдең билдәле маҡсат 
менән, Уның Ҡөҙрәте менән төҙөлөүенә инанғандар Хаҡ Тәғәләгә 
инана, әммә үҙгәрештәргә дусар булған христиан тәғлимәтен инҡар 
итә. Боронғо Грецияла уҡ булған ялған инанысты, яңы һүрәткә төрөп, 
яңыса «деизм» тип атап, шуға эйәрә башлайҙар.

Заманыбыҙ христианлығы Хәҡиҡи Тәүхиттән ни ҡәҙәр йыраҡ 
булһа, деизм да Хәҡиҡәттән шул ҡәҙәр үк йыраҡ. Ғаләмдең Яралты-
усыһы барлығын танып, Ул Ерҙәге эштәргә ҡыҫылмай, тип уйлау – 
кәферлек.

Христиан тәғлимәте үҙгәрештәргә дусар булғандан һуң, Раббы-
быҙ Аллаһ кешеләрҙе яңы пәйғәмбәрһеҙ, Изге Яҙмаларһыҙ ҡалдырыр, 
тип уйлайҙармы икән?

Әлбиттә, бының булыуы мөмкин түгел... Ул барса ғаләмгә Үҙе-
нең Һөйөклө Пәйғәмбәрен, салләллаһу ғәләйһи үә сәлләм, һәм Изге 
Ҡөрьәнде ебәрә.

Йәһүдтәрҙән һәм христиандарҙан булған күпме бәхетле иман эй-
әһе был хәҡиҡәтте танып белеүгә лайыҡ була!

Утҡа табыныусылар ғаиләһендә тыуып үҫкән Сәлмән Фәриси4, 
оҙайлы сәйәхәте ваҡытында тәүҙә христиан монахтарына барып элә-
гә, аҙаҡ ҡоллоҡҡа, һуңынан, Аллаһ Илсеһе, салләллаһу ғәләйһи үә 
сәлләм, менән осрашып, мосолман була.

Абдуллаһ бин Сәләм ислам динен ҡабул иткәнгә тиклем йәһүд 
дине руханийы була, ә Пәйғәмбәребеҙҙе, салләллаһу ғәләйһи үә сәл-
ләм, күргәс тә, шулай тип ҡысыҡырып ебәрә: 

4. Әбү Абдулла́һ Сәлмән әл-Фәриси (ғәрәп. سلمان الفارسي), (ок. 578, хәҙер. Иран - ок. 
657, Мәдаин, хәҙер. Ирак) – Мөхәммәд пәйғәмбәрҙең (салләллаһу ғәләйһи үә 
сәлләм) фарсыларҙан беренсе булып исламды ҡабул бик яҡын сәхәбәһе.

«Бындай йөҙлө кеше ялған һөйләй алмай!» – һәм үҙенең шәһәдә 
кәлимәһен әйтә. 

Кисә лә, бөгөн дә, иртәгә лә бер генә дин хәҡиҡи – ислам. 

Аллаһ Тәғәлә хуплаған берҙән-бер дин – ислам.

Әҙәм пәйғәмбәр ҙә, Нух пәйғәмбәр ҙә, Ибраһим пәйғәмбәр ҙә, 
Муса пәйғәмбәр ҙә һәм Ғайса пәйғәмбәр ҙә – барса пәйғәмбәрҙәр тәү-
хид диненә, йәғни исламға саҡырғандар. 

XX быуат бөтә донъяла, айырыуса беҙҙең илдә, динде тыйыу, 
иманлыларҙы эҙәрлекләү, ғалимдарҙы, имамдарҙы юҡ итеү кеүек 
афәттәр, тетрәнеүҙәр менән үтте. Дини ғилем биреү онотолдо, ә ате-
изм сәскә атҡан саҡта, бөтөнләй тыйылды.

«Мәғрифәтселек дәүере» (XVII быуат аҙағы – XIX быуат башы) 
емештәре, мосолман мөхитенә үтеп инеп, күп кенә рухи ҡиммәт-
тәрҙең матди ихтыяждар менән алмашыуына алып килә, динде фән 
һәм йәмәғәтселек фекерен үҫтереү юлындағы кәртә итеп һүрәтләй 
башлайҙар. Һөҙөмтәлә көнбайыш илдәрендәге йәшәү рәүешенә ын-
тылыш көсәйә һәм рәсми дине ислам булған илдәрҙә лә атеизм, деизм, 
реформизм ише ялған инаныстар пәйҙә була. 

Христиан Европаһы үҙе үк күп һанлы фәлсәфәүи тәғлимәттәр ҡа-
пҡанына эләгә.

- Материализм, рухиәтте тулыһынса инҡар итеп, аңды юғары ой-
ошҡан материя – мейенең емеше, тип иҫәпләп, материяны бөтә бар-
лыҡтың берҙән-бер башланғысы һәм нигеҙе тип иҫәпләй. 

- Позитивизм, XIX-XX быуаттарҙағы фәлсәфәүи йүнәлеш, 
берҙән-бер ғилем сығанағы рәүешендә ыңғай фәнни тәжрибәгә өҫтөн-
лөк бирә һәм философияның танып белеү ҡиммәтен һәм теоретик эш-
мәкәрлектең башҡа формаларын инҡар итә. 

Был фәлсәфәүи тәғлимәт юлын һайлаусылар, кешелек йәмғиәте 
аҡыл һәм фән артынан барасаҡ, тип өмөтләнә, тик был уларҙың хы-
ялы ғына булып ҡала.  

- Дарвинизм – «тәбиғи һайланыш эволюцияһы» теорияһы, ул ке-
шене осраҡлы «файҙалы үҙгәрештәр» арҡаһында йәшәйештең түбән 
формаларынан юғары формаларына үҫеш продукты итеп ҡарай. Со-
циаль дарвинизм – тәбиғи һайланыш ҡанундары һәм йәшәү өсөн 

көрәш кешелек йәмғиәтенә лә ҡағыла, тип иҫәпләгән теория, ул динде 
иҫкелек ҡалдығы һәм кешелек тарихының бер факты, тип кенә ҡарай.

- Психоанализ (фрейдизм) кеше психикаһының төп этәргес көсө 
– кешене ниндәйҙер маҡсатҡа йүнәлтеүсе инстинкт, тип иҫәпләй. 
Был тәғлимәткә ярашлы, төп инстинкт - енси инстинкт һәм үлемдән 
ҡурҡыу инстинкты. 

Ҡыҙғанысҡа ҡаршы, беҙҙең илдә позитивизм, материализм, дар-
винизм һәм психоанализ идеялары яҡлылар байтаҡ булып сыҡты, 
уларҙың ҡайһы берҙәре әүҙем рәүештә ошо аҙашҡан тәғлимәттәрҙе 
пропагандалаусы китаптарҙы, айырым алғанда Огюст Конт, Эрнест 
Ренан, Рейнгард Дози һ.б. әҫәрҙәрен тәржемә итеп тараттылар. 

Атеизм осоронда формалашҡан дингә ҡарата кире мөнәсәбәт, 
ҡыҙғанысҡа ҡаршы, интеллигенцияның бер өлөшөн, фән эш-
мәкәрҙәрен ағыуланы. 

ФӘНДӘР ҮҪЕШЕНДӘГЕ МОСОЛМАНДАРҘЫҢ 
ӨЛӨШӨ

Үрҙә әйтеп кителгән осорҙа Европала ла, шулай уҡ беҙҙең илдә 
лә фәндәрҙе дингә ҡырҡа ҡаршы ҡуялар. Һөҙөмтәлә йәш быуын рухи 
донъяға өҫтән ҡарай башлай. Ә бит кешелек тарихын ентекле өйрән-
гәндә күрәбеҙ: фәндәр үҫешенә мосолмандар ҙур өлөш индергән.

Миҫал өсөн:

• Бөйөк ғалим Әбү Ғабдуллаһ Мөхәммәд әл-Хорезми алгебраға 
нигеҙ һалыусы булып тора. Һандарҙың унарлы системала иҫәпләп 
яҙылышы Европаға мосолман ғалимдарҙың хеҙмәттәре аша килә. 

• Ғаббасидтар династияһынан булған Хәлиф әл-Мәмүн (786 – 833) 
идаралығы осоронда ғалимдар Әхмәт бин Муса һәм уның ағай-энеһе-
нең Куфала һәм Синджандағы хисаптары буйынса Ер экваторының 
яҡынса 39 000 километр булыуы иҫәпләп сығарыла. Иҫәп-хисаптың 
яңылышлығы 2,5% тәшкил итә. 

• Бөтә донъяға танылған бөйөк ғалимдар әл-Хорезми (математи-
ка), Джәбир бин Хайян (химия, медицина, фармацевтика), Әбүл-Изз 
ибн Исмәғил әл-Джәзари (механик-уйлап табыусы), Ферғәни һәм 
Бәттани (астрономия), Ибн Сина (медицина) һәм башҡа бик күптәр 

үҙҙәренең асыштары менән Европа фәндәренән бер нисә быуатҡа 
алда барҙы. 

• Тап мосолмандар география фәненең башында тора. Күп илдәр-
гә сәфәр ҡылған Әүлиә Челяби (1611 – 1682) һәм 29 йыл буйы төрлө 
ҡитғаларҙы урап сыҡҡан Ибн Баттута (1304 – 1369) юл яҙмалары төр-
лө халыҡтарҙың һәм илдәрҙең географияһын һәм тарихын өйрәнеүҙә 
баһалап бөткөһөҙ сығанаҡ булып тора.

• Христофор Колумб (1446 – 1506) үҙенең хәтирәләрендә Аме-
риканың барлығы тураһында тәүге тапҡыр мосолмандарҙан, айырым 
алғанда Ибн Рушд әҫәрҙәренән белеүен бәйән итә.

• Бируни иһә Ибн Рушдҡа тиклем ике быуат элек Американың 
барлығы тураһында хәбәр итә. Төрөк флоты адмиралы Пири Рәис 
(1465 – 1554) үҙенең «Бәхриә» география атласында донъяның ҙур 
картаһын баҫтыра. Пири Рәистең «Донъяның ҙур картаһы» бөгөн дә 
ғалимдар сисә алмаған фәнни йомаҡ булып ҡала. Ул картала Төньяҡ 
һәм Көньяҡ Америка, хатта ки ул заманда кеше аяғы баҫмаған Антар-
ктиданың яр буйы һыҙаттары  билдәләнгән. 

• Идриси (1100 – 1166) VIII быуат элек теүәллеге буйынса зама-
ныбыҙ карталарына яҡын булған картаны һыҙа алған.

• Асылда, Европаның тәүге географик асыш яһаусылары диңгеҙ 
юлбаҫарҙары – пираттар булған, улар, еңел табыш артынан йөрөп, та-
лағандар, үлтергәндәр, тиҫтәләрсә мең һис ғәйепһеҙ кешене ҡоллоҡҡа 
һатҡандар.

Һис шикһеҙ, хәҡиҡи асыш яһаусылар - Ибн Баттута, Әүлиә Челя-
би кеүек сәйәхәтсе мосолмандар һәм уларҙың эшен дауам итеүселәр.

• Ибн Халдун (1332 – 1406) - хаҡлы рәүештә социологияға нигеҙ 
һалыусы, уның «Муҡаддимә» әҫәре әлегә ҡәҙәр был фәндең төп ни-
геҙе булып иҫәпләнә.

• Архитектура хаҡында һүҙ сыҡҡанда, һоҡланғыс ижад емештәре 
күп быуаттар буйы миллиондарса кешене хайран ҡалдыраған бөйөк 
төҙөүсе Мимар Синанды (1489 – 1588) телгә алмау мөмкин түгел.

• Бөйөк ғалим Олуғбәк (1394–1449) 1424-1428 йылдарҙа 
Сәмәрҡанд янындағы Ҡухаҡ ҡалҡыулығында заманы өсөн иң яҡшы, 
иң алдынғы ҡорамалдар менән обсерватория төҙөй. Унда Кази-заде 
Руми,  Ғиәсиддин Джамшид Каши, Али Кушчи кеүек билдәле астро-

номдар эшләй. Хатта ки киләһе быуаттарҙа ла иҫәп-хисап һәм күҙә-
теүҙәр теүәллеге йәһәтенән бер ғалим да Олуғбәк менән ярыша алмай. 
Уның йондоҙҙар таблицаһы шул тиклем аныҡ, теүәл була, уларҙың те-
лескоп уйлап табылғанға ҡәҙәр төҙөлөүе хайран ҡалдыра. 

Әммә ләкин фәндәргә һәм фәнни асыштарға бағышланған 
баҫылып сыҡҡан күпселек сығанаҡтар, көнбайыш цивилизацияһын 
өҫтөн ҡуйып, Европа ғалимдарын популярлаштырыу һәм кешелеккә 
хас барса бөйөк асыштарҙы уларға ҡайтарып ҡалдырыу ынтылышы 
менән һуғарылған. 

Мосолман ғалимдарына Көнбайыштың иғтибарһыҙлығы, 
уларҙың юғары хеҙмәтен инҡар итеүҙәре – кәферҙәргә хас сифат. Ә 
Көнсығыштың үҙ цивилизацияһының бөйөк ҡаҙаныштары хаҡында 
хәбәрҙар булмауы – Көнбайыш алдында теҙ сүгеүҙең нәтижәһе.

Ә бит мосолмандарҙан үҙләштергән фәнни ғилем һәм шул сәбә-
пле фән һәм техника өлкәһендә алға китеүҙәре өсөн көнбайыш ци-
вилизацияһы мосолман донъяһы алдында бик ныҡ бурыслы. Ислам 
хәлифәте осоронда Багдадтан килгән, йәки тәре походтарында ҡат-
нашыусылар алып ҡайтҡан, йәки Андалузия университеттарынан 
сыҡҡан ғилем арҡаһында, Көнбайыш фәнни революция яһай һәм 
уңышҡа ирешә.

Ғалим Фуат Сезгин5 ғүмерен был фактты тикшереүгә һәм уның 
һөҙөмтәләрен халыҡҡа сығарыуға бағышлай. Тарихи материалды 
тикшереү барышында шулар асыҡлана, айырым алғанда:

- Европала тәбиғәтте математик иҫәпләүҙәр ярҙамында өйрәнеүҙе 
беренсе булып инглиз философы, монах Роджер Бэкон (1214 – 1292) 
тәҡдим иткән, тип баралар, асылда иһә беренсе булып ундай тикше-
ренеүҙәргә Ибн әл-Хайсам (965 – 1040) тотонған.

- Көнбайышта тригонометрияға Региомонтан (1436 –1476) нигеҙ 
һалған, тип иҫәпләйҙәр, асылда уның башында әл-Баттани (858 – 929) 
һәм Насируддин әт-Туси (1201 – 1274) тора, Региомонтан уларҙың 
хеҙмәттәренә таянып эш итә.

5. Фуат Сезгин (1924-2018), профессор, бөтә донъяға билдәле тарихсы, ғәрәп, не-
мец, латин һәм ивритте лә индереп, 27 тел белгән. Фәндәр тарихы һәм ислам 
цивилизацияһы буйынса фундаменталь хеҙмәттең Geschichte des Arabischen 
Schrifttums (13 томда) һәм Франкфурт музейының экспонаттар каталогының 
Natural Sciences of Islam ( 5 томлы) авторы.

- Көнбайышта йыһандың үҙәгендә Ҡояш тора, планеталар уның 
тирәһендә әйләнә, тип ҡараған гелиоцентризм тәғлимәтенә Нико-
лай Коперник (1473 – 1543) һәм Иоганн Кеплер (1571 – 1630) нигеҙ 
һалған, тип баралар. Әммә уларҙың идеялары Андалузия ғалимы Әбү 
Исхаҡ әз-Заркалиҙың (1029 – 1087) фәнни хеҙмәттәре йоғонтоһонда 
формалаша.

Төрлө фәндәр буйынса ошоға оҡшаш йөҙҙәрсә миҫал килтере-
ргә мөмкин (Фуат Сезгин «Исламда фән һәм техника», Kültür A.Ş. 
нәшриәте, том I, 163-166-сы биттәр).

Шул уҡ ваҡытта XVI быуатҡа тиклем Көнбайыш Европала фәнгә 
мөнәсәбәт шундай була: 

Европала астрономия буйынса тәүге мәғлүмәттәр Европа тел-
дәренә тәржемә ителгән мосолман ғалимдарының фәнни хеҙмәт-
тәре аша тарала башлай. Католик сиркәү Ерҙең Ғаләм үҙәге булыуын 
раҫлаһа ла, Галилео Галилей (1564 – 1642) Ерҙең Ҡояш тирәләй әй-
ләнеүе тураһында белдерә. Бындай инанысы өсөн, инквизиция хөкөм 
эше башлай һәм мөртәтлеге өсөн бөйөк ғалимға үлем язаһы биреүҙе 
талап итә. Католик сиркәү билдәһеҙ ваҡытҡа уны иркенән мәхрүм 
итергә ҡарар итә. 

Әйтеп үтелгәндәр шуға дәлил: мосолмандар, көнбайыш фән-
дәрен юғары ҡуйып, кәмһенергә тейеш түгел, быға һис бер сәбәп юҡ.

Гуманитар белемгә ҡараған өлкәнән шундай миҫалдарҙы килте-
рергә мөмкин. 

Европаның билдәле аҡыл эйәләре Фома Аквинский (1225 – 1274), 
Блез Паскаль (1623 – 1662), Рене Декарт (1596 – 1650) һәм Дэвид Юм 
(1711 – 1777) фәлсәфәүи системалары нигеҙенә Имам Газзали (1058 – 
1111) әҫәрҙәрендәге идеялар һалынған.

Ислам цивилизацияһының бөтә донъяның фәнни үҫешенә иҫ 
киткес ҙур өлөш индереүен мосолмандарҙың онотоуы радио, телеви-
дение һәм интернет аша көнбайыштағы йәшәү рәүешен пропаганда-
лаусы рухиәтһеҙ музыка, фильмдар, реклама һәм моданың таралыуы 
сәбәпсе.

Был ҡатмарлы заманда ислам дошмандары сәпкә алған төп нәмә 
– Хәҡиҡи Иман, ә хәҡиҡәт рәүешендә тасуирланған иң әүҙем идеоло-
гия – деизм.

ДЕИЗМ

Деизм асылы менән рухи наҙанлыҡ – яһилиәт кәүҙәләнеше бу-
лып тора. «Яһилиәт дәүере» тип аталған осорҙа йәшәгән ҡайһы бер 
ғәрәптәр былай тип белдергән:

«Аллаһ бар. Ул инсандарҙы, Ерҙе һәм күкте һәм бөтә ғаләмде бар 
ҡылған... Һәм Ул – Берәү. Әммә Ул пәйғәмбәрҙәрен, Изге Яҙмаларын 
һәм илаһи ҡанундарын ебәрмәгән. Беҙ бер генә тапҡыр йәшәйбеҙ, 
тергеҙелмәйәсәкбеҙ һәм ерҙәге тормошобоҙ өсөн яза алмаясаҡбыҙ». 
Аллаһтың барлығын танығандар һәм шул уҡ ваҡытта боттарға та-
бынғандар.

Изге Ҡөрьәндең үлемдән һуңғы хәлдәрҙе һәм Ҡиәмәт Көнөн та-
суирлаған аяттары күңелдәренә хуш килмәгән кәферҙәр Аллаһ Ил-
сеһенән, салләллаһу ғәләйһи үә сәлләм, Изге Ҡөрьәнде үҙгәртеүҙе 
талап итәләр:

«Мәңгелек тормошта тергеҙелеү хаҡында бәйән ителгән аяттар 
булмаған Ҡөрьәнде бир беҙгә, йә булмаһа шул хаҡтағы аяттарҙы ал-
маштыр!» (Зәджәдж, Мәғәнил-Ҡөрьән үә И’рабүху, III, 11);

«Иләһәләребеҙ әл-Лат һәм әл-Ғүззәгә ғибәҙәт ҡылыуҙы тыймаған 
Ҡөрьән бир беҙгә. 

Әгәр ҙә ки Аллаһ һиңә ундай Ҡөрьәнде бирмәй икән, ул саҡта 
һин үҙең шундай Ҡөрьәнде уйлап сығар, йә булмаһа беҙҙең күңелгә 
хуш килмәгән ғәмәлдәрҙе ҡылырға бойорған аяттарҙы үҙгәрт (йәғни, 
әхирәт хаҡындағы аяттарҙы алып ташла)!»

Улар түбәндәгеләрҙе талап иткән:

• Яза хаҡындағы аяттарҙы мәрхәмәт һәм ярлыҡау тураһындағы 
аяттарға алмаштырырға;

• Харамды хәләл итергә, ә хәләлде харам менән алмаштырырға 
(Вәхиди, 270-се бит; Әлүси, XI, 85).

Ундай кешеләр тураһында аят төшөрөлә:

«Аяттарыбыҙҙы дәлилдәр менән ап-асыҡ итеп уҡығас, 
(Әхирәтттә) Беҙҙең менән ҡауышырға теләмәгәндәр (мөшриктәр 
һиңә): “Юҡ! Беҙҙең өсөн һин башҡа бер Ҡөрьән килтер йәки бы-
ныһын (беҙҙең файҙаға) үҙгәрт,-тинеләр. Әйт һин: “Уны алышты-
рыу йәки үҙгәртеү минең көсөмдән килә торған нәмә түгел. Мин 

уахи булып килгәндән башҡаһына инанмам. Әгәр ҙә Раббыма 
ҡаршы баш күтәрһәм, шик юҡ, хәтәр Көндөң (Ҡиәмәттең) ғаза-
бынан ҡурҡам”,-тип» (Юныс, 15).

Деизм яҡлылар Хаҡ Тәғәләбеҙҙе таныуҙары тураһында бел-
дерһәләр ҙә, асылда Раббыбыҙҙы түгел, ә үҙ хыялдарында булған нин-
дәйҙер есми йән эйәһен таныйҙар. Йәғни, деизм – Аллаһ Сүбхәнә үә 
Тәғәләне, Уның әмерҙәрен һәм уахиҙарын, Уның пәйғәмбәрҙәрен һәм 
илселәрен, Хисап Көнөн һәм әхирәтен инҡар итеү ул. 

Раббыбыҙ Аллаһтың Берлеген, Барлығын тулыһынса инҡар ит-
кән атеизм, ҡояш яҡтыһын күреп, йылыһын тойоп, күк есеменең үҙен 
инҡар иткән кешегә оҡшаш. Деизм кәферлектең башҡа төрҙәренән 
шуның менән айырылып тора: ул юлдан барыусылар һүҙҙә Аллаһтың 
Ғаләмде бар ҡылыуын таный, әммә Уның кешеләргә уахи ебәреүен, 
нәсихәт биреүен, яза йәки әжер-сауап билдәләүен инҡар итә. 

Уларҙың томаланған аңында Раббыбыҙ бау менән идара ителгән 
һәм, бауын тартҡылап, теләһә ниндәй ҡарарҙы, теләкте ҡабул итте-
рергә мөмкин булған марионетка образында килеп баҫа. Ғаләмдәге 
икһеҙ-сикһеҙ донъяларҙы Бар ҡылыусыны һәм хәрәкәт иттереүсене 
аҙашҡан бәндәләрҙең фантазияһындағы үҙ мәхлүктәре менән идара 
итеүҙән баш тартҡан ихтыярһыҙ иләһ менән сағыштырып буламы ни? 
Әгәр ҙә ки ысынбарлыҡ шулай булһа, барса ғаләмдә хаос булмаҫ ине-
ме ни?

Деизм яҡлылар һөйләгән илаһ - бары тик улар уйлап сығарған бот, 
уның был донъяға бер индәй ҙә йоғонтоһо юҡ. Көс ҡулланыуҙарҙы, 
кешеләр тыуҙырған хоҡуҡһыҙлыҡты бер нисек тә юҡ итә алмаған бот. 
Хоҡуҡ һәм ҡанундарҙы, мораль һәм әхлаҡи нормаларҙы урынлашты-
ра алмаған бот. Көсһөҙҙәрҙе һәм мохтаждарҙы яҡлай алмаған бот. Йә-
берләнгәндәрҙең ғазап-яфаларына һәм залимдарҙың язаһыҙ ҡалыуы-
на битараф булған бот. Сибек аҡылдың сибек әҫәре!

Деизм идеяларына «Тәү Яралтыусы»ның барлығын танырға 
мәжбүр булған Боронғо Греция философтарының хеҙмәттәрендә ни-
геҙ һалына. «Тәү Яралтыусы»ға бүленгән үҙенсәлектәр стихияларҙың, 
һәр төрлө шөғөл эйәләренең йәки географик урындарҙың илаһта-
рынан торған гректарҙың дине менән ҡаршылыҡҡа килмәгәнлектән, 
томаланған аҡылдарҙа ул шик тыуҙырмай һәм йөрәктәренә тыныслыҡ 
бирә.

Был күренештәр бик күп быуат элек христиан донъяһында ла 
була. Христиан тәғлимәте үҙгәртелә, боҙола барған һайын, ул айыҡ 
аҡыл, ғилем һәм фән менән ҡаршылыҡҡа килә башлай, шул арҡала 
уға эйәреүселәрҙең күбеһе христиан диненең ҡайһы бер ҡанунда-
рынан, сиркәүҙең үҙенән һәм христиан руханиҙарынан баш тарта. 

Бөгөн шуны асыҡ күрәбеҙ: христианлыҡ тулыһынса кеше аҡылы 
продуктына әүерелде. Боҙоҡ христиан тәғлимәтенә апостол Павел ни-
геҙ һала, ә сиркәүҙең догматтары һәм ҡанундары Византия импера-
торҙарының баҫымы аҫтында Бөтә донъя соборҙарында ҡабул ителә. 
Әйтәйек, Раштыуаны байрам итеү биҙғәт (яңылыҡ) булып тора. Шу-
лай уҡ католик һәм православие Сиркәүҙәрендә изгеләр рәтенә инде-
реү законлаштырыла, улар иҫәбенә Сиркәү етәкселәрен дә индерәләр, 
ә был шуны аңлата: Сиркәү был кешеләрҙең Аллаһҡа яҡын тороуын 
иғлан итә, уларҙы ололай, ҡурсалаусыһы рәүешендә уларға доға ҡыла. 

Һис шикһеҙ, Хаҡ Тәғәләне эҙләгән ҡыҙыҡһыныусан аҡылды, 
йөрәкте бындай дин ҡәнәғәтләндерә алмай. Тап шуның сәбәбендә 
Көнбайышта христиан Сиркәүен, тәғлимәтен һәм руханиҙарын та-
нырға теләмәгән, әммә Яралтыусыһына инаныуҙы дауам иткән деизм 
таралып китә. 

(Рәсәй һәм элекке Совет дәүләте ерҙәрендә йәшәүселәр өсөн де-
измдың икенсерәк формаһы хас: кешеләр үҙҙәрен ниндәйҙер дини 
конфессияла тип иҫәпләй – йә христианлыҡта, йә исламда, асылда иһә 
улар дингә битараф, сығыштары буйынса ғына үҙҙәрен шулай атай... 

Аллаһҡа ышаныу-ышанмауҙары тураһында һораһаң, ундай кеше 
ғәҙәттә былай тип яуап бирә: «Мин күңелем менән ышанам» йәки 
«Беҙҙең өҫтән ниндәйҙер көс барлығына ышанам», үҙенең ниндәй 
дингә ҡарағанлығы унда шик тыуҙырмай: «Әлбиттә, мин мосолман», 
«Әлбиттә, мин православный»…

Сығышы менән борондан ислам динен тотҡан төрки йәки Кав-
каз халыҡтарынан булыуына таянып, был кеше үҙен мосолман, тип 
иҫәпләй. Ислам тураһында ул өҫтән-мөҫтән генә белә, һәр мосолман 
өсөн биш ваҡыт намаҙ фарыз булһа ла, ғүмер эсендә уның бер тапҡыр 
булһа ла намаҙ уҡыуы ла, намаҙҙы нисек уҡырға кәрәклеге тураһын-
да белеүе лә икеле. Уларҙың күптәре дин тураһында уйланмай, ислам 
нормаларына тап килмәгән иркен тормош менән йәшәй. 

Йәғни, мәҫәлән, әгәр ҙә ки кеше православие мөхитендә тыуһа, 
сиркәүҙә суҡындырылһа, үҙен икеләнмәйенсә православный тип атай. 

Православиелағы дини ҡанундарҙың асылы хаҡында иһә ул бөтөнләй 
уйланмай.

Үҙҙәренең теге йәки был дингә ҡарауҙары тураһында һөйләгән 
кешеләр ул дин менән ҡыҙыҡһынмай, ҡанундарын белмәй, ысын 
мәғәнәһендә ул дин менән йәшәмәй. Асылда уны инҡар итеп, улар 
«күңелем менән ышанам»ға ҡәнәғәт булып йәшәй – Мөхәр. иҫкәр-
мәһе).

ТЕГЕ ДОНЪЯ БАР

Үрҙә беҙ шаһит булған ваҡиғалар – яһилиәт, рухи наҙанлыҡ дәүе-
ре ғәләмәттәре. Яһилиәттең иң төп сифаты – үлемдән һуңғы тормо-
што инҡар итеү.

Тирә-йүндәгеләргә ҡарата көс ҡулланыуҙарҙың сәбәбе – тәкәб-
берлек, власҡа һәм һәммәһен контролдә тоторға ынтылыу, ә былар 
мотлаҡ рәүештә башҡаларҙың хоҡуҡтарын боҙоуға алып килә. Тәкәб-
берлек балалары булған хөсөтлөк, көнсөллөк, ҡомһоҙлоҡ, залимлыҡ, 
кеше фекере менән иҫәпләшмәү, башҡаларҙы ғәйепләү, һауаланыу 
Раббыбыҙға һәм Уның яратылмыштарына ҡарата йәнә бик күп го-
наһтар ҡылыуға сәбәп булып тора.

Хисап Көнөнә инаныу, ерҙә ҡылған ғәмәлдәрең өсөн хисап би-
реү зарурлығы кешене ғәҙеллеккә, күркәм холоҡҡа эйә булыуға, Ерҙә 
төйәкләнгәндәрҙең хоҡуҡтарын һаҡлауға, йәғни тәҡүәлеккә йүнәлтә. 

Әммә ләкин Хисап Көнө хаҡындағы уй ҙа хатта тәкәбберлек ҡо-
лона әйләнгәндең зитына тейә. 

Бер осор Стамбулдағы Зинжирлик зыяраты ҡапҡаһы өҫтөндәге 
таҡтала Изге Ҡөрьән аяты торҙо:

«Һәр йән эйәһе үлем әсеһен татыр...» (әл-Ғәнкәбут (Үрмәксе), 57),

Быға ҡаршы бик күп ғаризалар булды, уларҙың асылы бер үк ине:

«Алығыҙ был яҙманы!.. Ул беҙгә ауырлыҡ тыуҙыра, беҙҙе күңелһеҙ 
уйҙар баҫа...»

Беҙҙең заманда яңы зыяраттар өсөн ерҙе кешеләр йәшәгән урын-
дан алыҫтараҡ бүлеүҙәре лә күпселек кешенең үлем һәм унан һуң бу-
ласаҡ нәмәләр тураһында уйларға теләмәүенән килә.

Ислам  цивилизацияһының күркәм үрнәге булған Ғосманлылар 
дәүләтендә әруахтарҙы ҡала эсендә, үтеп барған кешеләр был донъ-
яның фанилығын, бары тик  Хаҡ Тәғәләбеҙ мәңгелек булғанын, һәм 
фани донъянан киткәс, һәр беребеҙ Уның алдына барып баҫасаҡты 
онотмаһындар өсөн, мәсет тирәһендә ерләгәндәр. 

Атеизм, деизм, секуляризм хөкөм һөргән, рухиәте бүҫкәргән 
социаль мөхиттә мәңгелек тормошҡа инаныу юҡ тиерлек. Ундай 
йәмғиәттә мәрхәмәтлелек, миһырбанлылыҡ, рәхим-шәфҡәт урыны-
на ҡатылыҡ, аяуһыҙлыҡ һәм кешелекһеҙлелек тәбиғи булып күренә. 
Кешелек тарихы быға шаһит (Урта быуаттарҙағы тәре походтарынан 
алып, XX быуаттағы һәм бөгөнгө көндәрҙәге Кавказдағы, Балкан яры-
мутрауындағы, Фәләстиндәге, Сүриәләге һуғыштар).

Ислам тарала башлаған тәүге көндәрҙә Хисап Көнө тураһында 
ишетергә лә теләмәгән ғәрәптәр күп була. Изге Ҡөрьәндең Ҡуба-
рылыу һәм Хисап Көнө хаҡындағы тәүге аяттары уларҙың ҡотон ала. 

Мәккә мөшриктәре үлемдән һуң тергеҙелеүҙе «бөйөк хәбәр» тип 
атай һәм, ҡаңғырышып, бер-береһе менән бәхәсләшә:

«Ә әгәр ҙә ки был Бөйөк хәбәр ысындан да хаҡ булһа, әгәр ҙә 
ки Ҡиәмәт килһә һәм үлемдән һуң ысындан да хисап бирергә тура 
килһә? Үлгәндән һуң, беҙ йәнә терелербеҙме икән ни?» Был турала 
Изге Ҡөрьәндә әйтелгән:

«Бер-береһенән улар нимә тураһында һораштыра? Бөйөк 
хәбәр (Ҡөрьән менән Ҡиәмәт)  тураһындамы? (Ҡөрьән тураһында 
ла, Ҡиәмәт тураһында ла) уртаҡ фекергә килә алмаймы?» (ән-Нәбә 
(Хәбәр), 1-3).

Әле лә – заманыбыҙҙың яһилиәт дәүерендә – фани донъя 
һәүәҫлектәренә, ләззәттәренә батҡандар мәңгелек тормош тураһында 
иҫкә төшөрөүҙе яратмай.

Әммә «Ул көн килгәс, кеше әйтер: «Был дәһшәттән ҡайҙа 
ҡасып ҡотолайым?» Юҡ шул, ҡасыр урын табылмаҫ!» (әл-Ҡиәмә 
(Ҡиәмәт), 10-11).

Ҡиәмәт көнөнөң хәтәр ҡурҡыныстары алдына килгәс, кеше 
һөрән һалыр: «Беҙгә килгән был ҡурҡыныстан ҡайҙа ғына ҡасып ҡо-
толайыҡ, ҡайҙа ғына һыйынайыҡ?» Ә һыйыныу урыны тик Аллаһта 
ғына. Унан бер кем дә ҡаса һәм яҙмышынан ҡотола алмаясаҡ. Барса 
кешеләр мотлаҡ рәүештә Уның хозурына килеп баҫасаҡ һәм ғәмәл-
дәре өсөн әжерен аласаҡ.

Оноторға ярамай: кешеләр һәр ваҡыт пәйғәмбәрҙәрҙән нәсихәт 
алып йәшәһә лә, үлемдең ҡотолғоһоҙлоғо тураһындағы уй кешенең 
күңелендә йөрөй һәм ул, боҫҡонда ятып ташланған йылан шикеллее, 
кешене ара-тирә шаңҡыта, ҡурҡыуға һала. Әммә ләкин кеше һәр кем-
де килеп тотҡан үлем үҙенә лә киләсәген уйламаһа, борсолмаһа, ул 
Хаҡ Тәғәләбеҙ ҡаршыһына күркәм ҡиәфәттә барып баҫыр өсөн ты-
рышмаясаҡ, тәҡүәле тормошҡа ынтылмаясаҡ.

Ҡәберҙәге һәм Ҡубарылыу ваҡытындағы хәлдәрҙе кеше аҡылы 
менән тулыһынса танып белеү мөмкин түгел. Беҙ быны кешелеккә 
пәйғәмбәрҙәр аша килгән илаһи яҙмалар аша ғына белә алабыҙ. Ке-
шеләр пәйғәмбәрҙәргә, айырыуса Аллаһ Илсеһенә, салләллаһу ғәләй-
һи үә сәлләм, әхирәт хаҡындағы хәҡиҡи ғилем өсөн рәхмәтле булы-
рға тейеш. Шул ғилемдән баш тартҡан кешеләрҙең, бигерәк тә ате-
истарҙың һәм деистарҙың ғәмһеҙлеге хайран ҡалырлыҡ!..

Әгәр ҙә мәңгелек донъя һәм ғәмәлдәребеҙ өсөн Хисап булмаһа, 
фани донъя тормошоноң мәғәнәһе булыр инеме ни?

Айыҡ аҡыллы һәр кем уйланырға тейеш бит:

• Был донъяға мин ниңә килдем?

• Мин йәшәгән был донъяны кем яралтҡан?

• Был хайуандарҙы һәм ҡоштарҙы кешеләр файҙаһына кем ярал-
тҡан?

• Үлемдән һуң минең менән нимә булыр?

• Үлемдән һуң мин ҡайҙа булырмын?

Яһилиәт заманында Хинд бинт Утба, ҡөрәйештәр башлыҡтары-
ның береһе булған Әбү Суфияндың ҡатыны, Исламдың хужалар һәм 
ҡолдарҙың хоҡуҡтарын тигеҙләгәнен белгәс, ҡысҡырып ебәрә:

«Дин шундай буламы ни? Мин нисек инде ҡол менән бер тиң бу-
лайым?» 

ҠАНУНДАРҺЫҘ ҺӘМ ҠАҒИҘӘЛӘРҺЕҘ ДИН 
БУЛМАЙ

Деизмдың нисә тармағы булмаһын, уларҙы бер нәмә берләштерә: 
нормаларһыҙ, ҡағиҙәләрһеҙ, ҡанундарһыҙ, тыйыуҙарһыҙ дин уйлап 
табыу, йәғни харам һәм хәләл төшөнсәләре бөтөнләй булмаған дин... 

Улар әйтә кеүек: «Мин нисек теләйем, дин шундай булырға тейеш! 
Һәм ул минең эштәремә ҡыҫылмаҫҡа, минең теләктәремә һәм ихты-
яждарыма ҡаршы килмәҫкә тейеш!»

Әммә ләкин был донъяны бар ҡылған Йәнәбе Хаҡ уның ҡанунда-
рын да билдәләгән.

Изге аят киҫәтә:

«Теүәл үлсәү менән Аллаһ Күкте бейек итеп яһаны. Һаҡ 
булығыҙ, (ғаләмдәге) тигеҙлекте (үлсәмде) боҙмағыҙ» (әр-Рахмән 
(Мәрхәмәтле Аллаһ), 7-8).

Кешенең Ергә килеү маҡсаты – Раббыбыҙ Аллаһҡа хеҙмәт итеү. 
Кешегә ғүмер үҙенең ғәмәлдәре менән Аллаһҡа тоғролоғон һәм күн-
дәмлеген иҫбат итеү өсөн бирелгән. Әлбиттә, ялҡау уҡыусылар һы-
маҡ, Аллаһ Сүбхәнә үә Тәғәләгә буйһонорға теләмәгәндәрҙә илаһи 
ҡанундарҙы үтәү теләге юҡ, был донъяның «имтихан аудиторияһы» 
булыуын да теләмәй улар. Әммә был донъя һынау донъяһы һәм имти-
хан биреү урыны булмаһа, яратылмышының мәғәнәһе лә юғала.

«Тырыш уҡыусылар» иһә фани донъяға ни өсөн килгәндәрен гел 
иҫтә тота, үҙ бурыстарына яуаплы ҡарай һәм мөхәббәт тулы күңел 
менән тейешле ҡағиҙәләрҙе һәм ҡанундарҙы үтәй.

Ерҙә төйәкләнгән башҡа мәхлүктәрҙең хоҡуҡтарын боҙоусы-
ларҙан берәү ҙә унда ғәҙеллек урынлашыуын теләмәй. Миһырбан-
лыҡтан, мәрхәмәттән мәхрүм бындай кешеләр бәхетһеҙҙәр, йәберлән-
гәндәр янынан һис бер ҡыҙғаныуһыҙ үтеп китәсәк һәм быға үҙҙәре 
ғәйепле тип иҫәпләйәсәк: «Үҙ-үҙегеҙгә генә үпкәләгеҙ!» 

Ә күңелдәренә рәхим-шәфҡәт тулғандар йәмғиәттә именлек һәм 
ғәҙеллек булдырған хаҡ диндәре менән ҡәнәғәт һәм үҙҙәре лә йәмғиәт-
тә күркәм шул сифаттар нығынһын өсөн тырышлыҡ һалалар.

Ерҙәренә игелек һәм мәрхәмәт орлоҡтары урынына снарядтар, 
бомбалар һәм золом яуған күпме дәүләттәр бар: Сүриә, Ирак, Йәмән, 
Мьянма, Фәләстин ерҙәре... Был илдәрҙә илау-һыҡрау, аһ-зар ғына 
ишетелә. Ул ғазаптарҙың сәбәбе – ҡырағай, агрессив, рухиәтһеҙ капи-
тализм донъяһы.

Мәрхәмәттән мәхрүм бәндә – мәңгелек сәғәҙәт ҡапҡалары асҡы-
сын юғалтҡан иң бәхетһеҙ йән. 

Мәрхәмәтлелек – хаҡ мосолман йөрәгендәге һүнмәҫ яҡтылыҡ 
һәм йылылыҡ сығанағы. Мосолманды кәферҙәрҙән айырып торған иң 
төп сифат ул мәрхәмәтлелек. Кәферҙәрҙең һәм мөшриктәрҙең сифаты 
– уҫаллыҡ һәм аяуһыҙлыҡ.

Мәрхәмәтлелек – кешегә хас сифат. Ҡәлбендә ошо ҡиммәтле 
сифат булғандарға ғына Раббыһына илткән рухи юлдан үтеү һәләте 
бүләк итеп бирелә. 

Исламда фарыз ғәмәлдәрҙең береһе - ураҙа. Ураҙа тәүге нәүбәттә 
мәрхәмтле булырға өйрәтә, күңел күҙен паклай; ҡыҙғанысҡа ҡаршы, 
күңел күҙе бысрана, һәм ул саҡта кеше тупаҫҡа әйләнә, башҡаларҙың 
хоҡуҡтарын боҙа.

Дини ғилем бирелгән урындар мәрхәмәтлелек мәктәбенә әйлә-
нергә тейеш. Әгәр ҙә ки ундай урындарға тәкәбберлек, һауаланыу ви-
русы үтеп инһә, «рәхмәт-шәфҡәт ағасы» тамыр ҙа ебәреп өлгөрмәй-
енсә һулыясаҡ.

Изге Ҡөрьән кешелекте үҙенең яратылыу маҡсаты тураһында уй-
ланырға саҡыра:

«Кеше үҙен: һис сикләүҙәрһеҙ, күҙәтеүсеһеҙ йәшәргә хаҡлы, 
тип уйлаймы әллә?» (әл-Ҡиәмә (Ҡиәмәт), 36);

«Былай ғына, эше булмағандан эш булһын, тип кенә беҙҙе 
яралтты һәм, ысынлап та, Ул беҙҙе үҙ хозурына ҡайтармаҫ,-тип 
өмөтләнәһегеҙме?» (әл-Мөьминүн (Мөьминдәр), 115).

Фани донъяла золом һәм яманлыҡ күп. 

Күҙ алдына килтереп ҡарағыҙ әле, шашҡан маньякты үҙ яйына 
ҡуйһаң, ни булыр?!

Йәки ҡанэскес бүре ярҙамсыһыҙ бәрәстәр араһына барып эләкһә?

Кеше лә үҙенең тормошонда бик күп сиктәрҙе уҙа һәм бик күп 
мәхлүктәрҙең хоҡуҡтарын боҙа. Был мөһабәт ғаләм һәм Аллаһтың иң 
камил яратылмышы булған кеше үҙ яйына йәшәп ята, тип уйлау логи-
каға ҡаршы килә. 

Һәр бер ғәмәл өсөн хисап бирергә, яуап тоторға тура киләсәк. 
Хатта бит фани донъяла ла кешеләр ҡылған енәйәттәре өсөн яза ала, 
төрмәлә ултыра. 

Әгәр ҙә ки дин тик аҡыл һығымталарына таяна, тип күҙ алдына 
килтерәбеҙ икән, фекерләй белгән һәр аҡыл эйәһе үҙ динен тәҡдим 
итер ине һәм был бихисап конфликттар тыуыуға сәбәп булыр ине. Һәр 
кем, үҙен хаҡлы күреп, бер-береһенең дәлилдәрен инҡар итеү менән 
мәшғүл булыр ине.

Шуға күрә лә бер-береһен хаталаныуҙа, яңылыш фекерҙә тороуҙа 
ғәйепләгән философтар араһында конфликттар килеп тыуған да инде. 
Мәҫәлән, философтар боронғо гректарҙың бер-береһенә туған булған 
илаһтарын тормоштоң һәм донъя ҡоролошоноң барлыҡҡа килеүен 
аңлатыу өсөн уйлап сығарған. Шул уҡ философтар хакимды илаһи-
лаштырыуға һәм халыҡты хайуан дәрәжәһенә төшөрөп кәмһетеүгә, 
ҡоллоҡто аҡлауға барып еткән. Был кешеләрҙең хеҙмәттәре, әйтәй-
ек Аристотелдең хеҙмәттәре, инде онотолған һәм тарих кәштәһендә 
туҙанға батып ята. Улар кешелеккә лә, үҙҙәренә лә яҡты юлды күрһәтә 
алмаған.

Пәйғәмбәрҙәр иһә бер-береһенең миссияһын раҫлап килгән, 
йәмғиәттә ғәҙеллек һәм гармония урынлаштырған. 

Бөгөн глобализм идеялары ислам йәмғиәтенә лә үтеп инде. Дош-
ман дәүләткә баҫып ингән кеүек, сит мәҙәниәт тә шулай баҫып инә. 
Түбән һәүәҫлектәрҙе уятҡан реклама, шикле ҡиммәттәр һәм исрафҡа 
этәргән мода, телевидениелағы ялған тапшырыуҙар, интернет тоҙағы, 
яманлыҡтарҙы пропагандалау ҡот осҡос рухи түбәнлеккә төшөрә. Ке-
шеләр аҡылы, эске донъяһы хаосҡа түңкәрелә.

Йөрәктәр фани донъя әсиренә әйләнә. Бәндә нәфсеһенең һәм 
теләктәренең ҡолона әйләнә. 

Мәңгелек тормошон ҡайғыртыуҙан азат булған, әхирәтһеҙ тор-
мош хаҡындағы уйҙар һалына кешеләрҙең аңына. Яйлап-яйлап уларҙы 
иманынан, диненән яҙҙыралар, көнбайыш йәшәү рәүешен пропаган-
далап, ислам донъяһын ислам ҡиммәттәренән ситләштереп, рухи 
түбәнлеккә төшөрәләр. Ҡыҙғанысҡа ҡаршы, хәҙер ислам йәмғиәттә 
үҙенең лайыҡлы урынын биләмәй, тейешенсә өйрәнелмәй.

Стамбулда бынан 20-30 йыл элек булған бер ваҡиғаны миҫал итеп 
килтергем килә.

Француз коммунистар фирҡәһенең секретары Роже Гароди 
Стамбулға килә. Ул Йондоҙ-һарайҙа конференция алып бара. Уға һо-
рау бирәләр:

«Һеҙ комммунист инегеҙ. Хатта ки Маркс идеялары менән һуға-
рылған коммунист. Ә хәҙер һеҙ мосолман. Ни өсөн һеҙ католик бул-
дығыҙ, ни өсөн коммунист булдығыҙ, ни өсөн Һеҙ хәҙер мосолман?»

Ул шулай тине:

«Мин католик инем. Америкаға уҡырға киттем. Ул саҡта тре-
стар һәм картелдәр тонналап бойҙай яндырҙылар, тонналап һөт түк-
теләр. Улар монополияны ҡулға төшөрөү өсөн шулай эшләне. Бындай 
аяуһыҙлыҡ, мәрхәмәтһеҙлек мине коммунистарға этәрҙе. 

Мин коммунизм идеяларында юғары рухиәтте күрмәнем, на-
мыҫ юғала барыуын тойҙом. Рухиәттәрен күтәреү өсөн, католицизм 
һәм улар араһына күпер һалырға ҡарар иттем. Аҙаҡ был ғәмәлемдең 
бушҡа ғына икәнен күреп туҡтап ҡалдым. 

Һуңыраҡ мине атыуға хөкөм иттеләр, әммә һалдат, күрмәмешкә 
һалышып, миңә ҡасырға мөмкинлек бирҙе. 

Социолог булғанлыҡтан, ни өсөн һалдат мине ебәрҙе икән, тип 
ҡыҙыҡһына башланым. Мин уны таптым һәм һорау бирҙем: 

– Һин ниңә мине ебәрҙең, һиңә бит мине атырға ҡушҡайнылар?

Уның яуабы былай булды:

– Мин мосолман. Мин һинең ни ҡылғаныңды белмәйем. Ни өсөн 
һинең ғүмереңде ҡыйырға теләгәндәрен белмәйем, һәм улар ҡулын-
дағы ҡорал булғым килмәне, шуға күрә ситкә боролдом, һәм һин ҡаса 
алдың. 

Ошо мәлгә ҡәҙәр мин исламды ҡәбилә дине, тип уйлап йөрөгәй-
нем. Ул саҡта мин иҡтисадсы ла инем, шунлыҡтан эште тәүге нәүбәт-
тә иҡтисад мәсьәләләренән башланым.

Риба нимә ул? Коммунистар уға ҡаршы, сөнки ул кешене экс-
плуатациялауҙың бер сараһы. Ә риба исламда нимә ул? Миндә был 
ҡыҙыҡһыныу уятты.

Әммә Биләл6 (раҙыйаллаһу ғәнһү) менән булған ваҡиға мине ты-
нысландырҙы. Биләл Аллаһ Илсеһенә, салләллаһу ғәләйһи үә сәлләм, 
финиктар алып килә. Теге уларға ҡарап һорау бирә:

6. Била́л ибн Раба́х әл-Хабәши́ (ғәрәп. 640 -  592) الحبشي),  رباح  بن   Мөхәммәт - (بلال 
пәйғәмбәрҙең (салләллаһу ғәләйһи үә сәлләм) иң күренекле сәхәбәләренең бе-
реһе, тәүге мөәзин. Биләл ҡара тәнле ҡол була һәм беренселәрҙән булып ислам 
ҡабул итә. 

– Биләл, һин быларҙы ҡайҙан алдың?

Ул әйтә: 

– Беҙҙә ябай финиктар ине. Ике үлсәмгә беҙ Рәсүлүллаһ, салләл-
лаһу ғәләйһи үә сәлләм, өсөн бер үлсәм итеп алмаштырып алдыҡ.

Быға яуап итеп Пәйғәмбәр, салләллаһу ғәләйһи үә сәлләм, әйтә: 

– Был шул уҡ риба (ростовщиклыҡ). Улай эшләмә!

Һәм ул был хәлдән сығыу юлын да өйрәтә: 

– Әгәр ҙә ки яҡшы финиктар һатып алырға теләйһең икән, 
үҙеңдә булғанын һат. Ә аҙаҡ алған килемеңә яҡшыһын һатып ал. (Бо-
хари, Вәкәлә, 11).

Күреүемсә, Аллаһ Илсеһе, салләллаһу ғәләйһи үә сәлләм, остоҡ 
ҡына процент кереүгә лә юл ҡуймаған. Ошо ваҡиға исламды ту-
лыһынса өйрәнеүгә сәбәпсе булды.

Әбү Хәнифә имамдың (раҙыйаллаһу ғәнһү) ислам хоҡуғы буй-
ынса төп китабы ҡулыма килеп эләкте. Шәриғәтте тулыһынса асып 
һалған көслө китап ине ул. Ул миңә ышаныс өҫтәне һәм юл күрһәтте!

Әммә ләкин шуны әйтеп үтергә кәрәк: ислам донъяһы шул зама-
нандан бирле Әбү Хәнифәгә тиң булырлыҡ шәриғәт ҡанундары буй-
ынса бер ғалимды ла бирә алмаған. Үҙем йәш мосолман булһам да, 
Әбү Хәнифә мәктәбе шәриғәт ҡанундарына таянып дәрестәр бирәм. 

Һеҙ һау-сәләмәт, әммә үҙ-үҙегеҙгә сирлегә ҡараған кеүек ҡарай-
һығыҙ. Һеҙ сырхау Көнбайыш артынан бараһығыҙ. Һау кеше сирле 
артынан эйәреп йөрөргә тейешме ни?»

Тимәк, беҙ тәүге нәүбәттә үҙ ҡиммәттәребеҙгә мөрәжәғәт итергә 
тейешбеҙ, мөҡәддәс байлыҡтарыбыҙҙы аңлай, баһалай белергә тей-
ешбеҙ. Юғиһә, Аллаһ һаҡлаһын, ашлыҡ келәтендә ултырып, астан үл-
гән кешегә оҡшап ҡаласаҡбыҙ!

Һис шикһеҙ, Көнбайыш донъя бөгөн етди ауырый. Сәбәбе - кү-
берәк килем алыу, фани донъя байлыҡтарын йыйыу һәүәҫлеге... Ка-
питалистик йәмғиәт либерализмы, харамды, әшәкелекте, зинаны нор-
маға әйләндереп, һәр кемде үҙ яйына ҡуйҙы: «Теймәгеҙ, нимә теләй-
ҙәр, шуны эшләһендәр!» Христианлыҡ рухиәтте тултырмай, сөнки ул 
үҙе буш.  Шәриғәт ҡанундарын инҡар итеп, хаҡ христианлыҡҡа тәүге 
һөжүмде Павел яһай. Ул әйтә: «Күктәге Атабыҙға, Улына һәм Изге 

Рухҡа, йәғни Өсәүгә инанығыҙ. Ҡалған бөтә нәмәне ҡалдырығыҙ! 
Тәүрат ҡағиҙәләре беҙҙең өсөн мотлаҡ түгел. Закондар сығарыу  -це-
зарь эше».

Был шуны аңлата: кешеләргә, илаһи әмерҙәрҙе үтәмәйенсә, го-
наһтарҙың «киң юлын» һайлап, күңелдәре нимәгә тартыла, шуға 
ынтылып йәшәргә мөмкинлек бирелә. Ә донъяуи ҡанундарҙы урын-
лаштырыу – хакимдар эше.

Һәм ул хакимдар эшенә әйләнә лә. Бер-бер артлы Бөтә донъя со-
борҙары үткәрелә, мәжүси диндәрҙән алынған боҙоҡлоҡтар христиан 
диненә күсерелә һәм христиан ҡанундары рәүешендә раҫлана. Йәғни 
христиандар тәғлимәтен кешеләр урынлаштыра.

325 йылда Никеялағы беренсе Бөтә Донъя соборонда күпселек 
тауыш менән Ғайса пәйғәмбәр (Иисус) - илаһ, тип иғлан ителә.

381 йылда беренсе Константинополь соборында Изге рух – 
илаһ, тип ҡабул ителә. 

431 йылда Эфес соборында пактан-пак Мәрйәмгә  «Илаһ 
әсәһе» статусы бирелә. Ә Ғайса пәйғәмбәр, ғәләйһис-сәләм, илаһ һәм 
кеше итеп һүрәтләнә. 

Халкидон соборы 451 йылда монофизиттар мөртәтлегенә ҡар-
шы йыйыла, монофизиттар, Иисустың кешелек асылы юҡҡа сығып, 
илаһи асылы ғына ҡалған, тип иҫәпләй, шуға күрә улар Христос 
тәбиғәтенең шул яғын ғына таныйҙар. Һуңға табан Көнсығыш сир-
кәүҙәре – Мысыр ҡыптыйҙары, әрмәндәр, сүриәлеләр, эфиоптар был 
йүнәлеште ҡабул итә.

787 йылдағы икенсе Никея Соборында иконаларға табыныу го-
наһ түгел, тигән ҡарар ҡабул ителә. Ә шуға тиклем 200 йыл элек кенә 
бының гонаһ булыуы-булмауы тураһында бәхәстәр бара, һәм ҡайһы 
бер императорҙар иконаларҙы тыя. 

Православный христиандар тәүге 7 соборҙы, католиктар, 1965 
йылдағы соборҙы ла индереп, барса 21 соборҙы ла таный. Ватикан-
дағы һуңғы соборҙа христиандарҙың төрлө ағымдары һәм башҡа дин-
дәр менән диалогҡа саҡырыу иғлан ителә. 

Шулай итеп заманыбыҙ христиандарының тәғлимәте соборҙарҙа 
формалаша. Ҡанундар инҡар ителә, диндең эске йөкмәткеһе бушап 

ҡала. Сиркәү аҡса түләп гонаһтарҙан арыныу йолаһын индерә, һәм 
кеше үҙе кеүек үк кешенең гонаһтарын ярлыҡай башлай. 

Ислам иһә үҙенең асылын нисек бар, шул килеш һаҡлап ҡалған. 
Беҙҙең ҡулыбыҙҙағы Ҡөрьән – Хаҡ Тәғәләнән Аллаһ Илсеһенә, сал-
ләллаһу ғәләйһи үә сәлләм, ни рәүешле төшөрөлһә, беҙгә һис бер үҙ-
гәрешһеҙ килеп еткән шул уҡ Ҡөрьән. 

Тәҡүәле ғалимдарыбыҙ тырышлығы арҡаһында, дин буйын-
са ҡиммәтле практик сығанағыбыҙ – Пәйғәмбәребеҙҙең, салләллаһу 
ғәләйһи үә сәлләм, беҙгә ҡалдырған фатихалы Сөннәһе бар. Һәм шу-
лай уҡ исламдың тәүге быуаттарында сәхәбәләре һәм ул тәрбиәләгән 
уҡыусылары фәтүәләренә (хоҡуҡи ҡарарҙарына) нигеҙләнгән тере 
хоҡуҡи мәктәптәре. 

Әммә, шуға ҡарамаҫтан, беҙҙең заманда төрлө белдереүҙәр яңғы-
рай: 

• Ислам да реформаға мохтаж;

• Асылда хоҡуҡи мәктәптәр кәрәкмәй;

• Хәҙис-шәрифтәрҙең барыһы ла йәки күпселеге уйлап сыға-
рылған;

• Аяттар төшөрөлгән урыны һәм ваҡытына ғына ҡағыла, беҙҙең 
көндәрҙә уларға эйәрергә кәрәкмәй ише ялған, юҡ-бар таратыла. 

Шул рәүешле улар христианлыҡ үрнәгендә исламға ла реформа 
үткәрергә маташалар.

Әммә һуңғы хәҡиҡи дин булараҡ ислам Хисап Көнөнә ҡәҙәр 
Йәнәбе Хаҡ вәғәҙә иткән яҡлау аҫтында буласаҡ. Пәйғәмбәребеҙ, сал-
ләллаһу ғәләйһи үә сәлләм, беҙ «Әһле Сөннә үәл Джәмәғәт» төшөн-
сәһе менән атаған ул хәҡиҡәт хаҡында былай тигән:

«Минең өммәтемдән бер төркөм хәҡиҡәткә асыҡтан-асыҡ эй-
әрәсәк, һәм ҡаршы сығыусылар уларға зыян һала алмаясаҡ. Һәм Ал-
лаһтан әмер килгәнсе, был шулай буласаҡ!» (Мөслим, Имара, 1920).

Тура юл дине булған ислам камил. Ә камилдың камил булмағанға 
мохтажлығы юҡ. Йәғни исламдың кеше уйлап сығарған, терәүҙәр 
ҡуйылған системаларға мохтажлығы юҡ.

Ҡыҙғанысҡа ҡаршы, йәмғиәттең дини мәсьәләләрҙәге наҙан-
лығынан файҙаланып, төрлө боҙоҡлоҡтарҙы халыҡҡа сығарып, ори-

енталистарҙың идеяларын үҙҙәренеке һымаҡ таратыусылар, ислам-
дың төп нигеҙҙәренә ҡарата шик тыуҙырыусылар ҙа етерлек.

Мәҙһәбтәргә эйәрмәһәк, хәҙистәргә ышанмаһаҡ, Ҡөрьән тор-
моштан артта ҡалған, тип иҫәпләһәк, тағы нимә ҡала? Инҡарсылар 
ҡорған, деизм тип аталған йәшерен тактика ҡала. Ә улар ҡорған 
тоҙаҡтың асылы һәм маҡсаты - ислам нигеҙҙәрен ҡыйратыу, юҡҡа 
сығарыу. 

Төрөк Республикаһында 2018 йылда нигеҙ һалынған, деизм иде-
яларын популярлаштырыу менән шөғөлләнгән «Деизм» ойошмаһы-
ның китабы нәшер ителде. Уның авторына, ҡараштары буйынса уны 
теолог-реформист һәм модернист тип баһаларға була, һәм Пәйғәм-
бәребеҙ (салләллаһу ғәләйһи үә сәлләм) Сөннәһен инҡар иткән башҡа 
теологтарға баҫтырып сығарыусы7 рәхмәтен белдерҙе. 

Беҙҙең алда иһә деизмдың Раббыбыҙ Аллаһ ҡабул иткән дингә 
һис ҡасан әйләнә алмаясағын аңлатыу бурысы тора, сөнки ул наҙан-
лыҡ продукты, Аллаһты инҡар иткән мәжүсилектән һәм атеизмдан 
бер нимәһе менән дә айырылмай.

Динебеҙҙең мөһимлеген аңлатыу ҙа беҙҙең бурыс. Әгәр ҙә ки има-
ныбыҙҙы күңел түребеҙҙә янып торған шәм ялҡыны менән сағышты-
рһаҡ, наҙанлыҡтың ҡотһоҙ өйөрмәләренән уны һаҡлау һәм яҡлау өсөн 
плафон кәрәк.

Ул һаҡлағыс плафон пәйҙә булһын өсөн:

• Инанысыңа ярашлы йәшәү;

• Харамдан йырағайыу;

• Изге ғәмәлдәр ҡылыу, тура юлдағы ҡаҡшамаҫ ныҡлыҡ һәм 
тәҡүәлек;

• Аллаһтың һайлам салих заттары менән бергә булыу кәрәк. 

Сөнки инаныстарына ярашлы йәшәмәүселәр йәшәйештәренә 
ярашлы инана башлайҙар.

Шафиғи имам (рәхмәтуллаһи ғәләйһи) шундай нәсихәт биргән:

«Әгәр һин хәҡиҡәт менән мәшғүл булмаһаң, аҙашыуҙар һәм 
ялған һинең менән мәшғүл булыр».

7. http://deizmdernegi.org/Deizm Derneği Kuruluş Deklarasyonu.

Деизм һәм атеизм вирусы менән ағыуланған йәмғиәттә көн ит-
кән кешегә уларға ҡаршы иммунитет булдырыу ҡыйын. Дингә ҡарата 
ҡыҙыҡһыныу булмаған ғаилә, аҙаҡ ата-әсәһе яҡшы белем һәм тәрбиә-
гә өмөтләнеп биргән балалар баҡсаһы, уҡыу йорттары – ҡурҡыныслы 
йөрәк сирҙәре таралыу өсөн иң ҡулай мөхит. 

Балалар баҡсаһы һәм уҡыу йорттары системаһында шундай 
хәүефтәр бар: хәҡиҡи дини ҡиммәттәрҙән йырағайтҡан һәм аҙашты-
рған йәшәү рәүешенә күнегеү. Ҡыҙ балаларҙың һәм ир балаларҙың 
бергә булыуы. Уй-фекер, ниәт һәм ғәмәлдәрҙең боҙолоуы. Шәхес һәм 
холоҡ кәмселектәре...

Йөрәкте быларҙан аралау лазым.

Ғаззали имам (раҙыйаллаһу ғәнһү) әйтеүенсә, гонаһкәрҙәр һәм 
ғәмһеҙҙәр менән бергә булыу тора-бара фекер уртаҡлығын, ә фекер 
уртаҡлығы тора-бара йөрәктәр уртаҡлығын тыуҙыра. Ана шулай 
кеше аҙым-аҙым үҙенең һәләкәтенә яҡыная. Нух пәйғәмбәрҙең (ғәләй-
һис-сәләм) икенсе ҡатыны һәм Лут пәйғәмбәрҙең (ғәләйһис-сәләм) 
ҡатыны тап шул сәбәпле Йәһәннәмгә дусар була.

Пәйғәмбәребеҙ (салләллаһу ғәләйһи үә сәлләм) сәхәбәләре менән 
Сәмүд ҡәбиләһе яза алған урындан үтеп барғанда, уларҙы киҫәтә: 
«Һеҙ ҡарғышлы үҙәндә, тиҙерәк унан китә һалығыҙ, ҡоҙоҡтан һыу 
ҙа эсмәгеҙ, үҙегеҙ менән дә алмағыҙ, (ул һыуға баҫып ҡуйған) ҡамы-
рығыҙҙы ташлағыҙ!»  (Ҡар. Бохари, Әнбиә, 17/3378).

Хәҙер телевизор экрандары, интернет аша кәферҙәрҙең хәбәрҙәрен 
һеңдереп ултырған һәм уларҙың ҡотҡоһона бирелгәндәрҙең хәле 
хаҡында уйланығыҙ. 

Әгәр ҙә ки беҙ уҡытыу-тәрбиә эшендә тырышлыҡ күрһәтмәһәк, 
ҡушҡандарҙы үтәп, тыйғандарҙан тыйылмаһаҡ, балаларыбыҙ беҙҙең 
балалар булып үҫмәйәсәк. Аятта әйтелгәнсә, иблес киләсәк быуындан 
үҙенә өлөш аласаҡ. Биологик ата-әсәләр булыу әҙ. Иблес үҙенең кә-
ферҙәре менән балаңды үҙенсә тәрбиәләй икән, ул уларҙың балаһына 
әйләнә. 

Был хаҡта һәр саҡ иҫтә тотоу лазым. 

• Аҙашҡан модернистарға һәм деистарға ысын дини тәрбиәне 
ҡаршы ҡуйырға кәрәк. 

Аллаһ Илсеһе (салләллаһу ғәләйһи үә сәлләм) Абдуллаһ бин 
Ғүмәргә (раҙыйаллаһу ғәнһү) әйткән:

«Йә Ибн Ғүмәр! (Йәбеш) үҙеңдең динеңә! (Йәбеш) үҙеңдең ди-
неңә! Хаҡтыр, ул һинең ҡаның һәм тәнең! Үҙеңдең динеңде кемдән 
алыуыңа (кемдән өйрәнеүеңә) иғтибарлы бул! Уны тура юлдағы-
ларҙан ал, хәҡиҡәт юлынан тайпылғандарҙан алма» (Хатыб әл-Багдади, 
әл-Кифая фи ильми’р-риүәйә, әл-Мәҙинәтү’л-Мөнәүүәрә, әл-Мәктабату’ль-Ильмий-
йя, 121-се бит).

ӨС ФЕТНӘ

Беҙҙең көндәрҙә диндең нигеҙен ҡаҡшатыуға йүнәлтелгән өс фет-
нә бар:  

• Беренсеһе: һәр кемде үҙ-үҙенә мөжтәһид итеп, иджтиһад һәм 
мәҙһәбтәрҙе8 кәрәкһеҙ итеп күрһәтергә маташыу. Уның һөҙөмтәһендә 
хатта ки динде йүнләп белмәгән кешеләр ҙә төрлө хоҡуҡи мәсьәләләр 
буйынса хөкөм сығара башланы. Ә был (Аллаһ һаҡлаһын) – динде 
ҡаҡшатыу. Деизм өсөн уғата ҡулай мөхит тыуҙыра ундай бәндәләр.

Мәҙһәбтәр иһә – Аллаһ Илсеһе (салләллаһу ғәләйһи үә сәлләм) 
сәхәбәләре быуынынан уҡ башланған ғалим- мөжтәһидтәрҙең иң 
ышаныслы хоҡуҡи ҡарарҙарын үҙ эсенә алған хоҡуҡи мәктәптәр. Эй-
әреү өсөн, мәҙһәбтәрҙең береһен һайлау лазым. Мәҙһәбәтәрҙән баш 
тартыу мөмкин түгел, сөнки улар Ҡөрьән һәм Сөннәләге ҡанундар 
йыйылмаһына таянып эш итә. 

• Икенсеһе: фатихалы Сөннәгә ҡарата шик тыуҙырырға ынтылыу. 
Ҡөрьәнде исламдың берҙән-бер ғилем сығанағы итеп күрһәтергә ма-
ташыу аша эшләнә был. 

Изге Ҡөрьән Пәйғәмбәребеҙҙең (салләллаһу ғәләйһи үә сәлләм) 
ҡәлбенә төшөрөлә. Ҡөрьәнде кешеләргә еткереү, уны аңлатыу, өй-
рәтеү Пәйғәмбәребеҙгә (салләллаһу ғәләйһи үә сәлләм) йөкмәтелә. 
Аллаһ Илсеһенең (салләллаһу ғәләйһи үә сәлләм) Сөннәһенән тыш 
Ҡөрьәнде аңлау мөмкин түгел. Уның тормошо – Ҡөрьәндең тәфсире 
һәм практикаһы, ә ниндәйҙер айырым бер нәмә түгел.

8. Иджтиһад – ғилемдең иң юғары баҫҡысына эйә булыу; Ҡөрьән һәм Сөннәгә ни-
геҙләнеп, фәтүә сығарыу хоҡуғына эйә булыу. Мәҙһәб (ғәр. юл, йәүнәлеш) – мо-
солмандарҙа хоҡуҡ системаһы йәки дини йүнәлеш (мөх. иҫкәрмәһе).

Изге Китап һәм Сөннә – исламдың төп ике ҡан тамыры, диндең 
төп ике дәлиле. 

• Өсөнсөһө: Ҡөрьәнде хәҙерге заманда актуаллеген юғалтҡан, бо-
ронғо ғәрәптәргә төшөрөлгән иҫке яҙмалар итеп күрһәтергә маташыу. 
Был иблестең Аллаһ Сүбхәнә үә Тәғәләгә ҡаршы сығыуына оҡшаш. 
Раббыбыҙ Аллаһ, кешене бар ҡылғас, фәрештәләргә бойорған:

«Әҙәмгә сәждә итегеҙ!» тип, һәм был ғибәҙәт булмай, ә хөрмәт 
билдәһе була.

Иблес һауалана, күңелендә Әҙәмгә ҡарата көнсөллөк тыуа, һәм 
ул уға сәждә ҡылмай. Ул Хаҡ Тәғәләнең әмеренә ҡаршы сыға. Бының 
сәбәбен һорағас, «Мин нәфесемә эйәрҙем. Ғәфү ит мине Раббым!» 
тип әйтмәй, ә мәғәнәһеҙ дәлилен килтерә: «Мин унан өҫтөнөрәк, сөн-
ки мине уттан яралттың, уны балсыҡтан ғына!»

Аллаһ Тәғәлә унан:

«Кем яҡшыраҡ? Һинме, әллә Әҙәмме?» тип һорамай бит, ә сәждә 
ҡылырға ҡуша.

Шулай итеп, Иблес (Аллаһтың уға ләғнәте булһын) беренсе бу-
лып Аллаһҡа ҡаршы баш күтәрә. Шул сәбәпле ул Йәннәттән ҡыуыла 
һәм мәңгелек ҡарғышҡа дусар була (Ҡар. әл-Әғрәф (Кәртәләр), 12-13; Сад 
(Дауыт), 71-78 и т.д.).

Аллаһ Тәғәлә Изге Ҡөрьәнде бөтә кешелеккә Ҡиәмәткә ҡәҙәр юл 
күрһәтеүсе хәҡиҡәт рәүешендә бүләк иткән. Хисап Көнөнә ҡәҙәр ул 
башҡа пәйғәмбәрҙәр ҙә, сәхифәләр ҙә ебәрмәйәсәк. Аллаһтың кеше-
леккә һуңғы Аманатында иҫкергән ҡанундар бар, тип уйлау – Раббы-
быҙға ҡарата яла яғыу ул. 

Ҡыҙғанысҡа ҡаршы, беҙҙең көндәрҙә «иләһиәттә» (дини фа-
культетта) уҡытыу барышының күп кенә этаптарында ғилем биреү 
рәүешендә Леоне Каэтани, Игнац Гольдцихер кеүек исламға ҡаршы 
булғандарҙың һәм шәрҡиәтселәрҙең зыянлы идеяларын тараталар. 
Был иһә уҡыусыларҙың күңелен, аңын томалай. Ундай «ғилем» тара-
тыусылар үҙҙәренең өҫтөнә ҙур яуаплылыҡ һәм гонаһ ала. 

Беҙ өс фетнә тураһында әйттек:

• Мәҙһәбтәрҙе инҡар итеү,

• Сөннәне инҡар итеү,

• Хөкөмдәрҙе инҡар итеү...

Дини фәндәргә ҡарата улар шик уята, ҡыҙғанысҡа ҡаршы, уҡыу-
сыларҙы деизмға мөрәжәғәт итергә мәжбүр итә.

Бынан сығыу юлы берәү – хәҡиҡи нәмәләргә өйрәтеү.

Хәҡиҡәтте танып белгән быуындар шәрҡиәтселәрҙең, кә-
ферҙәрҙең, Исламға дошман булғандарҙың биҙәкле һауыттарындағы 
ағыуҙы ауыҙ итмәйәсәк.  

Мәүләнә Руми әйткән:

«Изге Ҡөрьән аяттарын һәм Пәйғәмбәребеҙҙең (салләллаһу 
ғәләйһи үә сәлләм) хәҙис-шәрифтәрен уҡырҙан алда үҙеңде төҙәт!

Әгәр һин рауза баҡсаһындағы хуш еҫтәрҙе тоймайһың икән, баҡ-
санан ғәйеп эҙләмә, үҙеңдең күңелеңдән һәм танауыңдан эҙлә!»

Бөгөн, ислам ғилемен дөрөҫ итеп бирер өсөн, уның кимәлен 
күтәрергә кәрәк. Ҡыҫҡа ваҡытлы курстар ғына әҙ. Заманыбыҙ талап 
иткән дини ғилемде күҙ уңында тотһаҡ, хатта ки мәҙрәсә һәм имам-ха-
тыптар бүлеге программаһына ҡараған ғилем дә етерлек түгел.

Пәйғәмбәребеҙ (салләллаһу ғәләйһи үә сәлләм) сәхәбәләрен 23 
йыл буйы уҡытҡан. Ғүмер буйы диндә булырға, ғүмер буйы дини ғи-
лем алырға һәм был йәһәттән башҡаларға ла ярҙам итергә кәрәк. Ғи-
лемде диндә булған, тура юлдан барған тәҡүәләр бирергә тейеш.

Етерлек дини ғилеме булмаған ватандаштарыбыҙ интернет-ре-
сурстағы бихисап дискуссияларҙан, бәхәстәрҙән, ниндәйҙер лекция-
ларға, «рухи юлға» саҡырыуҙарҙан, тәҡдимдәрҙән баҙап ҡала, дөрөҫ 
һығымта яһай алмай. Эске халәтенә тап килгән һымаҡ күренгән юлды 
һайлай һәм уға эйәрә башлай. 

Фекерләп ҡарамайынса, Көнбайышҡа эйәреү йәмғиәтте дини 
наҙанлыҡҡа батырҙы...

Әммә көрсөктән сығыу юлы бар, ул – Пәйғәмбәребеҙ (салләллаһу 
ғәләйһи үә сәлләм) дәғүәт ҡылған кеүек дәғүәт ҡылыу. Мөмкинлеге 
булған һәр әҙәм был йәһәттән тырышлыҡ күрһәтергә тейеш. Ә башҡа-
ларҙы исламға өйрәтерлек ғилеме булғандарға был эштән ситләшеү 
һис тә ярамай.

Бар тирә-йүн наҙалыҡҡа батҡанда, мәҙрәсәләргә һәм мәсеттәрҙә-
ге курстарға халыҡ етерлек йыйылмай икән, тимәк беҙ эшләмәйбеҙ, 
аңлатыу эшен алып бармайбыҙ.

• Хәҡиҡи тормош – мәңгелек тормош. Ошо хаҡта ватандаштары-
быҙҙың иҫенә төшөрөп торайыҡ.

• Һәр ғәмәлебеҙ өсөн хисап бирергә тура киләсәген аңлатайыҡ.

• Беҙҙең яратылыуыбыҙҙың маҡсаты – Раббыбыҙҙы танып белеү 
һәм Уға ғибәҙәт ҡылыу икәнлеген төшөндөрәйек. 

• Динебеҙ буйынса йәшәп һәм быға башҡаларҙы ла өйрәтеп, ди-
небеҙгә хеҙмәт итәйек, ярҙам итәйек. Ә Раббыбыҙ Аллаһ , ин шәә Ал-
лаһ, беҙгә һуңғы һулышыбыҙҙы алғанда ярҙам итер. 

Аллаһ Сүбхәнә үә Тәғәлә беҙҙе шуға лайыҡлы итһен инде!

Әмин!



ИНАНМАУ 
МӨМКИНМЕ НИ?

Сәғди шәйех әйткән:«Ғарифтар өсөн ағастың     
бер япрағы ла – мәғрифәтуллаһ (Аллаһты танып белеү) 

поэмаһы. Ә ғәмһеҙҙәр быны донъяның бөтә 
ағастарында ла күрмәйәсәк».

Йәнәбе Хаҡ был донъяны бар ҡылған һәм уны Үҙенең ҡолдары 
өсөн Илаһи ғилем алыу мәктәбе иткән. Был мәктәптең остазы – Пәй-
ғәмбәребеҙ (салләллаһу ғәләйһи үә сәлләм). Күрә белгән – күрер, 
ишетә белгән – ишетер, төшөнә белгән – аңлар. 

Раббыбыҙ Аллаһтың Изге Ҡөрьәндәге тәүге әмере:

«Һине юҡтан бар иткән Раббының исеме менән уҡый башла!» 
(әл-Ғәләк (Яралғы тамсыһы), 1).

Ерҙә һәм күктә, кешелә һәм бөтә Ғаләмдә нимә бар – һәммәһен 
Аллаһ Сүбхәнә үә Тәғәлә Барлығына, Берлегенә һәм Ҡөҙрәтенә дә-
лил, уйланыу өсөн сәбәп иткән.

Күңел күҙе күргәндәр, ишеткәндәр һәм тойғандар Ғаләмдәге 
илаһи Ҡөҙрәт һәм Бөйөклөк сағылыштарын күрә.

Йәл, был донъяла йәшәп, сәскәләрҙең, хайуандарҙың, ҡоштарҙың, 
ямғырҙың халәт телен белмәгәндәр ҙә бар!

Йәл, тупаҫ йөрәктәр «әл-Бәәри» (Яралтыусы, Үҙ Ҡөҙрәте менән 
Булдырыусы) һәм «әл-Мүсаууир» (Йөҙ-ҡиәфәт Биреүсе) Исемдәре 
кәүҙәләнешенә битараф, улар ҡаяларҙың, ағастарҙың, йылға һәм күл-
дәрҙең өнһөҙ телен ишетмәй!

Ғалим-матуридиттар әйткән бит:

«Китап һәм пәйғәмбәргә юлыҡмаған кеше лә Аллаһтың барлығын 
һәм берлеген үҙ аллы аңлай һәм таный ала».

Шулай итеп, Ғаләм – фекер йөрөтөү өсөн аудитория... Иман ла-
бораторияһы. Мәҫәлән, кеше тирә-йүнендәге яҙғы йәшеллектең төрлө 
төҫмөрҙәренә иғтибар итә һәм әйтә: 

«Мин бында яҙғы йәшеллектән башҡа бер нәмә лә күрмәйем!» Ул 
йәшел япраҡтарға ҡарай, әммә шул йәшеллекте күрергә мөмкинлек 
биргән яҡтылыҡҡа иғтибар итмәй. Ә бит тап яҡтылыҡ арҡаһында ул 
төҫтәр палитраһына һоҡлана ала. Был осраҡта тап үҙенең асыҡлығы 
арҡаһында яҡтылыҡ йәшерен.

Аллаһтың һайлам ҡолдарының береһе әйткән:

«Хаҡтыр, Аллаһ йәшерен түгел. Ул ифрат та асыҡ, кешенең 
һәләттәре һәм танып белеүе кәмселекле булыуы арҡаһында ғына Ул 
йәшерен кеүек». 

Раббыбыҙ йәшерен (Бәәтын) – һәм был һынауҙың сере. Әгәр ҙә 
ки Ул асыҡ сифаттарын күрһәтһә, иман имтихан булыуҙан туҡтар һәм 
аныҡ ғилем (йәҡын) булыр ине.

Һәм шул уҡ ваҡытта Раббыбыҙ – асыҡ (Ҙааһир), сөнки бөтә бар-
лыҡты Ул яралтҡан һәм бөтә барлыҡ Уның Ғаләмдәге Ҡөҙрәте һәм 
Бөйөклөгө дәлиле. 

Аллаһтың сифаттары Уның бик  асыҡ булыуын күрһәтә, ә барса 
яратылмыштары - быға дәлил. Пәйғәмбәребеҙ (салләллаһу ғәләйһи үә 
сәлләм) әйткән:

«Аллаһтың яратылмыштары тураһында уйланығыҙ (йәғни Ал-
лаһ Тәғәләнең сифаттары сағылышы, илаһи Ҡөҙрәте сағылышы аша 
Уның Барлығы һәм Бөйөклөгө тураһында уйланығыҙ).

Уның заты тураһында уйланмағыҙ. Һеҙ бит Уны (Ул лайыҡлы 
булғанса) күҙ алдына баҫтыра алмайһығыҙ...» (Дайләми, Мүснәд, II, 56; 
Хайсами, Мәджмәү’з-Зауаид, I, 81). 

Беҙ һауа һулап йәшәйбеҙ. Ул күҙгә күренмәй, әммә, быны сәбәп 
итеп, беҙ уның булыуын инҡар әйтә алмайбыҙ. Киреһенсә, һәммәбеҙ 
белә: әгәр ҙә ки һауа булмаһа, беҙ йәшәй алмаҫ инек.

Һыуҙа төйәкләнгәндәр ҙә үҙҙәре йәшәгән һыуға иғтибар итмәй. Ә 
бит һыу уларҙы бар яҡлап урап алған.

Икенсе яҡтан, Аллаһ – Мүтәғәл (المتعال), Ул – Олуғтарҙан-Олуғ, 
бөтә нәмәнән Өҫтөн. 

Шул уҡ ваҡытта Аллаһ – Ҡариб (القریب) (Яҡын). Ул беҙгә шаһ та-
мырынан да яҡыныраҡ. Әгәр быны бөтә күңелебеҙ менән тоя алһаҡ, 
беҙ даимән Уға яҡын булыуыбыҙҙы төшөнәсәкбеҙ. Уға ялбарасаҡбыҙ. 
Доғаларыбыҙҙың ҡабул булғанын тоясаҡбыҙ. Раббыбыҙҙың бәрәкә-
тенә лайыҡ буласаҡбыҙ...

Хәҡиҡәтте танып белә алған һәр йән эйәһе – Йәнәбе Хаҡтың Бар-
лығына һәм Ҡөҙрәтенә бәхәсһеҙ дәлил. Ғәмһеҙҙәр өсөн бөтә барлыҡ 
– уларҙың ғәмһеҙлегенә сәбәп.

Мәүләнә Руми образлы рәүештә быны шулай тасуирлай: 

«Әгәр ике бармағың менән күҙеңде ҡаплаһаң – бер нәмә лә күр-
мәйәсәкһең».

Раббыбыҙ Аллаһ беҙҙе шундай ғәмһеҙлектән аралаһын. 

Атеизм – Аллаһ Сүбхәнә үә Тәғәләнең Ғаләмдәге сикһеҙ Ҡөҙрә-
те һәм тиңе булмаған Хикмәте сағылыштарына һуҡыр һәм һаңғырау 
килеш ҡалыу. Сәйәсмән һәм яҙыусы Филибели Әхмәд Хильми был 
турала бик күркәм әйткән:

Аҡыллыға был донъялар – әхирәткә юл,

Ә иҫәргә – бары ризыҡ һәм дә һәүәҫлек.

Күҙгә күренмәгәнде инҡар итеүгә ҡоролған атеизм – кешенең үҙ 
йәнен һәм аңын инҡар итеүгә бәрәбәр. Берәү ҙә үҙенең йәнен дә, аңын 
да күрә алмай, әммә белә: уларһыҙ йәшәү мөмкин түгел.

Шул сәбәпле көнбайыштың күп кенә рационалист аҡыл эйәләре 
Хаҡ Тәғәләнең барлығын инҡар итә алманы.

КАМИЛ ЯРАТЫУСЫ

Заман философияһының һәм рационализмының атаһы тип иҫә-
пләнгән француз математигы һәм философы Рене Декарт (1594-
1650) Аллаһтың барлығына шундай дәлилдәр килтерә:

«Кеше һәм бөтә ғаләм камил. Донъяла осраҡлы бер нәмә лә юҡ. 
Һис кем осраҡлы рәүештә камил була алмай. Камиллыҡты тик Камил 
зат (Аллаһ) тыуҙыра ала. Аллаһ – Камилдарҙың да Камилы. Уның ка-
миллығының иге-сиге юҡ. Күңеле менән (Юғары Затттың барлығын) 
һәр әҙәм белә. Ошо үҙе генә лә Аллаһтың барлығына дәлил булараҡ 
етерлек». 

«Раббыбыҙ – камил Юғары Зат, Уның һис бер кәмселеге юҡ, Ул 
хаталанмай, Уны хаталандырыу мөмкин түгел, шуға күрә Уның ғиле-
ме лә дөрөҫ, хатаһыҙ. Илаһи ғилем – ул иң дөрөҫ ғилем сығанағы». 

Блез Паскаль9, был фекерҙе дауам итеп әйткән: «Күңел түре-
беҙҙән сыҡҡан һәм беҙҙең мәңгелек булыуыбыҙ тураһында хәбәр 
иткән тауыш – беҙгә нәсихәт биргән Аллаһ тауышы».

9. Блез Паска́ль (1623-1662) — француз математигы, механик, физик, яҙыусы һәм 
философ. Француз әҙәбиәтенең классигы, математик анализға, ихтималлыҡ те-

Мосолман булмағандар ҙа быны таныған...

Тәбиғәттәге һәм бөтә ғаләмдәге һоҡланғыс тәртипте, тигеҙләнеш-
те күҙәтеп, аҡылы булған әҙәм аңларға тейеш: былар һәммәһе һәм ул 
үҙе лә маҡсатһыҙ барлыҡҡа килмәгән, шуға күрә, йәнһеҙ мәхлүктәр 
һымаҡ, үҙ-үҙеңә хисаплама бирмәй йәшәү – оло ғәмһеҙлек. Аллаһ 
Сүбхәнә үә Тәғәлә әйткән: 

«Былай ғына, эш булмағандан эш булһын, тип кенә беҙҙе 
яралтты һәм, ысынлап та, ул беҙҙе үҙ хозурына ҡайтармаҫ?-тип 
өмөтләнәһегеҙме» (әл-Мөьминүн (Мөьминдәр), 115).

Ғаләм кеше өсөн яратылған. Ә кеше – Раббыбыҙға ғибәҙәт ҡылыр 
өсөн. Юғиһә яратылмыштың мәғәнәһе лә булмаҫ ине.

Кеше тормошо ошо маҡсатҡа ярашлы булырға һәм уны Йәннәткә 
алып килергә тейеш... Кеше – хөрмәтле ижад емеше. Йәннәткә инер 
өсөн, ул рухи йәһәттән пакланырға тейеш.

Үҙ ҡолдарына сикһеҙ мәрхәмәтле булған Аллаһ Сүбхәнә үә 
Тәғәлә, пәйғәмбәрҙәрен, изге яҙмаларын ебәреп, был юлда ярҙам итә; 
Ғаләмдәге Сикһеҙ Ҡөҙрәтенең һәм Бөйөклөгөнөң сағылыштары аша 
тәфәккүр офоҡтарын киңәйтә. 

Аллаһ атеизм идеяларын таратыусы ғәмһеҙ кешеләргә мөрәжәғәт 
итә: 

امَْ خُلِقُوا مِنْ غَيْرِ شَيْءٍ امَْ هُمُ الْخَالقُِونَۜ
َ«Әллә улар үҙҙәренән-үҙҙәре барлыҡҡа килдеме? Әллә улар 

үҙҙәре юҡтан бар итә аламы?» (әт-Тур (Тау), 35).

Аллаһ Тәғәлә был фани донъяла Үҙ ҡолдарына ике сифатты бир-
мәгән:

• Хальҡ (юҡтан бар ҡылыу);

• Баҡа (мәңгелек).

~ Кешегә «хальк» (юҡтан бар ҡылыу) сифаты бирелмәгән. Кеше-
гә уйлап табыу һәләте бирелгән, әммә асылда был уйлап табыу Аллаһ 
бар ҡылғанды бергә туплау.

орияһына һәм проектив геометрияға нигеҙ һалыусыларҙың береһе, иҫәпләү тех-
никаһының тәүге өлөгөләрен барлыҡҡа килтереүсе, гидростатиканың төп зако-
нының авторы.

Кеше эшләп сығарған бер машина ла шундай уҡ яңы машина бар-
лыҡҡа килтерә алмай. Бер ниндәй самолет та шундай уҡ самолетты 
бар ҡыла алмай.

Әҙәм Аллаһ яралтҡан донъяла йәшәй. Ҡайҙа ғына ҡарамаһын – 
Раббыбыҙҙың яратылмыштарын, мәхлүктәрен күрә.

~ Бәндәлә «бака» сифаты ла юҡ. Аллаһтан башҡа бөтә барлыҡ 
юҡҡа сығыуға дусар.

Изге аяттарҙа әйтелә: 

«Һәр йән эйәһе үлемде татыясаҡ...» (Әлү Ғимран (Мәрйәмдең атаһы), 
185);

«Ер йөҙөндәгеләрҙең барыһы ла юҡҡа сығасаҡ» (Әр-Рахмән, 26);

«Унан башҡалар барыһы ла һәләк буласаҡ. Хөкөм уның хо-
зурында һәм һеҙ бары тик Уның хозурына ҡайтарыласаҡһығыҙ» 
(әл-Ҡасас (Ҡиссалар), 88).

Был хәҡиҡәт ҡәбер таштарындағы яҙмаларҙа ла йыш осрай:

هُوَ الْبَاق۪ى
«Хувә’л-Баҡы» – тик Ул ғына Мәңгелек.

Ғаләмдәге иҫ киткес гармония һәм тәртип – Аллаһ Сүбхәнә үә 
Тәғәләнең Барлығына һәм Берлегенә асыҡ дәлил. Төрөк яҙыусыһы 
Исмәғил Фәнни Эртугрул һөйләй:

«Был Ғаләмдең һәр объектында, микрообьект булһынмы ул йәки 
макрообъектмы, беҙ Раббыбыҙҙың ижадын күрәбеҙ. Төпкә төшөп 
уйланмағанда ла, шуны күрергә мөмкин: улар – илаһи Ҡөҙрәт кәүҙәлә-
неше. Аҡылыбыҙ һәм тәнебеҙ, хайуандар, күк есемдәре, йондоҙҙар, ер 
һәм күк... Уларҙың һәммәһе тәртиптә һәм бер-береһенә ярашлы...
Уларға һалынған оҫталыҡ һәм хикмәт барса донъя рухиәтенә тиң 
нескә лә, бөйөк тә Көскә, барса яратылмыштарҙы маҡсаттарына 
алып барып барыусы Аҡыл-хикмәткә ишара. Барса яратылмыш үҙ-а-
ра ярашлы, килешле. Ҡырмыҫҡанан алып ҡояшҡа ҡәҙәр һәр нәмәлә 
Хаҡ Тәғәләбеҙҙең сикһеҙ Ҡөҙрәте сағыла» (Iman Hakikatleri Etrafinda 
Suallere Cevaplar, стр. 8).

«Күҙебеҙ күргән һәр нәмә тураһында: «Ниндәй камиллыҡ!» тип 
һоҡланмай булдыра алмайбыҙ. Раббыбыҙҙың Ҡөҙрәтен һәм Хикмә-

тен күреп-тойоп, нисек инде Уны иң камил һәм бөйөк Зат тип әйт-
мәйһең?

Минеңсә, Хаҡ Тәғәләбеҙҙең Бөйөклөгөн аңларға һәләтле булмаған 
кешеләр – мин-минлек ауырыуын йоҡторған, фәлсәфәүи софисти-
ка сатында тотҡарланып ҡалған сикле аҡыллы кешеләр» (Maddiyyûn 

Mezhebi’nin Izmihlâli, стр. 28).

Йәшәйеш осраҡлы тап килеүҙәр арҡаһында башланған, тип иҫә-
пләгәндәргә Исмәғил Фәнни Эртугрул шундай һорауҙар бирә:

«Себен ҡанатын барлыҡҡа килтерергә уйлаһаң, миллиондарса 
производство ойошторорға кәрәк буласаҡ. Донъяла бер-береһенә 
ярашлы бихисап формалар барлыҡҡа килә, улар формалашҡан ара-
ла ярашмағандарының күбәйеп китеү ихтималлығы ла бар бит. Ни 
өсөн улар осраҡлылыҡ принцибына дусар түгел?

Улар юҡҡа сыҡһа, ни өсөн эҙҙәре ҡалмаған?Ни өсөн тәбиғәттә 
бөтәһе лә камил, ә етлекмәгән, кәмселекле хайуандар юҡ?» (Maddiyyûn 

Mezhebi’nin Izmihlâli, стр. 54).

«Әгәр ҡайҙалыр ентекле иҫәп һәм тәртипте күрәбеҙ икән, тимәк 
уларҙы иҫәпләүсе һәм тәртипкә һалыусы ла бар...

Баҡсағыҙ бар икән, тип күҙ алдына килтерәйек. Һеҙ унда бик 
күп үҫентеләр ултыртҡанһығыҙ. Бер саҡ инеп, һеҙ шундай күре-
нешкә тап булаһығыҙ: ҡайһы бер үҫентеләрегеҙ тамырынан йолҡоп 
алынған. Бының сәбәбен һорағас, баҡсасы һеҙгә уларҙың ғәрәсәттән 
зыян күреүе хаҡында әйтә. Һәм һеҙ быға ышанаһығыҙ.

Әммә баҡсағыҙға инеп, үҫентеләрҙең бер тәртип менән - һәр би-
шенсе үҫентенең йолҡоноуын күрһәгеҙ, баҡсасынан сәбәбен һорап, 
шул уҡ яуапты ишетһәгеҙ, һеҙ быға ышанырһығыҙмы? Әлбиттә, 
ышанмаясаҡһығыҙ, кемдеңдер яман ғәмәле, тип уйлаясаҡһығыҙ. Ал-
дағы осраҡты стихия менән бәйләргә мөмкин, ә был осраҡта инде 
уға һылтана алмайбыҙ, иҫәп-хисап быға мөмкинлек бирмәйәсәк» (Îman 

Hakîkatleri Etrafında Suallere Cevaplar, стр. 21-22).

Был донъялағы бөтә нәмәне осраҡлылыҡ тип аңлатыусылар:

• Атмосфералағы кислород кимәле иртәгә бер үк миҡдарҙа ҡалы-
уына ышана һәм, хафаланмайынса, тыныс йоҡлай аламы?



Инанмау Мөмкинме Ни?  ����������������������������������������������������������������������������������������������������������������������������������������������������������������� 63

• Йыл миҙгелдәре араһындағы нескә тигеҙлек боҙолоп, иртәгә 
бөтә нәмәне көйҙөрөрҙәй эҫелек башланмауына йәки бөтә нәмәне боҙ 
ҡапламауына ышана аламы?

• Тәнендәге, йөрәгендәге, үпкәләрендәге, бауырындағы һәм 
башҡа ағзаларындағы улар идара итә алмаған тәртип иртәгә лә һаҡла-
ныуына уларҙың шиге юҡмы? 

Һәм был туҡтауһыҙ осраҡлыҡтар сылбыры даимән улар файҙаһы-
на эшләйме?

Ғаләмдәге был камил тәртипте булдырыусы юҡ, тип уйлаймы 
әллә улар? Айыҡ аҡылға хас фекерме был?

Самолетта осоп барған һәм пилоттарҙың иҫтән яҙыуҙарын йәки 
вафат булыуҙарын белгән кешенең хәле ниндәй булыр? Тыныс ҡалып, 
төрлө осраҡлыҡтар арҡаһында самолет имен-аман бараһы еренә ба-
рып етер тигән ышанысы ҡалырмы уның?

Әммә шул уҡ ваҡытта деистарҙан һәм атеистарҙан берәү ҙә иртә-
гә һауалағы кислород кимәле ҡәҙимгенән түбән булыр тип ҡурҡмай 
һәм үҙе менән кислород баллоны ла йөрөтмәй, тимәк ул күңеле менән 
илаһи ҡөҙрәткә ышана. Аҡылы һәм намыҫы Аллаһтың барлығын та-
ныһа ла, уның аңы инҡарсылыҡ ҡараңғылығы менән томаланған. 

Ҡыҙғаныс! Атеизм, иманһыҙлыҡ, инҡарсылыҡ... Быларҙың һәм-
мәһе – зәғиф аргументтарға бөркәнеп, яуаплылыҡтан, ғибәҙәттәрҙән 
ҡасыу ул. 

Атеизм -

• Сәбәптәрҙе күреп, Сәбәптәрҙе барлыҡҡа килтереүсене күрмәү; 

• Эҙҙе күреп, шул эҙҙе Ҡалдырыусыны күрмәү; 

• Ижадты күреп, Ижадсыны күрмәү; 

Деизм белдереүенсә, ул сәбәптәр, эҙҙәр һәм ижад мәғәнәһеҙ, аб-
сурд, файҙаһыҙ, шуға күрә деизмдың атеизмдан бер өҫтөнлөгө лә юҡ. 

Деизм – Хаҡ Тәғәләне яртылаш инҡар итеү, йөрәктәрҙе емереү. 
Ундай зәғиф имандың Әхирәт өсөн бер файҙаһы ла юҡ.

Деизм яҡлылар Барлыҡҡа килтереүсене инҡар итмәй, әммә Ра-
ббыһы итеп тә ҡабул итмәй. Уның динен, Уның сифаттарын, Уның 
пәйғәмбәрҙәрен һәм Уның ҡанундарын улар инҡар итә.

Гонаһты икенсе исем менән атап, биҙәп күрһәтеү – шайтан хәй-
ләләренең береһе. Мәҫәлән, зина - ғишыҡ уйыны уйнау, риба – займ, 
ҡомарлы уйындар – уйын... Хаҡты инҡар итеүҙе, иманһыҙлыҡты де-
изм тип атайбыҙ икән, уның асылы үҙгәрмәй. 

Хаҡ Тәғәләбеҙ йөрәгебеҙгә иман ныҡлығы һалһын, шик-
шөбһәләр керенән һәм вәсүәсәләрҙән аралаһын. Хозурлыҡҡа һәм 
Раббыбыҙҙың ризалығына ирешергә насип итһен!

Әмин!



ВӘСҮӘСӘЛӘР 
УПҠЫНЫНАН 

ҺОРАУҘАР

Йыш ҡына төрлө программаларҙа һәм                     
телешоуҙа шундай сафсатаны ишетергә мөмкин:  

«Ә бар ҡылырҙан алда Аллаһ минән һорағанмы?»
Аллаһ Тәғәлә бойора: «Һин һис ни түгел инең,     

һәм Мин һине юҡтан бар ҡылдым».
Сикһеҙ Ҡөҙрәт алдында нимә һуң ул «һис ни»?
Камил Ихтыяр һәм Ҡарар Эйәһе «һис ниҙән»     

нимә һорауы мөмкин?
Бушлыҡтан нимә һорарға мөмкин?

ВӘСҮӘСӘЛӘР ӨЙӨРМӘҺЕНӘН 
ҺОРАУҘАР

Йыш ҡына интернетта, телевидениела, матбуғатта деизм һәм 
атеизм менән бәйле һорауҙар күтәрелә. Ә вәсүәсәләргә бирешеүсән 
әҙәмдәр күңелендә уларҙың аҙҙырғыс идеялары шик-шөбһә тулы мая 
булып урынлашыуы ихтимал. Шуға күрә яһилиәткә күмелгән беҙҙең 
заманда шөбһә тулы йөрәктәргә шифа биреүсе күркәм дәғүәт менән 
мөрәжәғәт итеү – мөһим һәм изге ғәмәл.

Хәләлгә өндәү, харамдан ҡурсалау – һәр мосолмандың бурысы. 
Инҡар итеү маҡсатынан сығып булһа ла, иман эйәһе йөрәгенә был 
мәсьәләләргә күмелеү еңелдән түгел, әммә ҡайһы бер мөһим һора-
уҙарға яуап бирергә тейешбеҙ. Асылда ҡәләм10 ғалимдары уларға 
күптән яуап биргән инде.

Уларҙың күпселеге - тәҡдир менән бәйле һорауҙар.

Тәҡдир – кеше танып белерлек сиктәрҙә түгел, уны күндәмлек 
менән ҡабул итергә генә кәрәк. Бәндә, тәҡдирҙе инҡар итеп, ихты-
ярҙы инҡар итеп (фатализм), сикһеҙ Ғилем һәм Ҡөҙрәт Эйәһе булған 
Раббыбыҙға ризаһыҙлыҡ белдереп, был мәсьәләлә сиктән сығыуы ла 
ихтимал. 

• Йәнәбе Хаҡ – иге-сиге булмаған Ғилем һәм Ҡөҙрәт Эйәһе. Ул 
яратылмыштарҙың сифаттарынан өҫтөн, юғары. Беҙ киләсәкте бел-
мәйбеҙ, ә Уның өсөн йәшерен булған бер нәмә лә юҡ. Ул ғына ҡолда-
рының яҙмышын белә.

• Раббыбыҙ ҡолдарын һынай, имтихан ала. Имтихан һөҙөмтәләренә 
ҡарап, Ул берәүҙәрҙе Йәннәткә йүнәлтә, икенселәрҙе – Йәһәннәмгә.

Хәҡиҡәттән йыраҡ булған кешеләр Аллаһты кешеләргә хас си-
фаттар менән нарыҡлай, «Аллаһтың позицияһынан» сығып баһалай 

10. Имам Ибн Халдун имамдың (рәхмәтуллаһи ғәнһү) билдәләмәһе буйынса, ҡәләм 
фәне – Ислам ғаҡидаһының нигеҙҙәрен рациональ дәлилдәр менән исбатлаусы 
һәм «Әһле сөннә үәл-джәмәғә» инанысын һаҡлаусы ғилем. («Мөҡәддимә», 580-
се бит, Бейрут, Дәруль-фикр, 2001) (тәрж. иҫк).

алыу хоҡуғын ала үҙенә, ә асылда ул «позиция» тураһында уларҙың 
һис бер ғилеме юҡ. Уларҙың ғилеме сафсата һатыуҙан артмай. 

Мәҫәлән, улар былай ти: «Аллаһ беҙҙең Йәннәткә йәки Йәһән-
нәмгә инәсәкте белгәс, ниңә беҙҙе һынай?»

Йәки: «Бөтәһен дә алдан белгәс, Аллаһ ниңә беҙҙе барлыҡҡа кил-
тергән?»

Хатта ки аттестат йәки диплом алыр өсөн дә, йылдар буйы уҡып, 
имтихан тапшырыуҙарын уйлау артыҡ булмаҫ ине уларға. Тырышып 
уҡыр өсөн, улар бөтә көсөн һала, сөнки ялҡауҙарҙың төшөп ҡала-
сағын яҡшы белә. Эшкә урынлашҡанда белеме һәм квалификацияһы 
буйынса йәнә һынау үтергә тура килә.

Шулай итеп, фани  донъялағы Аллаһтың биләмәһендә Аллаһтың 
ниғмәттәрен ейеп йәшәгән әҙәмдең Раббыһы имтиханына һәм шул 
имтихан һөҙөмтәһенә ярашлы әхирәт тормошона ризаһыҙлыҡ белде-
реүе иҫәрлеккә тиң.

Ниндәй генә ғилем, ниндәй генә квалификация алырға ниәтләһәң 
дә, үҙеңдең быға лайыҡлы булыуыңды иҫбат итер өсөн һынауҙар си-
стемаһы аша үтергә кәрәк, бәс, шулай булғас, Аллаһтың беҙҙән имти-
хан алыуы ғәжәпме ни?

Әгәр ҙә ки ҡарар сығарыу имтихан һөҙөмтәһенә бәйле булмаһа, 
Йәһәннәмгә оҙатылған әҙәм шундай һорау бирмәҫ инеме ни: «Ни өсөн 
Аллаһ мине һынау аша үткәрмәгән?»

Ул тап ошо һорауҙы бирәсәк, әммә былай тип әйтмәйәсәк: «Икһеҙ-
сикһеҙ ғилемгә эйә Аллаһ минең Йәһәннәмдә буласағымды белгән. 
Минән имтихан алырға кәрәкмәҫ ине».

Кешеләрҙең үҙ ғәмәлдәрен инҡар итергә мөмкинлеге булмаһын 
өсөн, Аллаһ Сүбхәнә үә Тәғәлә уларҙы һынай, шаһиттар, дәлилдәр 
булдыра. Ғәмәл дәфтәрҙәрен яҙыусы фәрештәләр ҙә шаһиттар була-
саҡ. Хатта ки ағзалар, ҡулдар, аяҡтар ҙа шаһиттар буласаҡ. Ер өҫтөн-
дәге урындар шаһит буласаҡ. Шулай уҡ бәндәнең намыҫы ла үҙ-үҙен 
хөкөм итәсәк.

Әлбиттә, тамсы ҡәҙәр генә ғилеме менән Аллаһ Тәғәләнең сикһеҙ 
океандай ғилемен әҙәм балаһы төшөнөп бөтә алмай. Әйтәйек, шундай 
миҫал килтерәйек:



Вәсүәсәләр Упҡынынан Һорауҙар  ������������������������������������������������������������������������������������������������������������������������������������ 69

«Әгәр һин тырышмаһаң, класыңда ултырып ҡаласаҡһың!»-ти тә-
жрибәле уҡытыусы уҡыусыһына. Имтихандарҙан һуң, ялҡау уҡыусы, 
ысынлап та, күсмәй ҡала. Уҡыусының уңышһыҙлыҡҡа осрауы уҡы-
тыусының киҫәтеүенә бәйлеме, әллә ул уҡыусыһының имтиханды 
бирә алмаясағын алдан һиҙемләгәнме? 

«Аллаһ ни өсөн кешеләрҙе һынай?» тигән һорауҙың мәғәнәһе бер 
нәмәгә ҡайтып ҡала: «Ни өсөн Ул үҙен инҡар иткәндәргә, ҡушҡанда-
рын үтәп, тыйғандарынан тыйылмағандарға яза бирә?» Был йәһәттән 
кеше үҙ урынын, үҙ тәғәйенләнешен белергә тейеш.

Аллаһ Тәғәлә әйткән бит: 

«Фәғил-Мутлаҡ» – һәр нәмәгә көсө етеүсе Берҙән-бер Ҡеүәт һәм 
Ҡөҙрәт Эйәһе. 

«Мәликүл-Мүлк» – Ғаләм Хөкөмдары.

«Фәғил-Мухтар» – Үҙ биләмәһендә Үҙе теләгәнсә эш итеүсе.

Һис кем Аллаһтан хисаплама ала алмай. Раббыбыҙ беҙҙе һынарға 
теләгән икән, Уның Йәннәтенә лайыҡлы булыу лазым. Ә Йәһәннәм-
дең барлығы тәрән мәғәнәгә эйә.

Аллаһ Тәғәлә был һынауы менән сикһеҙ мәрхәмәт күрһәтә.

• Ул кешегә ошо һынауҙарҙы лайыҡлы үтерлек һәләттәр һәм көс 
биргән. Ул кешене аңлы һәм аҡыллы иткән. Ул аҡылы теүәл булмаған-
дарҙы һәм балаларҙы һынауға дусар итмәй.

• Ул Ғаләмдәге һәр нәмәне фекер йөрөтөү өсөн бер сара иткән. 
Әгәр ҙә ки әҙәм балаһы Аллаһ биргән аҡыл һәм рухиәтен эшкә екһә, 
тәфәккүр (рухи нәмәләр хаҡында уйланыу) уның иман асҡысы була-
саҡ.

• Кеше аңына, аҡылына дөрөҫ йүнәлеш биреү өсөн, Йәнәбе Хаҡ 
изге  яҙмаларын һәм пәйғәмбәрҙәрен ебәргән. Ә пәйғәмбәрҙәр тәр-
биәһен алған һәм Раббыбыҙҙың әмер-тыйыуҙарына нигеҙләнеп дәғүәт 
алып барған һайлам ҡолдары сылбыры Ҡиәмәткә ҡәҙәр өҙөлмәйәсәк. 

Изге аятта әйтелгән:

«Һөйөнөслө хәбәрҙәр ташыр өсөн, киҫәтеүсе хәбәрҙәр килте-
рер өсөн, пәйғәмбәрҙәр күндерҙек; бәндәләр пәйғәмбәрҙәрҙән һуң 
Аллаһ ҡаршыһында (беҙ быны белмәнек, беҙгә Китап индерелмәне, 
рәсүлдәрҙе беҙ күрмәнек, беҙ ул эштең гонаһ икәнен белмәнек, бел-

гән булһаҡ, эшләмәгән булыр инек, тип) һылтау табып, аҡланырға 
маташмаһындар өсөн. Аллаһ – Бөйөк һәм Хикмәт Эйәһелер» (ән-
Нисә (Ҡатындар), 165).

• Аллаһ Тәғәлә һәммәһенә танып белерлек ғүмер бирә. Хәтәр 
Хөкөм ваҡытында ғәмәлдәре яҙылған дәфтәрҙәр бирелгәндәргә әй-
теләсәк:

«Һеҙгә уйлап аңларлыҡ ғүмер бирмәнекме? Һеҙгә киҫәтеүсе 
(Ҡөрьән, Пәйғәмбәр) килмәнеме? (Ни өсөн инанманығыҙ!) Хәҙер 
инде (язаһын) татығыҙ! Залимдарға ярҙам итеүсе булмаҫ» (Фәтыр 

(Яралтыусы), 37).

• Үҙен инҡар иткәне йәки гонаһ ҡылғаны өсөн, Аллаһ Тәғәлә 
шунда уҡ һәләк итмәй, һуңғы һулышына ҡәҙәр тәүбә ҡылыу, төҙәлеү 
өсөн ваҡыт бирә.

• Ул, гонаһтар ярлыҡанһын өсөн, бик күп сәбәптәр булдыра, зо-
лом ҡылыусыға - бер яза, ә бер изге ғәмәл өсөн ун әжер-сауап бирә. 

Мәрхәмәтен яуҙырып торған Раббыбыҙға ғәйеп ташлаусылар, 
рәхмәтле була белмәүселәр Йәһәннәмгә оҙатыласаҡ.

Тәфсир ғалимы Әлмалылы Хәмди әфәнде әйткән:

«Аллаһ Тәғәләнең язаһы – тулыһынса ғәҙеллек, ә Уның ярлыҡауы 
– тулыһынса бәрәкәт һәм бүләк» (Elmalılı, Hak Dini, II, 992).

Йәғни, Раббыбыҙ ғазаплай икән - был золом түгел. Был асыл 
ғәҙеллектер. Ғәфү ҡыла һәм Йәннәт менән бүләкләй икән, был да 
ҡолдоң үҙ-үҙенә тапҡаны. Был Раббыбыҙҙың йомартлығынан бүләге.

Иң кесенән иң бөйөгөнә тиклем һәр нәмә - нәсихәт-өгөт алырлыҡ 
сәхнә, иләһи сәнғәттең күренеше... 

Хәл шулай икән: әҫәрҙән - Мүәҫҫиргә, сәнғәттән - Сәнәткәргә, 
сәбәптән - Мүсәббипкә өлгәшә алмау, аҡыл ҡытлығы түгелме?

Ғәҙеллек - ул ниғмәттәрҙең хаҡын түләү һәм түләмәү мәсьәләһе. 
Аллаһтың йомартлығында ғәҙеллек тикшереү килешмәй. Аллаһтың 
беҙҙе бар ҡылыуы Уның йомартлығынан. Был донъяға килеүебеҙҙе 
беҙ үҙебеҙ ҡаҙанманыҡ. Бүләкте биреүсе теләһә бирер, теләмәһә бир-
мәҫ. Теләһә күп бирер, теләһә аҙ бирер. Был турала һис кемдең Уға 
һорау бирергә хаҡы юҡ.

Ә ҡол даимән хисаплама халәтендә, сөнки уға ниғмәттәр бирел-
гән, яуаплылыҡ һәм бурыстар йөкмәтелгән. 

Беҙ, һис ни түләмәйенсә, Аллаһтың рәхмәте менән юҡтан бар 
ҡылындыҡ. Раббыбыҙ Аллаһ, барса яратылмыштар араһында беҙҙе 
- кешеләр, ә бөтә кешеләр араһында Мөхәммәт пәйғәмбәр (салләл-
лаһу ғәләйһи үә сәлләм) өммәтенән бар ҡылып, айырым бер мәрхәмәт 
күрһәткән. Мәңгелек йортобоҙға бушлай алған шул ниғмәттәрҙең 
хаҡын ҡулыбыҙҙан килгән ҡәҙәр ҡайтарырға тырышып ҡайтыу ла-
зым.

Раббыбыҙға рәхмәтле булып, яуаплылылыҡ тойоп ғүмер кисер-
гәндән һуң, беҙ Уның хозурына килеп баҫасаҡбыҙ, һәм диплом уры-
нына беҙгә ғәмәл дәфтәрҙәребеҙ тапшырыласаҡ. Кесеһенән ҙурына 
ҡәҙәр - һис нәмә лә төшөп ҡалмаған ғәмәл дәфтәрҙәребеҙ асып һа-
лынғас, беҙ Раббыбыҙ Аллаһтан ғәҙеллек түгел, ә мәрхәмәт һорая-
саҡбыҙ. 

Фани донъяла ҡылған изге ғәмәлдәребеҙ, Раббыбыҙ бүләк итеп 
биргән ниғмәттәр менән сағыштырғанда, кескенә буласаҡ.

Бер заман Аллаһ Илсеһе (салләллаһу ғәләйһи үә сәлләм) әйткән:

– Һис кемде ғәмәлдәре ҡотҡармаясаҡ. 

Сәхәбәләр һораған: 

– Хатта һине ләме, йәә Рәсүлүллаһ?

Ул әйткән: 

– Һәм хатта мине лә, әгәр ҙә ки Аллаһ ҡына ярлыҡамаһа инде... 
(Бохари, Рикак, 6463; Мөслим, Ҡиәмә, 71/2816).

Ул имтихан һуңында иң бөйөк бәрәкәт – Йәннәт бар. Хоҡуҡ фә-
нендә ғәҙеллек һәм яза тап килеүе төшөнсәһе бар. Илаһи ярҙамға ҡа-
рамаҫтан, һынауҙы үтә алмағандарҙың мәңгелек ҡазаһы – ул ғәҙеллек. 

Кеше, фани булараҡ, Аллаһ уға буйһондорған башҡа яратыл-
мыштарҙы файҙаланып, үҙен ирекле тоя.

Мәҫәлән, кеше:

• Малдың итен һәм һөтөн, тауыҡтарҙың йомортҡаһын файҙалана. 
Ә быға уның хоҡуғы булыу-булмауы тураһында һорамай.

• Ул ҡиммәтлеләрен ҡиммәтһеҙҙәренән айырып ала. Файҙаһы 
булмағандарын сүпкә ташлай, ә ҡиммәттәрен ҡалдыра. «Ә быға ми-
нең хаҡым бармы һуң?» -тип үҙенә һорау бирмәй.

• Ул хеҙмәтселәр яллай. «Уларға әмер бирергә минең хоҡуғым 
бармы?»-тигән уйҙы башына ла алмай. Ул әйтә: «Мин бит уларға аҡса 
түләйем!»

Бәс, шулай булғас, Үҙе бар ҡылып, йән, аң, аҡыл, фекерләү ҡеүәһе 
һәм танып белеү һәләте, ғүмер биреп, изге сәхифәләрен һәм пәйғәм-
бәрҙәрен ебәрә тороп, һаман да боҙоҡлоҡ ҡылған һәм буйһонмаған 
ҡайһы бер ҡолдарын язаға тартыр өсөн Аллаһ Сүбхәнә үә Тәғәләнең 
айырып алыуына кем ниндәй һүҙ әйтә алһын? 

Бына тағы ла шундай уҡ һорауҙар:

Һорау: «Әгәр ҙә ки Аллаһ беҙҙе ярата икән, ни өсөн беҙгә го-
наһтар ҡылырға мөмкинлек бирә, ә аҙаҡ утҡа оҙата?»

Һорау:  «Ни өсөн Аллаһ золом ҡылыуға кәртә ҡуймай?»

Һорау:  «Әгәр Йәннәткә йәки Йәһәннәмгә инеүебеҙ тәҡдир ител-
гән икән, ни өсөн беҙ ғибәҙәт ҡылабыҙ?»

Мәктәптә йәки университетта имтихан тапшырған саҡта теманы 
белмәгән уҡыусыһы урынына уҡытыусы үҙе яуап бирә башлаһа, нимә 
булыр? Яратҡан уҡыусыһы өсөн үҙе яуап яҙып ултырһа, хеҙмәт вази-
фаһын боҙған өсөн уны эшенән аласаҡтар.

Ғәҙел уҡытыусы ниндәй булырға тейеш?

Һөйөклө уҡыусыһы булһа ла, имтихан барышында уҡытыусы 
уҡыусыһының яуабына ҡыҫылырға тейеш түгел. Йәғни, имтиханда 
уҡыусыһына дөрөҫ булмаған яуап бирергә мөмкинлек биреп, уны 
ҡайтанан һынау тоторға мәжбүр итеү – уҡытыусының мөхәббәтен 
йәки нәфрәтен түгел, ә үҙ эшенә яуаплы мөнәсәбәтен аңлата. Кешеләр 
араһындағы бындай хәл Аллаһ Тәғәләгә лә ҡағылмаймы ни? 

Кешеләрҙең Йәннәт һәм Йәһәннәмгә инеүенә килгәндә, инанған-
дар һәм ғибәҙәт ҡылғандар Йәннәткә инәсәк. Был турала Ҡөрьән ая-
тарында аңлатып кителә.

Йәһәннәмгә Аллаһты инҡар итеүселәр һәм гонаһкәрҙәр инеүе лә 
билдәле. Йәғни ни ҡәҙәр һин иманлы, ғибәҙәтле, күндәм, Аллаһтың 
рәхмәтенә өмөт бағлаған кеше булһаң да, Йәһәннәм әһеле итеп 
яҙылһаң, Йәһәннәмгә инәсәкһең тигән илаһи әмер юҡ. 

Хаҡ Тәғәләне инҡар итеүсе, шайтан менән бәйле буйһонмаҫ зо-
лом эйәһе булһаң да, Йәннәт әһеле итеп яҙылғанһың икән, борсолорға 
урын юҡ, Һин мотлаҡ Йәннәткә инәсәкһең тигән илаһи әмер ҙә юҡ!

Илаһи ҡарар шундай: иманды инҡар итеүселәр Йәһәннәмгә 
инәсәк, ә хаҡ иман эйәләре – Йәннәткә.

Һүҙҙәр менән уйнап, улар был ҡарарҙы кирегә түңкәреп ҡуя-
лар. Йәғни тәүҙә эҙемтә тураһында һөйләйҙәр, ә аҙаҡ сәбәбе тураһын-
да. 

Әммә асыл хәҡиҡәт шундай:

Әҙәм балаһы һуңғы һулышына ҡәҙәр имтихан бирә, һәм, Ал-
лаһтың рәхмәте менән, тормош юлын иман менән, изге ғәмәлдәр 
ҡылып, Раббыбыҙға итәғәтле булып үткәндәр Йәһәннәмгә яҙылмая-
саҡ.

Аллаһ Тәғәлә Изге Ҡөрьәндең бер урынында ла Үҙенең әмеренә 
ярашлы ғүмер итеүселәрҙең мәңге  Йәһәннәм әһеле буласағы ту-
раһында әйтмәй. Шулай булғас, ул уйҙырмаларҙы кем уйлап сығара?

Әлбиттә, хәҡиҡәтте белмәгән наҙандар һүҙе был.

Аңлатылғандан күрәбеҙ: берәй ҡанун аңлау өсөн кәрәгенсә дөрөҫ 
ҡулланылмаһа, ул ҡанун тураһындағы һүҙҙәр хәҡиҡәт өсөн түгел, 
тимәк ялған өсөн ҡулланыла.

Йәғни Аллаһу Тәғәләнең «Көфөр, золом, бола әһле Йәһәннәмгә 
китәсәк...» ҡанунын, кирегә әйләндереп, «иң башта кешегә йәһәннәм-
лек (Йәһәннәмгә кереү) яҙыла, ә унан һуң уға Йәннәткә керер өсөн 
изге ғәмәлдәр ҡылыу йөкләтелә» тигән һүҙҙәр «дөрөҫлөк» үлсәүенә 
ҡуйылһалар, уларҙың ялған булыуы шунда уҡ аңлашылыр ине. Һис 
шикһеҙ, хаҡ формула боҙолһа, ул ғәмәлгә ярамай, хаталар һәм хараба-
лар ғына тыуҙыра.

Был буш һүҙҙәрҙең йәшеренке мәғәнәһе - Аллаһ бойорған имти-
хандан ситтә ҡалыу, унан ҡасыу, ундай сафсата һатыусылар үҙ ирке 
менән сыҙай алмаҫлыҡ яза һайлап алыусылар. 

Яҡшылыҡты һәм яуызлыҡты яралтыусы  - Аллаһу Тәғәлә. Ра-
ббыбыҙ яуызлыҡҡа раҙый түгел. Әммә кешеләрҙе һынау өсөн Ул 
яуызлыҡты ла яралтҡан.

Тормош һынауҙарын үткәндә, Раббыбыҙҙың рөхсәте менән, бәндә 
гонаһтар ҡылып ҡуя, сөнки ул зәғиф итеп яратылған. Әммә уларҙы 

дәимән ҡылырға рөхсәт юҡ. Раббыбыҙҙың рөхсәте булмағанға ла,  
ниәтләнгән күпме гонаһтар, планлаштырылған күпме енәйәттәр 
ҡылынмай ҡала.

Хәҙер инде киреһенән сығып фекер йөрөтөп ҡарайыҡ: Йәнәбе 
Хаҡ гонаһтарҙы тулыһынса тыйһа, тормошобоҙ имтихан булыуҙан 
туҡтар ине, Йәннәткә инергә тырышыуҙың да мәғәнәһе ҡалмаҫ ине.

Имтиханһыҙ һәр кемгә табип дипломы бирелгән уҡыу йортон күҙ 
алдығыҙға килтереп ҡарағыҙ әле. Был осраҡта ул һөнәргә эйә булы-
уҙың берәй ҡиммәте ҡалыр инеме?

Әҙәмдең асылы шундай: ул ярышырға, кемделер уҙырға, көрә-
шергә, йә булмаһа тырышлыҡ һалырға теләй. Аллаһ Тәғәлә бойорған:

«...изгелектәр ҡылыуҙа ярышығыҙ...» (әл-Мәәидә (Табын), 48).

Икенсе аятта әйтелә:

ايَّكُُمْ احَْسَنُ عَمَلًۜ
«Аллаһ кемдең изгелек ҡыласағын һынап ҡарар өсөн, үлем-

де, йәшәйеш-тормошто бар итте...» (әл-Мүлк (Хакимиәт), 2).

Әгәр ҙә ки етәксе эшенә илке-һалҡы ҡараған хеҙмәткәрҙе эшенән 
бушатһа, ул уны килемһеҙ ҡалдыра, хатта мохтажлыҡҡа дусар итә. 
Әммә етәксе үҙен ғәйепле һанамай: «Ул үҙенә йөкмәтелгән бурысты 
үтәмәй икән, мин дә уға бурыслы түгел»,- тип уйлаясаҡ ул.

Аллаһ беҙҙе ғәфү итһен инде! Ә бит ул Үҙенең әмерҙәрен үтәмә-
гән, хатта ки Үҙен инҡар иткән ҡолдарына ла ғүмер, ниғмәттәр бирә.

Ул (Изгелек һәм Ҡөҙрәт Эйәһе) теләгәнен эшләй, әммә йәбер-
ләмәй, ғәҙеллек, мәрхәмәт һәм хикмәт менән эш итә. Тап шуның өсөн, 
сиктән сығып, енәйәт ҡылғандарҙы ла Ул ризыҡтан мәхрүм итмәй. 
Аятта әйтелә: 

َ لَ يظَْلِمُ النَّاسَ شَيْئًا وَلكَِنَّ النَّاسَ أنَفُسَهُمْ يظَْلِمُونَ إنَِّ الّلَ
«Шөбһә юҡтыр, Аллаһ кешеләргә һис нисек тә золом итмәҫ. 

Ләкин кешеләр үҙҙәренә үҙҙәре золом килтерә» (Юныс, 44);

ُ وَلكَِنْ أنَفُسَهُمْ يظَْلِمُونَ وَمَا ظَلمََهُمُ الّلَ

«Аллаһ уларға золом итмәне, улар үҙҙәренә үҙҙәре золом кил-
терҙе» (Әлү Ғимран, 117; шулай уҡ ҡар. ән-Нәхел (Бал ҡорто), 33).

Инҡарсыларҙың, шик-шөбһәлә булыусыларҙың арсеналында 
шундай раҫлау ҙа бар: «Был донъяға килеү-килмәүҙе мин һайламаным. 
Аллаһ ғәһед биреүем – минең иманлы булырға ант итеүем тураһында 
әйтә, әммә мин быны хәтерләмәйем».

Әгәр ҙә ки оҫта, ташты юнып, унан сәнғәт әҫәре яһаһа, был ижади 
процестың авторы улмы, әллә ташмы? Әлбиттә, оҫта. Бында башҡа 
төрлө яуап булыуы мөмкин түгел, шулай бит.

Таш ҡарар итте, тип берәү ҙә раҫламаясаҡ. Әммә тәүхид дошман-
дары, Раббыбыҙ Аллаһтың Ихтыярына ҡаршы аргумент итеп тап шун-
дай туҙға яҙмаған логиканы ҡуллана. Үҙебеҙ ашаған емеш-еләктең, йә 
булмаһа ит, балыҡ һәм башҡа ризыҡтың теләген һорауға бәрәбәр был.

Ташты эшкәртеп ултырған оҫта таштарҙың ризалығын һораймы? 
Таштар сәнғәт әҫәре һынландырылған объект ҡына түгелме ни?  Ҡа-
сау йәки сүкеш оҫталыҡтарына маһая аламы?

Ниндәйҙер ғәмәл ҡылырҙан алда үҙеңдең мөмкинлегеңде сама-
ларға кәрәк, юғиһә хаталы юлдан китеүең бар.

Мәҫәлән, ҙур бинаның өрлөгөнә тирәк батмай, ул һынасаҡ. Тирәк-
тең үҙенсәлеге ундай ауырлыҡтарға тәғәйенләнмәгән. Ә бына каштан 
ағасы иһә ундай йөктө быуаттар буйы күтәрә ала, бындай эште атҡа-
рырлыҡ бөтә  сифаттар бар унда.

Кешенең илаһи аманатты (яуаплылыҡты) үҙ өҫтөнә алыуы – ана 
шундай уҡ хәҡиҡәт. Башҡа яратылмыштар күтәрә алмаған хәҡиҡәт 
йөгөн бәндә үҙ өҫтөнә алған, сөнки ул быны күтәрә алырлыҡ итеп 
яратылған. Тимәк, «Мин һайлаған нәмә түгел был!» тип раҫлауҙа һау-
аланыу бар, һәм ул логикаға ҡаршы килә.

• Юҡтан нимәне өҫтөн күреүе тураһында һорай алмайбыҙ.

• Ә инде ул барлыҡҡа килтерелгәс, һорауҙың мәғәнәһе юҡ. 

Әйтеп кителгәнсә, һәр әҫәр ул әҫәрҙең теләктәре, ынтылышта-
ры һөҙөмтәһе түгел, ә үҙен барлыҡҡа килтереүсенең теләктәре, ын-
тылыштары. Мәҫәлән, кеше автомобиль йыя, һәм был - етештереүсе-
нең ниәте һәм оҫталығы һөҙөмтәһе, ә автомобилдеке түгел. 

Шулай уҡ ул кресло йәки шкаф эшләүе һәм уның менән файҙала-
ныуы ихтимал. Бында ул файҙаланған ағастың теләге юҡ, был – балта 
оҫтаһының маһирлығы.

Аяҡ кейеме булһынмы, йортмо, машинамы йәки самолетмы - бер 
генә материал да нимә булырға теләүен белдерә алмай, һәммәһен 
кеше хәл итә.

Йәғни, был донъяла ике генә мөмкинлек бар: йәки йәшәйеш 
юҡлығы, йәки һынау. Һәм һынауҙан бер нисек тә ҡасып булмай!

Кешегә ғүмер бөйөк бүләк итеп бирелә, ә «Был донъяға килеү-кил-
мәүҙе мин һайламаным» рәүешендәге шөкөрһөҙлөк кешеләрҙең янған 
йорттағыларҙы сығарыуына, йоҡлап ятҡан ирҙе күреп, уятыуҙарына 
һәм ул шөкөрһөҙ бәндәнең: «Ниңә минән һораманығыҙ, бәлки, мин уя-
нырға теләмәйемдер?» тип әйтеүенә оҡшаш. 

Әгәр унан һорамаһалар, ул уянмаҫ ине. Ә ул янып юҡҡа сығырға 
теләр инеме икән?

Кеше үҙен юҡ-бар, буш хыялдар менән алдай. Әммә, изге аятта 
әйтелгәнсә, юлының ахырында уны һуңлаған үкенестәре ялмап ала-
саҡ:  «Аһ, беҙҙе яңынан һынауға дусар итһендәр ине! Аһ, беҙ тупраҡ 
ҡына булып ҡалһаҡсы! Аһ, үлеп кенә ҡотолһаҡ ине! Аһ, юҡ булһаҡ 
ине!»

Бер үк ваҡытта беҙгә кеше булып, бихисап ниғмәттәргә лайыҡ 
булған юғары ижад емеше һәм Аллаһ ҡоло булып йәшәү мөмкинлеге 
лә бүләк итеп бирелгән һәм шул уҡ ваҡытта, хәҡиҡәткә күҙ йомоп, яу-
аплылыҡтан, хисаптан ҡасырға тырышыу ҙа бар. Аллаһ Тәғәлә кеше-
не иң шәрәфле яратылмышы итеп бар ҡылған, уны юғары күтәргән, 
уға Үҙ Рухын өргән. Изге аятта әйтелгәнсә, Уны Ерҙә хәлифә иткән:

«Һеҙҙе Ер йөҙөнөң хәлифәләре иткән, һеҙгә биргән (ниғмәт-
тәр) хосусында һеҙҙе һынар өсөн бер-берегеҙ өҫтөнән дәрәжәләр 
биргән -Улдыр» (әл-Әнғәм (Мал-тыуар), 165).

Ғалиб шәйех11 бик күркәм әйткән:

Күңел күҙең менән баҡ үҙеңә, йәә Кеше!

11. Ғали́б шәйех (үҙ исеме - Мөхәммәд Әсад Ғалиб деде), (1757, Стамбул – 1799, 
шунда уҡ), төрөк шағиры, урта быуат төрөк суфый әҙәбиәтенең һуңғы күренекле 
вәкиле. Чиновник ғаиләһенән. Үҫмер көйө Мәүләүиә тәриҡәтенә инә, һуңыраҡ 
үҙе лә шул тәриҡәттең шәйехе булып китә.

Һин – ғаләм асылы, яратылмыш сере!

Һин – ғаләмдең күҙ ҡараһы, эй Кеше!

Был донъяға тап кеше булып килер өсөн әҙәм балаһы берәй хаҡ 
түләгәнме әллә? Ниндәй хеҙмәттәре өсөн Аллаһ Тәғәлә уны кеше 
итеп бар ҡылған?

Кеше итеп яралтыуҙы мин һораманым тип раҫлаған кешегә бер 
һорау бирге килә: «Аллаһтың ниндәй мәхлүге булыр инең?»

Әгәр мөмкинлегең булһа, кешегә хас асылыңды, аҡылыңды, ру-
хиәтеңде, намыҫыңды селәүсендекенә йәки сысҡандыҡына алмашты-
рыр инеңме? Бәлки, һин шундай вариантты хуп күрәһеңдер?

Әгәр берәүгә, лайыҡлы булмаһа ла, һорамаһа ла, ғәләмәт ҙур 
хазина бүләк итһәләр, һәм ул, мохтажлыҡтан сығып, байып китһә, 
бүләк биреүсеһенә:  «Ни өсөн һин миңә шундай хазина бүләк итәһең? 
Һин минән рөхсәт һораныңмы?!» - тип ризаһыҙлығын белдерер ине-
ме икән?

Бындай һүҙҙәрҙе әйтеүсе иҫәр булып күренмәҫ инеме ни? Аҡылы 
имен кеше бүләк биреүсеһенә рәхмәтен һәм мөхәббәтен генә белдерә. 

Намыҫыбыҙ бер стакан һыу биреүсегә лә рәхмәтле булырға 
ҡушҡанда, кеше итеп яралтып, бихисап ниғмәттәрен бүләк итеп би-
реүсе Раббыбыҙ Аллаһҡа ҡарата шөкөрһөҙлөк иң ҙур түбәнлек булыр 
ине.

Кеше был донъяға лайыҡлы булғаны йәки ниндәйҙер хаҡ түлә-
гәне өсөн ебәрелмәй. Киреһенсә, фани донъяға ул, юҡтан бар ҡылы-
нып, капиталһыҙ килә. Әҙәм балаһы нимәгәлер эйә икән – Аллаһтың 
мәрхәмәте был.

Аллаһ Тәғәлә уны ерҙә шыуышып йөрөгән йылан итеп тә яралта 
алыр ине, һәм ул быға ҡаршы килә алмаҫ ине. Кешеләр һәм ендәрҙән 
башҡа мәхлүктәргә һынау тәғәйенләнмәгән, шуға күрә уларҙа Раббы-
быҙҙың әмер-бойороҡтарына ҡаршы сығыу һәләте лә юҡ.

Хайуандарҙы бар ҡылыу Аллаһ Сүбхәнә үә Тәғәләнең «әл-
Бәәри» (Яралтыусы) һәм «әл-Мүсаууир» (Үҙенсәлек, Һүрәт биреүсе) 
исемдәренең сағылышы. Һәр яратылмыштың үҙ төҫө-ҡиәфәте, үҙен-
сәлеге бар. Үҙ өйөрөндә улар тыныс һәм ҡәнәғәт йәшәй. Әгәр өй-
өрҙәренән айырһаң, улар шунда кире ҡайтырға ынтыла.

Һәр хайуанға үҙ төркөмөнә мөхәббәт һалыу – Аллаһтың айырым 
бер мәрхәмәте, сөнки мәхлүктәр үҙ халәтенән ҡәнәғәт. Кейек-ҡо-
штарҙың үҙ халәтенә ҡәнәғәт булыуын түбәндәге миҫал да күрһәтеп 
тора:

«Йәә кеше! Донъя яратылғаны бирле бер генә ҡош та күршеһен-
дәге оянан ҙурыраҡ оя ҡорорға ынтылмаған. «Миңә бер генә өң ет-
мәй!» -тип, бер генә төлкө лә үҙен язаламаған. Бер генә тейен дә, 
сәтләүектәрем ҡыш сығырлыҡ ҡына, ике ҡышҡа етмәҫ, тип ҡай-
ғынан үлмәгән. Ҡартлығыма етерлек һөйәк әҙерләмәнем, тип, бер 
генә эт тә йоҡоһонан яҙмаған».

Барса мәхлүктәр ҙә Аллаһ насип иткән тәҡдиргә риза, сөнки Раб-
быбыҙ һәр береһенә тыныс һәм бәхетле йәшәр өсөн ниғмәттәрен етер-
лек биргән.

Мәүләнә Руми бәйәнендәгесә:

«Ағас ҡорто (әйткән): «Кемдә тағы бар бындай хәлүә!» – һәм 
тормошонан ҡәнәғәт булып ләззәтләнгән. Мәхлүктәрҙең берҙән-бер 
ризаһыҙлығы шунда: кеше уларҙы күнегелгән тормош шарттарынан 
айыра һәм зоопарк ситлектәренә урынлаштыра, йә булмаһа циркта 
күңел асыу предметына әйләндерә. Ҡоштарҙы ситлектәрҙә һәм ба-
лыҡтарҙы аквариумдарҙа тотоу ҙа был мәхлүктәрҙе ҡаты йәберләү 
булып тора».

Шуға күрә бәндәнең үҙенә гүзәл сифаттар һәм бихисап ниғмәт-
тәр бүләк иткән Раббыһына ризаһыҙлыҡ һәм итәғәтһеҙлек белдереүе 
– ҡот осҡос иҫәрлек һәм шөкөрһөҙлөк. Бындай яһиллыҡ бүләк итеп 
бирелгән аң һәм танып белеүҙән баш тартыу ул.

Хаттин ашҡан был хатаны ул Хаҡ Тәғәлә һәм мәхлүк мөнәсәбәт-
тәрен ике кеше араһындағы мөнәсәбәт менән бутауы арҡаһында 
эшләй.

Оноторға ярамай: Раббыбыҙ Аллаһ – «әл-Хаалиҡ», һәммәһен 
юҡтан бар ҡылыусы, ә кеше – юҡтан бар ҡылынған мәхлүк.

Ул һорауҙы бынан да яманыраҡ итеп биреүселәр бар: «Мине бар 
ҡылғанда, Аллаһ минән һорағанмы?»

Йәнәбе Хаҡ әйткән:

«Һин һис ни түгел инең, һине Мин бар ҡылдым».

«Сикһеҙ Ҡөҙрәт» алдында нимә һуң ул «һис ни»? Юғары Ҡөҙрәт 
Эйәһенең абсолют «һис ни»ҙән нимәлер һорауы логикаға һыйып 
бөтәме?

 «Минең ризығым булаһыңмы?» тип ашаған ризығыңдан һорай-
һыңмы? Ғүмерҙәрен алыу, иттәрен, тиреләрен файҙаланыу өсөн хай-
уандарҙан ризалыҡ һорайһыңмы? Ләззәтләнеү өсөн нәфис сәскәләрҙе 
өҙгәндә, һин уларҙың ризалығын һорайһыңмы?

Әммә ләкин Аллаһ Сүбхәнә үә Тәғәлә һинән һорай, ул һиңә әйтә: 
«Йәә кеше, Йәннәттә булырға теләйһеңме, әллә Йәһәннәмдәме?»

Һиңә һайлау хоҡуғы бирелә. Буласаҡ ватаның ҡайҙа булыр – 
Йәннәттәме, әллә Йәһәннәмдәме? Йәғни, мәңгелек тормошон кеше 
үҙе һайлай. Кешеләргә төшөрөлгән Изге Китабында ла Аллаһ һорай: 
«Йәә кеше, Йәннәттә булырға теләйһеңме, әллә Йәһәннәмдәме?»

Үҙенең пәйғәмбәрҙәре аша һорай: «Йәә кеше, Йәннәттә булырға 
теләйһеңме, әллә Йәһәннәмдәме?»

Ә аҙаҡ әйтә: 

«Хаҡтыр, Беҙ уға юл күрһәттек. Теләһә, шөкөр ҡылыусы бу-
лыр, теләмәһә кәферлекте һайлар!» (Ҡар. әл-Инсан (Кеше), 3).

Йәә ғәмһеҙ наҙан!

Һин, Раббың Аллаһ биргән һайлау хоҡуғын күрмәйенсә, «Мине 
бар ҡылғанда, Аллаһ минән һорағанмы!» тип, буш хәбәр һөйләйһең.

Ҡыҫҡа ғына ваҡытлы һынау донъяһында ни теләһәм, шуны эшләй 
алам, тип уйлайһыңмы, ә быларҙың һәммәһен барлыҡҡа килтергән 
Аллаһтың теләгәнен ҡылырға хоҡуғы юҡ булып сығамы? (Тәүбә, 
әстәғфируллаһ!)

Онотма, фани донъяла ғәмәл ҡылыу мөмкинлеген дә һиңә Аллаһ 
биргән. Изге аятта әйтелә:

«Күктәрҙә һәм Ерҙә нимә булһа, шуларҙың барыһын да Ул Үҙ 
тарафынан индереп, һеҙҙең ҡарамаҡҡа бирҙе. Әлбиттә, был тура-
ла уйлап ҡараған кешеләр өсөн ғибрәттәр бар» (әл-Джәҫиә (Теҙләнеү), 
13).

Онотма, Аллаһ һиңә мохтаж түгел. Үҙ рәхмәте менән, Йәннәтенә 
индерер өсөн, Ул һине тәрбиә ҡылырға, рухиәтеңде үҫтерергә, Үҙенең 
лайыҡлы ҡоло итергә теләгән. Ошо аятты ҡат-ҡат уҡы:

«(Әй, әҙәм балаһы!) нимәгә ҡыҙығып (алданып), һин сикһеҙ 
йомарт Аллаһтың ниғмәттәренән (сауаптан, ярлыҡаныуҙан, Йән-
нәттән) ҡоро ҡалдың? Аллаһ һине юҡтан бар итте, сәләмәт ағза-
лар биреп, (бөтә кәүҙәңде, бер-береһенә яраҡлаштырып) тигеҙ, теүәл 
итте, бөтә яғыңды үлсәм менән камиллаштырҙы. Нисек теләһә, 
һеҙҙе шундай ҡиәфәттә яралтты» (әл-Инфитар (Ярылыу), 6-8).

Хикмәттән йыраҡ булған, наҙанлыҡ сәбәпле әйтелгән һүҙҙәр – 
үҙ-үҙеңде алдау. 

Уйлап тормай, юҡ-бар хәбәр һөйләгән кешеләрҙән нимә теләүҙәре 
тураһында һораһаң, улар нимәне һайлар ине икән? Юҡ булыуҙымы, 
әллә Йәннәттеме?

Уларҙың уйынса, Хаҡ Тәғәлә Үҙенең ҡолдарынан нимә эшләргә 
кәрәклеге хаҡында һорарға тейеш. Әммә ләкин юлдан китеп барғанда 
улар юл хәрәкәте ҡағиҙәләрен автоматик рәүештә үтәй. 

Ниндәйҙер илдә тыуған граждандар был илдең ҡанун-ҡағиҙәләренә 
автоматик рәүештә эйәрә.

Был донъяла йәшәгән кешеләр уның физик ҡанундарына ҡаршы 
сыҡмай. Уттың яндырыуына, һалҡындың туңдырыуына ҡаршы фетнә 
күтәрмәй. Мотлаҡ ҡабул ителергә тейешле нәмәләр, тип ҡарай уларға. 

Әммә кешенең рухи тормошо тураһында һүҙ сыҡһа, алйотлоҡ 
һәм ғәмһеҙлек фәлсәфәһенә керешә.

Оноторға ярамай

Ғилемгә эйә булған кеше ауыҙын яба. Илаһи танып белеү артҡан 
һайын, кеше үҙенең кескәй һәм зәғиф булыуын таный башлай. Ә 
наҙандар:  «Ниңә Аллаһ йөрәктәрен Үҙе мисәтләгән кешеләрҙе язаға 
тарта?» тип, гонаһтарын аҡларға тырыша.

Ҡол үҙ ҡәлбен шундай халәткә еткермәһә, Раббыбыҙ Аллаһ үҙе 
бар ҡылған ҡолоноң йөрәген пәрҙәләйме ни? Яҡшы әйберҙе кем сү-
плеккә ташлай? Йөрәге мисәтләгән бәндә тәүге нәүбәттә бының сәбә-
бе тураһында уйланырға тейеш.

Аллаһ – сикһеҙ Мәрхәмәт һәм Хикмәт Эйәһе. Ул Үҙ ҡолдарын 
йәберләмәй. Бер ниндәй ҙә мәғәнәһеҙ ғәмәл ҡылмай.

Бәс, шулай булғас, Аллаһ Тәғәлә ниндәйҙер бер ҡолоноң йөрәген 
пәрҙәләгән икән, бының сәбәбе һәм хикмәте бар. Уны беҙ аңламауы-
быҙ ҙа ихтимал...

 Аллаһ һиҙәйәткә күндермәҫ (ҡайһы бер сифаттарға эйә / لَ يهَْدِي
булған кешеләрҙе) кәлимәһе булған аяттарҙа Раббыбыҙ беҙгә бының 
ҡайһы бер сәбәптәрен аңлата.

Тимәк, яман ғәҙәтәренән арынырға теләмәгән шөкөрһөҙҙәрҙең, 
ямандарҙың, иманһыҙҙарҙың ҡәлбе пәрҙәләнә.12

Йәнәбе Хаҡ Үҙе һөйгән һәм һөймәгән сифаттарҙы беҙгә асып 
һалған. Шуға күрә, ныҡышып, Аллаһ һөймәгән ғәмәлдәрҙе ҡылы-
усылар тура юлдан ситтә ҡалыуҙарына аптырамаҫҡа һәм быны 
ғәҙелһеҙлек, тип ҡабул итмәҫкә тейеш.

Фекер йөрөтөп, фани донъяға килеүебеҙ, һынауға дусар булы-
уыбыҙ сәбәбенә төшөнөргә һәм кешеләргә хас логик хатаны табырға 
тырыштыҡ. Хәҡиҡәт ап-асыҡ күренеп торған саҡта, юҡты юллап, 
аҙашып йөрөүҙән мәғәнә юҡ. Үҙен йыуатып, аҡларға маташҡан уйҙы-
рмалары бәндәне һынауҙан да, хисаптан да ҡотҡармаясаҡ.

Изге аятта әйтелә:

«Бына ҡара: улар нисек итеп үҙ өҫтәренә ялған өйә, уйлап 
тапҡан (табынған) заттары уларҙы ташлап ҡасасаҡ» (әл-Әнғәм 

(Мал-тыуар), 24).

Ҡайһы бер кешеләрҙең башына шундай һорауҙар ҙа килә: 
«Үлемдән һуң барыбер ҡабат тергеҙелгәс, ни өсөн һуң беҙ үләбеҙ?»

ҮЛЕМ – МӘҢГЕЛЕК ТОРМОШ ҠАПҠАҺЫ

Кешене һынауҙа үлемдең ике төрлө роле бар.

Аллаһҡа һәм Ҡиәмәткә ышанмағандар үлемде барса нәмәнең 
аҙағы, тип иҫәпләй. Ә үлем – әхирәт ҡапҡаһы. Пәйғәмбәребеҙ (сал-
ләллаһу ғәләйһи үә сәлләм) заманында ҡабат терелеүгә ышанмаған 
әҙәмдәр, ҡулдарына сереп бөткән һөйәкте алып, мыҫҡыллап көлөп, 
һорау биргәндәр: «Һәм кем быны тергеҙә инде?»

Улар бер нәмәне төшөнә алмаған: «Уларҙы иң беренсе яралтҡан 
(Аллаһ) терелтәсәк» (Ҡар. Йәсин, 78-79).

12. Ҡар. әл-Баҡара, 258, 264; Әлү Ғимран, 86; әл-Мәәидә, 51, 67; әл-Әнғәм, 144; әт-
Тәүбә, 19, 24, 37, 80, 109; ән-Нәхел, 107; әл-Ҡасас, 50; әз-Зүмәр, 3; әл-Мөьмин, 
28; әл-Әхҡаф, 10; әс-Сафф, 5, 7; әл-Джумға, 5; әл-Мунафиҡун, 6.

Мөьминдәр иһә үлемде мәңгелек тормошҡа илтеүсе хәҡиҡәт ҡа-
пҡаһы итеп ҡабул итә. Үлем хаҡында фекер йөрөтөп, улар был фани 
донъяның ялғандарынан һәм сағымдарынан арына, был донъяны 
ваҡытлы төйәк итеп ҡабул итә һәм унда ныҡлы тамыр ебәреп урын-
лашмай.

Йәшәйештең фанилығына дәлил булған үлем тормоштоң үҙе 
кеүек үк бәрәкәт:

«Аллаһ кемдең изгелек ҡыласағын һынап ҡарар өсөн, үлем-
де, йәшәйеш-тормошто бар итте. Аллаһ – еңелеү белмәҫ Ҡөҙрәт 
Эйәһе, сикһеҙ мәрхәмәтле Ярлыҡаусы» (әл-Мүлк (Хакимиәт), 2).

Мәүләнә Руми әйтә:

«Улым, һәр бәндә үлеменең үҙ төҫө бар. Үлемгә нәфрәт менән ҡа-
рағандарға, Аллаһҡа алып барыуы тураһында уйланмағандарға, уға 
дошман булғандарға ул да ҡурҡыныс дошман рәүешендә килеп баҫа-
саҡ. Ә уға дуҫ булғандарға ул дуҫы рәүешендә киләсәк».

«Йәә үлемдән ҡото алынып ҡасҡан йән! Әгәр ҙә эштең асылы-
на төшөнгөң, хаҡ һүҙҙәрҙе ишеткең килһә, бел: һин үлемдән түгел, 
үҙеңдән (гонаһтарыңдан) ҡурҡаһың!» 

«Үлем көҙгөһөндәге һин күргән ыржайыу – үлем йөҙө түгел, һи-
нең үҙеңдең йөҙөң.

Һинең күңелең ағасҡа оҡшаш. Үлем – уның япраҡтары. Ағасы 
ниндәй – япраҡтары ла шундай...»

Әгәр ҙә ки был һынауҙа үлем булмаһа, барса тыуғандар заман 
ахырына ҡәҙәр йәшәһә, һынау күпкә ауырыраҡ булыр ине. Тормо-
штоң нәтижәһе булған олоғайыу, ҡартайыу был донъяның фанилығы, 
ҡыҫҡа ваҡытлы булыуы, мәңгелек  тормош ҡына хәҡиҡи булыуы ту-
раһында һөйләй. Аңлай алғандар өсөн бында нәсихәт бар.

«Йәсин» сүрәһендә әйтелә:

«Берәүһенә оҙон ғүмер бирә ҡалһаҡ, Беҙ уны бөкрәйтеп 
бөтөрәбеҙ. Шул турала уйлап ҡарамайҙармы?» (Йәсин, 68).

Кеше үҙенең зәғифлеген төшөнһөн өсөн үлем халыҡ ҡылынған. 
Аллаһ Тәғәлә йән биреүсе кеше янында тороусыларға мөрәжәғәт итә:

«(Үлем түшәгендәге кешенең) йәне боғаҙына еткәс, һеҙ уға ҡа-
рап тораһығыҙ. Беҙ уға һеҙҙән дә яҡын торабыҙ. Әммә һеҙ күр-

мәйһегеҙ генә. Әгәр ҙә һеҙ (Аллаһтың) язаһынан азат икәнһегеҙ, 
әгәр һеҙ хаҡлы икән, (йән биреүсенең) йәнен кире ҡайтарығыҙ» 
(әл-Вакиғаһ (Ваҡиға), 83-87).

Был донъяға килеүселәрҙең ни өсөн килеүе, китеүселәрҙең ҡайҙа 
китеүе тураһында кешегә фекер йөрөтөп ҡарау кәрәкмәйме икән?

• Кем биләмәһендә беҙ йәшәйбеҙ?

• Ниғмәт-бәрәкәттәрҙе беҙгә кем бирә?

• Ул кешеләр ағымы ҡайҙа юл тота?

Ошо һорауҙарға яуап тапҡас, кеше бер нәмәне яҡшы төшөнәсәк: 
донъя һәммәбеҙ өсөн – ғаләм мәктәбе һәм имтихан урыны.

ТИҢЛЕК – БЕР НӘМӘ, Ә ҒӘҘЕЛЛЕК – 
ИКЕНСЕ НӘМӘ!

Һорау: «Беҙ Аллаһҡа ышанабыҙ, сөнки мосолмандар ғаиләһендә 
тыуғанбыҙ. Ә кәферҙәр ғаиләһендә тыуғандарҙың ғәйебе нимәлә?»

Һорау:  «Ни өсөн Аллаһ бер ҡолона ауырлыҡтар ебәрә, ә икен-
сеһенә – рәхәтлектәр? Ни өсөн Раббыбыҙ бөтәбеҙгә лә бер тигеҙ 
бирмәй?»

Был ике һорау тәҡдир серенә бәйле, йыш ҡына әҙәм балалары 
тиңлек (равенство) һәм ғәҙеллекте бутай. Тиңлек һәр ваҡыт ғәҙеллек 
була алмай.

Тиңлек хаҡында һүҙ ҡуҙғатһаҡ, Раббыбыҙ Аллаһтың үҙ ҡолдары-
на аҡыл һәм танып белеү бәрәкәтен тиң биреүен иҫкә төшөрөп китеү 
кәрәк.

Хәлдәре төрлө-төрлө булғандар бер үк хөкөмгә дусар булған 
осраҡта ғына ғәҙелһеҙлек тураһында һөйләргә мөмкин әлбиттә.

Һәр бәндәне Хөкөм һәм Аллаһ Тәғәлә алдында хисаплама көтә. 
Был мәсьәлә буйынса кешеләр ҡара ҡайғыға батмаһын өсөн, Раббы-
быҙ Аллаһ әйткән:

«Аллаһ бер кемгә лә көсө етмәҫлекте йөкләмәҫ» (әл-Баҡара (Һый-
ыр), 286).

Һәр кемгә үҙе йәшәгән шарттарға ярашлы һынау ебәреләсәк.

Өҫтәүенә Раббыбыҙ Аллаһ был тормоштағы барса ҡыйын-
лыҡтарҙы, бәләләрҙе әжер алыу сәбәбе иткән.

Мәҫәлән, әгәр ҙә һуҡырҙар, сабырлыҡ күрһәтһә, әхирәттә шундай 
бәрәкәттәргә лайыҡ буласаҡ, хатта ки фани донъяла һуҡыр булғанда-
ры өсөн рәхмәтле буласаҡ улар.

Аллаһ үҙ ҡолдарын йәберләмәй. Изге аятта әйтелә:

ةٍ َ لَ يظَْلِمُ مِثْقَالَ ذَرَّ إنَِّ الّلَ
«Аллаһ һеҙгә туҙан бөртөгө кеүек тә ғәҙелһеҙлек ҡылмаҫ» (ән-

Нисә (Ҡатындар), 40).

Иман был принциптарға иман килтереүҙе лә күҙ уңында тота. 
Мөьмин Аллаһтың рәхмәтенән өмөт өҙмәй. Аллаһтың ғәҙелһеҙлек 
ҡылыу мөмкинлеген ул уйына ла алмай. 

Исламдың абсолют хәҡиҡәт түгеллеген раҫлар өсөн, ҡайһы бер 
кешеләр былай тип әйтергә ярата: «Беҙҙән башланмаған, беҙҙең менән 
бөтмәһен», йәғни улар ата-бабалар динен тота һәм уны киләһе бы-
уындарға тапшыра. Раҫлауҙарынса, берҙән-бер хаҡ дин юҡ, һәр кем-
дең үҙ дине...

Был ялған фекер. Ислам быуаттар буйы хаҡ иманға саҡырыу ба-
рып етмәгән урында башланған. «Беҙ ата-бабалар диненән баш тарт-
маясаҡбыҙ!» -тип белдергән урындағы халыҡ. Пәйғәмбәребеҙ (сал-
ләллаһу ғәләйһи үә сәлләм) был фанатизм менән ныҡ көрәшкән.

Һәр әҙәм үҙенең субъектив донъяһында шәхси һынау үтә. Ҡыҙға-
нысҡа ҡаршы, мәсет тәрбиәһен алған күпме кеше иманын юғалта, го-
наһҡа бата, ә исламдан йыраҡ булған мөхиттә үҫкән күпме кеше хаҡ 
юлды таба.

Әҙәм яҙмышы – илаһи сер.

Пәйғәмбәребеҙҙе (салләллаһу ғәләйһи үә сәлләм) нисәмә йылдар 
бәпләп-ҡурсалап торған бабаһы Әбү Талип иманға килмәй, ә оло 
йөрәкле Хәмзәне (раҙыйаллаһу ғәнһү) үлтерергә ҡушҡан һәм уның 
бауырын тешләгән Хинд иманға килә.13 Был яҙмыштарҙың хикмәтен 
беҙ белмәйбеҙ. Зиһенебеҙ һәм танып белеүебеҙ сикле.

13. Әбү Та́либ Әбд Мәнәф ибн Әбд әл-Мотта́лип әл-Хашими (ғәрәп. أبو طالب بن عبد 
 ,Пәйғәмбәребеҙҙең (салләллаһу ғәләйһи үә сәлләм) бабаһы ,(619 – 549) ,( المطلب
оло йөрәкле Ғәлиҙең (раҙыйаллаһу ғәнһү) атаһы. 578 йылдан 619 йылға ҡәҙәре 
ҡөрәйштәр ҡәбиләһенең башлығы.

 «Әл-Кәһәф» сүрәһендәге Муса һәм Хызыр (ғәләйһүмәс-сәләм) 
тураһындағы бәйәндә Муса пәйғәмбәр Хызыр менән булған өс 
ваҡиғаның асылына төшөнә алмай һәм уға ҡаршы килә. Әммә Хызыр 
уларҙың хикмәтен төшөндөрөп биргәс, уның күңеле тыныслана.

Әбү Талибтың иман ҡабул итмәүенең эске сәбәптәрен беҙ бел-
мәйбеҙ, ә тышҡы сәбәбе шундай: «Йәә улым! Әгәр мин иман кил-
терһәм, Ҡөрәйш ҡатындары мине оялтасаҡ...» (Ҡар. Вахиди, Әсбәбү Нүзү-
ли’л-Ҡөр’ән, 268-се бит [әт-Тәүбә, 113]).

Йәғни, Ҡөрәйш ҡатын-ҡыҙҙарының шелтәһен ул Аллаһ Илсеһенә 
(салләллаһу ғәләйһи үә сәлләм) күндәмлектән юғары ҡуя.

Икенсе яҡтан, Матуридия мәктәбе ҡәләме ғалимдары фекеренсә, 
илаһи саҡырыу һәм пәйғәмбәр һүҙе килеп етмәгән халыҡтар үҙ күҙә-
теүҙәренә нигеҙләнеп һәм был донъя төҙөлөшөндәге илаһи Ҡөҙрәт 
һәм Хикмәт сағылыштары тураһында фекер йөрөтөп, Аллаһтың Бар-
лығын һәм Берлеген танып белә ала.

Оноторға ярамай, Аллаһтың рәхмәте һәм асыуы кескәй генә 
нәмәләрҙә кәүҙәләнеш табыуы ихтимал. Уның хикмәтен беҙ аңлап 
бөтә алмайбыҙ. 

Киләһе һорау, йәки вәсүәсә, шундай:

Һорау: «Сикһеҙлек төшөнсәһен аҡыл һыйҙыра алмай. Мин Ал-
лаһтың сикһеҙлеген аңлай алмайым».

Ҡырмыҫҡа ла кешенең аҡылын аңлай алмай.

ДИҢГЕҘ БЕР СТАКАНҒА ҺЫЯ АЛАМЫ?

Иге-сиге булмағанды күҙ алдына килтерергә тырышыуҙан файҙа 
юҡ, беҙ ошо фани донъяны ла аңлап бөтә алмайбыҙ. Сикһеҙ бәләкәй 
һәм сикһеҙ ҙур дәүмәлдәрҙе күҙ алдына килтереү һәм билдәләү өсөн 
төшөнсәләребеҙ ҙә етерлек түгел. Танып белеүебеҙ  тупикка барып 
төртөлә һәм юҡҡа сыға.

 Хәмзә ибн Әбд әл-Мотта́лип әл-Ха́шими (ғәрәп. حمزة بن عبد المطلب ), (568, Мәккә 
– 625, Өхөт тауы), Мөхәммәт Пәйғәмбәребеҙҙең (салләллаһу ғәләйһи үә сәлләм) 
бабаһы, һөт туғаны һәм яҡын сәхәбәһе. Почетлы Асаду-Ллах («Аллаһ арыҫла-
ны») исеменә лайыҡ була.

 Хинд бинт ‘Утба әл-Ҡураши (ғәрәп. هند بنت عتبة ), Мәккәнең иң затлы һәм абруйлы 
ҡатындарының береһе, ҡөрәйштәр башлығы Әбү Суфьяндың ҡатыны һәм тәүге 
омейядтар хәлифе Муғавийҙың әсәһе.

Нимәнелер танып белә алмайбыҙ икән, беҙ уны «Юҡ!» тип әйтә 
алмайбыҙ. Күптәр математиканың ҡайһы бер бүлектәрен аңлай ал-
май. Улар аңламағандан ғына ул бүлектәр юҡҡа сыҡмай. Беҙ зәғиф 
һәм аң даирәбеҙ сикле. Бәс, шулай булғас, Хаҡ Тәғәләбеҙ алдындағы 
үҙебеҙҙең зәғифлегебеҙҙе төшөнөргә тейешбеҙ.

Шуны ла әйтеп үтергә кәрәк: ислам бөтә донъя дине булған-
лыҡтан, ул аҡыл кимәле төрлө-төрлө булған кешеләргә тәғәйенләнгән. 
Күндәмлек менән ҡылынған осраҡта, иман һәм ғибәҙәткә ҡағылыш-
лы йөкләмәләребеҙ еңел һәм тәбиғи, уларҙы һәр бер кеше ҡыла ала. 
Раббыбыҙ Аллаһ Үҙ асылы тураһында фекерләп ҡарарға бойормай, 
хәҙистәрҙә хатта ки был тыйыла:

«Бөтә нәмә тураһында ла фекер йөрөтөгөҙ (бар ҡылынғандар, 
йәғни Аллаһ Сүбхәнә үә Тәғәләнең сифаттары кәүҙәләнеше, илаһи 
Бөйөклөк һәм Ҡөҙрәт сағылышы ағымы тураһында, әммә Аллаһтың 
асылы тураһында фекер йөрөтмәгеҙ. Һеҙ бит Уны күҙ алдына кил-
терә алмайһығыҙ (Уға хас булған бөтә Бөйөклөгөндә)» (Дайләми, 
Мүснәд, II, 56; Хайсами, Мәджмә’үз-Заваид, I, 81).

Был мөьминдәрҙең иман асҡысы, сикһеҙ булғанды ҡосоп, диң-
геҙҙе стаканға һалып булмай.

Ә ҡолдоң Раббыбыһын танып белергә тырышыуы – мөмкин бул-
маған эш. Сикле йәшәйеш иге-сиге булмаған йәшәйеште бөтә камил-
лығында танып белә алмай. 

Изге аятта әйтелә:

«Ер йөҙөндәге бөтә ағастар ҙа ҡәләмгә әүерелеп, (донъялағы 
барлыҡ) диңгеҙ-океандарҙың һыуы ете тапҡыр артып, яҙыу ҡа-
раһына әйләнһә лә, Аллаһтың һүҙҙәрен яҙып  бөтөрөп булмаҫ 
ине. Шик юҡ, Аллаһ – Бөйөк һәм Хикмәт Эйәһе» (Лоҡман, 27).

Һорау: «Әгәр үлем сәғәте тәҡдир ителгән икән, ни өсөн саҙаҡа 
ғүмерҙе оҙайта?»

Беҙ Раббыбыҙ Аллаһ тәҡдир иткән ваҡиғаларҙы «ҡадәр» исеме 
менән атайбыҙ. Раббыбыҙҙың затын танып белә алмайбыҙ икән, Уның 
ғилеменә беҙгә билдәле ваҡыт үлсәменән сығып яҡын килә алмайбыҙ.

Мәҫәлән, беҙҙең яҙмышыбыҙ Аллаһ тарафынан билдәләп ҡуй-
ылған, әммә беҙ ғибәҙәт ҡылабыҙ, гонаһтарыбыҙҙы ярлыҡауҙы һорап 
доға ҡылабыҙ, саҙаҡалар бирәбеҙ.

Әгәр беҙ намаҙ ҡылһаҡ һәм саҙаҡалар бирһәк, барса йәшерен 
нәмәләрҙе белеүсе Раббыбыҙ быны белеп торасаҡ, тимәк намаҙ ҡылы-
уыбыҙ һәм саҙаҡалар биреүебеҙ беҙҙең тәҡдирҙән.

Әгәр Раббыбыҙ буласаҡ яҙмышыбыҙҙы, ҡарарҙарыбыҙҙы, ғәмәл-
дәребеҙҙе белмәһә, был Уның өсөн кәмселек булыр ине, әммә Аллаһ 
Сүбхәнә үә Тәғәлә барса кәмселектәрҙән пак. Йәшеренде һәм киләсәк-
те белмәү – кешеләргә хас сифаттар. Аллаһ Тәғәлә өсөн һис ниндәй 
сер юҡ.

Тәҡдир хаҡында бәхәс ҡороуҙан файҙа юҡ. Күпме рационалист 
тәҡдирҙе һәм ихтыярҙы инҡар итте, тик уларҙың фекере хәҡиҡәттән 
алыҫ. 

Беҙҙе Хөкөм Көнөндә нимә тураһында һоралыуыбыҙ борсорға 
тейеш. 

– Һин тәҡдир мәсьәләһен хәл иттеңме әле? - тип бит беҙҙән һора-
маясаҡтар.

Ә әйтәсәктәр:

– Ғүмереңде нимәгә сарыф иттең?

–  Ғилемеңде нисек файҙаландың?

– Ниндәй юл менән мал йыйҙың һәм уны нимәгә сарыф иттең?

– Тәнеңде нимә өсөн файҙаландың?

Илаһи Ҡөҙрәт тураһында уйланмайынса, наҙандар йәнә бер һора-
уҙы бирергә ярата:

Һорау: «Быға мохтажлығы юҡ икән, Аллаһ ни өсөн беҙҙе һынай?»

Раббыбыҙ Аллаһтың һис нәмәгә мохтажлығы юҡ. Мохтаж булған 
мәхлүктәрҙең генә мохтажлығы бар.

Ә беҙ мохтаждар. Йәшәр өсөн, Аллаһтың беҙҙе яралтыуына мох-
таж булдыҡ. Һәм Ул яралтты. Ғүмер, аҡыл һәм һаулыҡ кеүек бәрәкәт-
тәргә мохтаж булдыҡ. Һәм Ул беҙгә уны бирҙе.

Ер тормошо сәғәҙәте фани, ә беҙ мәңгелек тормошто теләйбеҙ, 
йәғни Йәннәтте. Раббыбыҙ беҙгә уның юлын күрһәтте, юл күрһә-
теүселәрен ебәрҙе.

Хәҙер килеп, «Ни өсөн Ул беҙҙе һынай?» тип һорау биреү ки-
лешәме икән, әллә беҙгә киреһенсә, шул ниғмәттәрҙе һис бер түләү 



88 Рухи Һуҡырлыҡ: Деизм

талап итмәйенсә, бушлай биргән Раббыбыҙ Аллаһҡа хәмед-маҡтауҙар 
әйтеү кәрәкмәйме икән?! 

Ул бойора: «Был фани донъяла Минең мәрхәмәтем менән еңел 
булған фарыз ғибәҙәттәрҙе ҡыл һәм Мин һиңә Йәннәттемде лә бире-
рмен».

Ә беҙ, киреләнеп, ҡаршы килергә маташабыҙ: «Беҙ бер ниндәй ҙә 
тырышлыҡ һалырға теләмәйбеҙ, ниңә Һин уларҙы былай ғына 
бирмәйһең?» Бындай хәбәр аҡылға һыйып бөтәме?

Һорау: «Әгәр ҙә ки мин Йәннәттә кемдер берәү менән булырға 
теләһәм, ә ул башҡа менән булырға теләһә, ни булыр?»

Әлбиттә, Йәннәттәге беҙҙең теләктәребеҙ башҡа кешеләрҙең 
теләктәренә ярашлы булырға тейеш. Әгәр беҙ тулыһынса Раббы-
быҙҙың ризалығына ирешкәнбеҙ икән, Ул теге кешенең йөрәгенә беҙгә 
ҡарата оло һөйөү һалыуы ихтимал. Ә инде ул кеше быға лайыҡ түгел 
икән, йөрәгебеҙҙәге уға тартылыуҙы һүндереүе лә мөмкин.

Мәхшәр майҙанында беҙҙе көтөп торған ҡурҡыныстарҙы иҫкә 
алһаҡ, ундай уйҙарҙы телгә алыу ҙа кәрәкмәй.

Әммә ләкин шатлыҡлы хәбәр ҙә бар: тәҡүәле ир һәм ҡатын, 
уларҙың балалары Йәннәттә бергә буласаҡ (Ҡар. әр-Рәғд (Күкрәү), 23; 
әл-Мүьмин (Мөьмин), 8).

Изге аятта Ҡиәмәт Көнө ваҡиғалары шулай тасуирлана: 

Йыйылған халыҡтың Аллаһҡа ғибәҙәт ҡылғандары Йәннәткә 
инәсәк, һәм унда уларҙы тантаналы рәүештә ҡаршы аласаҡтар:

حِيمٍ بٍّ رَّ ن رَّ سَلَمٌ قَوْلً مِّ
«(Һәм уларға әйтеләсәк): «Сикһеҙ Мәрхәмәтле Раббынан 

уларға сәләм булыр!» (Йәсин, 58).

Әммә ләкин фани донъяла Аллаһты тыңламағандарға шундай 
әмер биреләсәк:

وَامْتَازُوا الْيَوْمَ أيَّهَُا الْمُجْرِمُونَ
«Әй, гонаһлылар, бөгөн һеҙ (саф мөьминдәрҙән) айырым то-

роғоҙ!» (Йәсин, 59).

Ҡаты ҡайғыға һалған айырылышыу буласаҡ был. Шул сәбәпле, 
мәңгелек айырылышыуға дусар булмаҫ өсөн, үҙебеҙҙе, яҡындары-
быҙҙы, һөйөклөләребеҙҙе Уттан араларға тейешбеҙ... Балаларыбыҙға 
ислам тәрбиәһен биреү  төп вазифабыҙ булырға тейеш.

Динде белмәүҙән килгән йәнә бер наҙандарса һорау:

Һорау: «Һеҙ боттарға табыныусыларҙы тәнҡитләйһегеҙ, ә ни 
өсөн үҙегеҙ Ҡәғбәне әйләнеп йөрөйһөгөҙ?»

ҠӘҒБӘ – ТУРА ЮЛ КҮРҺӘТКЕСЕ

Аллаһ бар ҡылған изге ориентирҙар бар. Ҡәғбә, әл-Хәджәрүл-
Әсүәд (Ҡара таш), Сафа һәм Мәрвә ҡалҡыулыҡтары, хаж йолаһы 
менән бәйле Ғәрафәт һәм Мөздәлифә, мосолмандарҙың тәүге ҡәғбәһе 
– Бәйт әл-Мәҡдис (Иерусалимдағы әл-мәсет әл-Аҡса) – Аллаһ ҙур-
ларға бойорған мөҡәддәс ҡурсаулыҡ территориялары. Шуға күрә Ал-
лаһтың изге урындарына хөрмәт менән ҡарау кешенең тәҡүәлегенә 
бәйле.

Кешеләр үҙҙәре уйлап сығарған “изге урындарҙың” Аллаһ өсөн 
ҡиммәте юҡ. Дини ҡанундарҙы, ориентирҙарҙы, урындарҙы, ғибәҙәт-
тәрҙең фарыз элементтарын һәм йөкмәткеһен урынлаштырыу хоҡуғы 
тик Аллаһта ғына.

Аллаһ Тәғәлә фәрештәләренә бойорған: «Әҙәмгә сәждә 
ҡылығыҙ!» Фәрештәләр фарманға буйһонған, ә Иблис (шайтан) 
тыңламаған. Әҙәмгә сәждә ҡылырға бойороуҙың маҡсаты ғибәҙәт 
булмай. Әҙәм (ғәләйһис-сәләм) Аллаһҡа ҡылынырға тейешле сәждә-
нең ориентиры ғына була.

Ҡәғбә лә шундай уҡ хәлдә. Ул Аллаһҡа тәғәйенләнгән ғибәҙәттең 
ориентиры. Ҡибланың берлеге тәртипһеҙлектән аралай, барса иман 
эйәләрен бер нөктәгә йүнәлтә. Ҡибла – планеталағы барса мосолман-
дарҙың рухи берлеге символы. 

Динебеҙҙә бөтә нәмә Ҡөрьән һәм Сөннәткә таяна, уларҙың исе-
ме «әдиллә шәрғийә - шәриғәттең дәлилдәре». Ҡөрьән һәм Сөннәттә 
бойоролған ғибәҙәттәргә ҡарата ҡыяс ҡылынмаҫ. Шул сәбәпкә күрә 
Ҡәғбә - бот түгел, ул Аллаһу Тәғәләнең әмере буйынса Ибраһим пәй-
ғәмбәр (ғәләйһис-сәләм) тарафынан төҙөлгән.

Киләһе ваҡиға был теманы яҡшыраҡ аңларға ярҙам итә.

Салих зат Ғүмәр (раҙыйаллаһу ғәнһү) Ҡара ташҡа килә, уны үбә 
һәм әйтә:

«Аллаһ менән ант итеп әйтәм, мин һинең (зыян да, файҙа ла бир-
мәгән) таш ҡына икәнлегеңде яҡшы беләм! Һәм әгәр ҙә Рәсүлүллаһ 
һине үпкәнде күрмәһәм, мин һине үпмәҫ инем».

Әгәр Ҡәғбә урынынан күскән, тип күҙ алдына килтерһәк, бина, 
шәриғәт буйынса, изге йорт булып һаналмаясаҡ, сөнки йорттоң изге 
булып һаналыуы ошо урынға бәйле. Ул диуарға һәм таштарға бәйле 
түгел. Тарихтан билдәле булыуынса, ул бер нисә тапҡыр яңыртылған.

Һорау: «Ә христиандар йәки атеистар хаҡлы булһа?»

Объектив сәбәптәр арҡаһында, улар бер нисек тә хаҡлы була ал-
май. Христиандар диненең нисек кеше аҡылы продуктына әйләнеүен 
һәм атеизмдың рухи һуҡырлыҡ һәм аҡылға һыймаған мәғәнәһеҙлек 
икәнлеген алдараҡ аңлатып киткәйнек инде. Шуларҙы белә-күрә то-
роп, уларҙы нисек хаҡлы тип атарға мөмкин?!

Был мәсьәләне аңлатып китеү өсөн, шундай миҫал килтерәбеҙ:

Әхирәтте инҡар иткән бер кеше оло йөрәкле Ғәлигә (раҙыйаллаһу 
ғәнһү) былай тигән:

– Һеҙ юҡҡа тырышаһығыҙ был тормошта. Ә, бәлки, Йәннәт һәм 
Йәһәннәм юҡтыр?

Ғәли былай тип яуап биргән:

– Әгәр һин әйткәндәр хаҡ булһа, мин бер нәмә лә юғалтмайым (Ис-
ламдың әмерҙәре – былай ҙа тәҡүәләр ҡылған ғәмәлдәр). Әммә мин әй-
ткәндәр хаҡ булһа, әгәр ҙә ки Йәннәт бар икән, һин нимә юғалтыуыңды 
аңлайһыңмы? Ә әгәр Йәһәннәмдең барлығы хаҡ булһа (һис шикһеҙ, ул 
– хаҡ), ҡайҙа эләгеүең ихтималлығын күҙ алдына килтерәһеңме?

Дин кешенең бөтә тормошон үҙ эсенә алырға, уның бөтә һорауҙа-
рына яуап бирергә тейеш. Кешеләр уйлап тапҡан диндәр был йәһәт-
тән тоҡос. Улар кеше тормошоноң ҡайһы бер яҡтарын ғына үҙ эсенә 
ала, уныһы ла кәмселекле.

Аллаһ дине генә кешенең һәр бер һорауына яуап бирә ала. Ислам 
- тап шундай дин. Изге аятта әйтелә:

«Хаҡ дин, Аллаһ дине – Исламдыр» (Әлү Ғимран (Мәрйәмдең атаһы), 
19).

ФИЗИКА ҠАҒИҘӘЛӘРЕ ШУЛ ҠАҒИҘӘЛӘРҘЕ БАР 
ҠЫЛЫУСЫҒА ЯНАЙ АЛАМЫ?

Һорау: «Беҙ пәйғәмбәрҙәрҙең мөғжизәләре тураһында ишеттек, 
әммә уларҙың ысынлап та булыуы тураһында бер генә дәлил дә юҡ, 
уйҙырма түгелме икән улар?».

Бындай фекерҙә булғандарға шуны әйтке килә: ул мөғжизәләрҙе 
үҙ күҙҙәре менән күргәндәрҙең байтағы уға ышанмаған. «Был сихыр, 
алдаҡ, күҙ быуыу», - тигән улар. 

Ҡайһы бер кешеләрҙең ул мөғжизәләргә шикләнеп ҡарауы, ышан-
мауы шуға бәйле: улар фани донъяның физик закондарын мотлаҡи, 
үҙгәрешһеҙ, тип ҡабул итә.

Әммә Аллаһ Тәғәлә урынлаштырған ул ҡанундар Уның сикһеҙ 
Ҡөҙрәтенә буйһона.

Кешелек физик донъяның бөтә ҡанундары хаҡында тулы 
мәғлүмәткә эйә түгел, әҙәм балаһы танып белә алмаған өлкәләр һәм 
дөйөм ҡанундарға һыйып бөтмәгән нәмәләр бар.

Мәҫәлән, бығаса магнитты һис ҡасан күрмәгән кеше ташҡа оҡ-
шаған бер нәмәнең металл предметтарҙы үҙенә тартыуын ҡабул итә 
алмай. Әммә ләкин ошо күренеште күҙе менән күрһә, уны өйрәнһә, 
ул быға аптырамаясаҡ. Мөғжизәләрҙең Хәҡиҡи Ижадсыһы булған 
Аллаһ Сүбхәнә үә Тәғәлә уларға ҡарата юғары критерийҙар һәм 
ҡағиҙәләр булдырған, был төшөнсәләр тураһында хәбәрҙар булмаһаҡ, 
ул мөғжизәләрҙе һис тә аңлай алмаясаҡбыҙ. Әммә уларҙы аслан инҡар 
итергә ярамай.

Йыһандағы сәйәхәттәр тураһындағы фәнни-фантастик филь-
мдар, әйберҙәрҙең һәм кешеләрҙең телепортацияһы, ваҡыт машинаһы 
күптәр өсөн мөмкин булмаған хәл түгел. Шуға күрә улар әйтә: «Беҙҙең 
фән һәм техника ул кимәлгә етмәгән әле, тик фильмдағы шартлы 
донъяла был мөмкин» һәм фильмды артабан ҡарайҙар.

Ғаләмдәр Раббыһының, Ижадсыһының Үҙ Ҡөҙрәте менән бөтә 
нәмәне булдыра алыуын иман юлына баҫмаған ҡайһы бер кешеләр 
төшөнөп етә алмай.

Күптән түгел генә кешеләр бета-, гамма- һәм альфа- нурла-
ныштарҙы белмәй ине. Әммә хәҙер атом ядроһы тарҡалғанда радиок-
тив тулҡындар таратырға һәләтле булыуы билдәле һәм кешелек уны 



92 Рухи Һуҡырлыҡ: Деизм

файҙалана. Аллаһ Тәғәлә кешеләргә ғилемдең әҙ бирелеүе тураһында 
әйтә (Ҡар. әл-Исра (Төнгө йөрөү), 85). Меңдәрсә йыл кешелек тирә-яҡ мө-
хитте тырышып өйрәнә, тикшерә, Аллаһ Тәғәлә бүләк итеп бирергә 
теләгән ғилемгә эйә булыр өсөн, бөтә көсөн һала.

Ваҡыт үтә килә кеше камиллаштыра барған техникаға һин 
ышанаһың, әммә ни өсөн Аллаһ Сүбхәнә үә Тәғәләнең сикһеҙ 
Ҡөҙрәтен ҡабул итә алмайһың?

Ҡайһы бер ғалимдар билдәләп үтеүенсә, пәйғәмбәрҙәрҙең (ғәләй-
һүмәс-сәләм) мөғжизәләре күп асыштарға, фән һәм техника үҫешендә 
яңы йүнәлештәргә этәргес була. 

Дөрләп янған утҡа ташланған Ибраһим пәйғәмбәр (ғәләй-
һис-сәләм) мөғжизә менән янмай ҡала. Ә бөгөн иһә кешеләр утта ян-
май торған  материалдар етештерә.

Үлгәндәрҙе терелтеү, кешеләрҙе билдәһеҙ булған сирҙәрҙән һа-
уыҡтырыу һәм тыумыштан һуҡыр булғандарға күреү һәләтен биреү 
- Ғайса пәйғәмбәрҙең (ғәләйһис-сәләм) мөғжизәһе. Былар һәммәһе 
медицинаның үҫеүенә, был өлкәлә бығаса күрелмәгән уңыштарға 
ирешеүгә этәргес була. Клиник үлем халәтендәге кешене терелтеү 
йәки кешегә күреү һәләтен ҡайтарыу хәҙер берәүҙе лә аптыратмай. 

Сөләймән пәйғәмбәр йәйәүле бер ай үткән юлды елдәр ярҙамын-
да бер көндә үтә алған. Бөгөн кешеләр, самолетҡа ултырып, донъяның 
бер мөйөшөнән икенсе мөйөшөнә бер нисә сәғәт эсендә барып етә.

Хатта ки ошо факттар ҙа пәйғәмбәрҙәр мөғжизәләренең хәҡиҡә-
тен аңлауға этәргес була ала.

Ихтыяр көсөн тәрбиәләп, тырышлыҡ һалып, әҙәм балаһы кисә 
эшләй алмағанды бөгөн эшләй икән, Хаҡ Ҡөҙрәт Эйәһе Аллаһ Тәғәлә-
нең мөғжизәләренә шикләнеп һәм аптырап ҡарарға кәрәкме икән?

Һорау: «Ни өсөн Аллаһ Тәғәлә Күктән төшөрөлгән элекке Ки-
таптарҙы боҙоуға юл ҡуйған?»

Аллаһ Сүбхәнә үә Тәғәлә Ҡөрьәнде Ҡиәмәткә саҡлы һаҡларға 
ант иткән.

Ҡөрьән – Аллаһтың кешелеккә Һуңғы Аманаты, бер генә изге ки-
тап та бынан һуң төшөрөлмәйәсәк. Ул төшөрөлгәнгә саҡлы пәйғәм-
бәрҙәр, илаһи үәхиҙәр бер-бер артлы килеп торған, сөнки кешеләрҙең 
ихтыяждары, йәмғиәт ҡоролошо үҙгәреп торған. 124000 пәйғәмбәрҙең 

һәр береһе иманға һәм тәүхидкә өндәп, үҙҙәре ебәрелгән билдәле бер 
йәмғиәттең үҙенсәлектәренә яуап биргән шәриғәт менән килгән. 

Һорау: «Ни өсөн тәүге мосолмандарҙы иҫерткес эсемлектәрҙән 
яйлап тыйғандар, ә беҙҙе баштан уҡ тыялар?»

Иҫерткес эсемлектәргә ҡағылышлы аяттар төшөрөлә килә хәмер 
эсеү яйлап тыйыла. Һөҙөмтәлә дин камил төҫ ала. Камиллыҡтан кире 
түбән төшөү, һис шикһеҙ, артҡа китеү булыр ине.

Эҙмә-эҙлелек, яйлап эш итеү алымы  уҡытыу барышында ла ҡул-
ланыла. Мәҫәлән, ислам менән тәүләй танышҡан кеше ғилем алы-
уҙа эҙмә-эҙлелекте юғалтмаҫҡа тейеш. Яйлап ғилем алыу шәриғәтте 
инҡар итеү түгел, алдағы ҙур маҡсатты күҙ уңында тотоп, еңелдән 
ауырға табан атлау ауыр үрҙәрҙе яйлап яуларға мөмкинлек бирә.

Мәҫәлән, Пәйғәмбәребеҙ (салләллаһу ғәләйһи үә сәлләм) сәхәбәһе 
Мүғәҙде (раҙыйаллаһу ғәнһү) Йәмәнгә оҙатҡанда әйтә:

«Хаҡтыр, һин Китап бирелгән халыҡҡа бараһың, шуға күрә 
тәүге дәғүәт һүҙең Бер Аллаһҡа ғибәҙәт ҡылыу булһын. Әгәр улар 
быға буйһонһалар, Аллаһ Тәғәләнең һәр көн биш ваҡыт намаҙҙы фа-
рыз итеүе тураһында хәбәр ит. Әгәр улар быға буйһонһалар, Алллаһ 
Тәғәлә әмер иткән хәлле кешеләрҙән алынырға һәм фәҡирҙәргә та-
ратылырға тейешле мотлаҡи саҙаҡа (зәкәт) тураһында әйт. Әгәр 
улар быға буйһонһалар, зәкәт рәүешендә милектәренең иң яҡшыһын 
алма! Йәберләнгәндең доғаһынан һаҡлан, сөнки уның менән Аллаһ 
араһында пәрҙә юҡ» (Бохари, Зәкәт, 1395; Мөслим, Иман, 19/29; Тирмиҙи, Зәкәт, 
625).

Дин мөкәммәл төҫ алғас, уны яйлап индереү ихтыяжы юғала. 
Әммә Аллаһ Тәғәлә тура юлға саҡырғанда йомшаҡ һүҙҙәр менән 
дәғүәт ҡылырға бойора. Шулай уҡ аятта динде гүзәл рәүештә өйрә-
теүҙең мөһимлеге тураһында әйтелә:

ادُْعُ إلِىَ سَبِيلِ رَبِّكَ بِالْحِكْمَةِ وَالْمَوْعِظَةِ الْحَسَنَةِ وَجَادِلْهُم بِالّتَِي هِيَ أحَْسَنُ
«(Ий, Мөхәммәд!) һин Раббың юлына хикмәттәр һәм матур 

өгөттәр менән саҡыр, улар менән бик тә гүзәл рәүештә бәхәсләш» 
(ән-Нәхел (Бал ҡорто), 125).

Һорау: «Ни өсөн Исламда ҡатын-ҡыҙҙың урыны түбән?»

ҠАТЫН-ҠЫҘҘЫҢ ИСЛАМДАҒЫ ИХТИРАМЛЫ 
УРЫНЫ 

Иман, ғибәҙәттәр һәм яуаплылыҡ мәсьәләһендә ир-ат та, ҡа-
тын-ҡыҙҙар ҙа Аллаһ алдында бер тигеҙ. Ир-ат та, ҡатын-ҡыҙҙар ҙа 
Аллаһтың Берлегенә, Барлығына ышанырға, намаҙ ҡылырға, ураҙа 
тоторға, зәкәт түләргә (хәлле мосолмандарҙан алынған һалым) һәм 
хаж ҡылырға бурыслы. Ул тигеҙлек аяттар менән нығытылған:

«Ир кешеме ул, ҡатынмы – изгелекле эш ҡылған һәр мосол-
ман Йәннәткә керер һәм хөрмә орлоғо ҡәҙәр ҙә хаҡһыҙлыҡ күр-
мәҫ» (ән-Нисә (Ҡатындар), 124; шулай уҡ ҡар. Әлү Ғимран, 195; ән-Нәхел (Бал ҡор-
то), 97; әл-Мүьмин (Мөьмин), 40).

«Шик юҡтыр, 
• мосолман ирҙәр һәм мөслимәләр, 
• мөьмин ирҙәр һәм мөьминәләр, 
• йәне-тәне менән Аллаһҡа бирелгән итәғәтле ирҙәр һәм 

итәғәт боҙмаған ҡатындар, 
• (анттарына, дингә, ҡатынына) тоғро ирҙәр һәм тоғро ҡа-

тындар, 
• сыҙам-сабыр ирҙәр һәм түҙем-сабыр ҡатындар, 
• мөтәүәзи (тыйнаҡ) ирҙәр, мөтәүәзи (әҙәпле) ҡатындар,
• саҙаҡа биреүсе ирҙәр һәм саҙаҡа биреүсе ҡатындар, 
• ураҙа тотоусы ирҙәр һәм ураҙа тотоусы ҡатындар, 
• намыҫтарын һаҡлаусы ирҙәр һәм ғиффәттәрен һаҡлаусы 

ҡатындар,
• Аллаһты сикһеҙ зикер итеүсе ирҙәр һәм зикер итеүсе ҡатын-

дар бар, 
Аллаһ уларға ярлыҡау һәм бөйөк әжер әҙерләп ҡуйҙы» (әл-

Әхзәб Төркөмдәр), 35).

Исламдан башҡа ҡайһы бер башҡа диндәрҙә ҡатын-ҡыҙҙы ир-ат 
менән сағыштырғанда түбән урын биләгән һәм яманлыҡ сығанағы 
булған заттар, тип иҫәпләйҙәр.

Исламда тәҡүәле ҡатын был донъяның иң ҡиммәтле бәрәкәте һа-
нала. Йәннәттең тәҡүәле әсәләр аяҡ аҫтында булыуы тураһында әй-
телә.

Әммә ҡатын-ҡыҙ һәм ир-ат физик тәбиғәте һәм хис-тойғо йәһә-
тенән төрлө-төрлө. Һәм был йәһәттән улар бер-береһен тулыланды-
рып килә. Шуға күрә уларҙың тәбиғәтенә тура килгән социаль рол-
дәре бүлеп ҡуйылған. Ислам кешенең тыумыштан килгән тәбиғәтенә 
(фитрәтенә) ярашлы дин булғанлыҡтан, ир-ат һәм ҡатын-ҡыҙҙарға хас 
физик һәм хис-тойғо айырмаһы уларҙың бурыстарында ла сағылыш 
тапҡан.

Хәҙис-шәрифтә әйтелә: 

«Һеҙ бөтәгеҙ ҙә – көтөүселәр һәм үҙ көтөүегеҙ өсөн яуаплы. 

• Имамдар (идара итеүселәр) – етәкселәр һәм үҙҙәренең ҡул 
аҫтындағылар өсөн яуаплылар. 

• Ир – ғаилә башлығы һәм ғаиләһе өсөн яуаплы. 

• Ҡатын – иренең йортон һаҡлаусы һәм уның өсөн яуаплы. 

• Ялсы хужаһының милке өсөн яуаплы. Шул рәүешле һәммәгеҙ 
үҙегеҙҙең идаралығығыҙ аҫтындағылар өсөн яуап тотаһығыҙ» (Боха-
ри, Әхкәм, 1; Мөслим, Имарат, 20).

Хәҙерге замандың ирҙәр менән тиңлек донъяһында ҡатын-ҡыҙ 
үҙенең өҫтөнлөклө халәтен юғалтты һәм, азаталыҡ тип иҫәпләп, экс-
плуатацияға дусар булды. 

Ҡатын-ҡыҙҙың тәғәйенләнеше – иренә ныҡлы, ышаныслы мө-
хит тыуҙырыу, яҡшы әсәй булыу, балаларын лайыҡлы тәрбиәләү. 
Ҡатын-ҡыҙ үҙенә йөкмәтелгән бурыстарҙы үтәй алһын өсөн, Ал-
лаһ уның йөрәгенә һиҙгерлекте, йомшаҡлыҡты, түҙемлелекте һәм 
мәрхәмәтлелекте күберәк һалған. Ислам, бөркәнсек ябынырға 
ҡушып, ҡатын-ҡыҙҙың баҫалҡылығын һәм намыҫын хикмәт менән 
ғаилә усағында һаҡлай.

Йәмғиәттә ир-ат һәм ҡатын-ҡыҙ тиңлеге мәсьәләһе күтәрелһә, 
сағыу лозунгылар артына боҫоп торған идеологияның хәҡиҡи 
асылын күрә белергә кәрәк. Ғаилә ҡороуға ынтылыш кәмегән, күпсе-
лек союздар тарҡалған, никахтан тыш мөнәсәбәттәр (зина) нормаға 
әйләнгән, халҡы кәмей барған; олоғайған әсәләр яңғыҙлыҡҡа, буш 
йорттарҙа үлеүгә дусар булған, ҡатын-ҡыҙ ир-ат менән бер рәттән 
йөк машиналары водителдәре, маркшейдер, шпалдар һалыусы булып 
эшләгән йәмғиәттән игелек көтөргә мөмкинме?

Ислам йәмғиәте, ҡатын-ҡыҙҙың намыҫына бер нәмә лә янамаһа, 
уны эштән, сәнғәт, фән менән шөғөлләнеүҙән, тыумыштан бирелгән 
һәләттәрен үҫтереүҙән тыймай. Тәҡүәле Ғәйшәнең14 (раҙыйаллаһу 
ғәнһә) 300 тирәһе уҡыусыһы була. Ғосманлылар хәлифәтендә ҡа-
тын-ҡыҙҙар ойошторған меңдәрсә ваҡыф (мохтаждар файҙаһына ва-
сыят ителгән мөлкәт) була. 

Әммә намыҫ һәм игелек йәһәтенән ҡатын-ҡыҙҙың иң изге һәм 
мөһим бурысы – әсә булыу. Ул - ғаилә бинаһының нигеҙе һәм төҙөүсеһе. 
Хаҡтыр, һәр бер уңышлы ир-ат артында тәҡүәле ҡатын тора. 

Ислам дине кеше тормошоноң бөтә яҡтарына ҡағылған күрһәт-
мәләрҙе үҙ эсенә ала. Ул кешенең ике донъя бәхетенә ирешеү юлын-
дағы бөтә һорауҙарына яуап бирә. Ул яуаптарҙа һис бер ҡаршылыҡ 
юҡ. Ислам системалылығы, һәр нәмәне тәртипкә һалыуы менән ай-
ырылып тора, һәм, ошо юлдан тайпылмайынса, Раббыбыҙ Аллаһтың 
барса әмер-тыйыуҙарын  үтәү фани донъяла ла һәм әхирәттә лә бәхет-
кә ирешеүҙең сәбәпсеһе булып тора.

Исламдың эсендә инаныу ҡәғиҙәләре, шәриғәт ҡанундары, 
кешеләр араһындағы һәм ижтимағи мөнәсәбәттәр принциптары 
һәм әхлаҡи мәсьәләләр бар.

Дин Ғаләмдең һәм кешенең барлыҡҡа килеү маҡсатын аңларға 
ярҙам итә. Ул кешенең бишектән ҡәбергәсә бөтә тормошон - һәр бер 
һулышын, һәр бер аҙымын яйға һала...

Аллаһ Сүбхәнә үә Тәғәлә бүләк итеп биргән ғүмеребеҙҙе Раб-
быбыҙ риза булғанса йәшәргә һәм был йәһәттән башҡаларға ла 
ярҙам итергә насип итһен!

Аллаһ Тәғәлә Изге Ҡөрьән буйынса ғәмәл ҡылып йәшәргә 
насип итһен, нәфес, шайтан тоҙаҡтарына эләгеүҙән аралаһын. 
Хис-тойғоларыбыҙҙы, уйҙарыбыҙҙы Үҙенең Ризалығына йүнәл-
тһен.

Беҙҙе, Үҙенең мохтаж ҡолдарын, Илаһи Ярлыҡауға һәм Үҙе-
нең Рәхмәтенә лайыҡлы итһен!

Әмин!

14. Ғәйшә бинт Әбү Бәкер (ғәрәп. عائشة بنت أبَي بكر), (ок. 612, Мәккә – 678, Мәҙинә), 
Мөхәммәт пәйғәмбәрҙең (салләллаһу ғәләйһи үә сәлләм) өсөнсө, иң кесе ҡаты-
ны, тәҡүәле Әбү Бәкер хәлифтең һәм Өмм Руман, «иманлылар әсәһе»нең ҡыҙы 
була. Ғәйшә (раҙыйаллаһу ғәнһә)  үҙ заманындағы ете бөйөк ислам ғалимының 
береһе була. 



ХӘҠИҠИ ИМАН ҺӘМ 
ТУЛЫ ХӘҠИҠӘТ

Ислам дине кеше тормошоноң бөтә яҡтарына 
ҡағылған күрһәтмәләрҙе үҙ эсенә ала. Ул кешенең ике 
донъя бәхетенә ирешеү юлындағы бөтә һорауҙарына 

яуап бирә. Ул яуаптарҙа һис бер ҡаршылыҡ юҡ. Ислам 
системалылығы, һәр нәмәне тәртипкә һалыуы менән 

айырылып тора, һәм, ошо юлдан тайпылмайынса, 
Раббыбыҙ Аллаһтың барса әмер-тыйыуҙарын  үтәү 
фани донъяла ла һәм әхирәттә лә бәхеткә ирешеүҙең 

сәбәпсеһе булып тора.

ХӘҠИҠИ ИМАН ҺӘМ ТУЛЫ 
ХӘҠИҠӘТ

Бына деистарҙың үҙҙәренең диндән йыраҡлашыуын аҡларға ма-
ташҡан ҡайһы бер ялған инаныстары: 

- Уларҙың уйынса, донъялағы бөтә диндәр – кеше аҡылы емеше. 
Барсаһы ирекһеҙҙән тирә-йүнендә ғәҙәткә ингән дингә эйәреүсән. 
Имеш, уларҙың һайлау хоҡуғы юҡ.

- Уларҙың ялған уйынса, һәр дин – кешелек йәмғиәте үҫешенең 
тарихи этабы, һәм уларҙың күрһәтмәләре ғәмәлдән сыҡҡан.

- Уларҙың уйынса, бөтә диндәр һуғышҡа этәрә, халыҡтарҙы үҙ-а-
ра талаштыра.

Быларҙан сығып, уларҙың фекеренсә, диндәрҙән баш тартырға 
кәрәк. Тимәк, аҡыл, намыҫ һәм дөйөм әхлаҡи принциптарға нигеҙлән-
гән «тәбиғи» деизм етә булып сыға.

Элек позитивистар шул идея менән яна ине. Улар фекеренсә, 
дин – кешенең социаль эволюцияһының күптән мөҙҙәте сыҡҡан бер 
өлөшө. Уның урынын фән алырға тейеш. 

Еңгән социализм һәм коммунизм илдәренең атеистик власы, дин 
–ул «халыҡтар өсөн әфиүн» принципына нигеҙләнеп, дини ойошма-
ларҙы, уларҙың эшмәкәрлеген тыйҙы. Советтар Союзында, Ҡытайҙа 
һәм социалистик лагерҙың башҡа дәүләттәрендә 70-80 йыл буйы дин 
менән көрәш барһа ла, ул юҡҡа сыҡманы. Аллаһҡа ынтылыш кеше-
нең фитрәтенә һалынғанлыҡтан, эҙәрлекләүҙәргә, тыйыуҙарға ҡара-
майынса, дин йәшәүен дауам итте. 

Хәҡиҡи дин булған Ислам, яман пропаганда, дошмандарҙың 
ҡаты һөжүменә, хөсөтөнә ҡарамаҫтан юҡҡа сыҡманы, сөнки Аллаһ 
Сүбхәнә үә Тәғәләнең яҡлауы аҫтында булды.

“Дин быуаты үтте” кеүек ялған уйҙырмалар хаҡ дин булған ис-
ламды белмәгәнлектән барлыҡҡа килә. 

Ислам ҡанундарына һалынған камил тәртипте, ике донъя бәхе-
тенә ирешеү юлдарын күргән кеше аҡылға һыймаған ундай уйҙырма-
лар менән мауыҡмаҫ.

Исламды күрә алмағандар, яла яҡҡандар, кәмһетергә тырышҡан-
дар күҙлеге аша ҡарағандарға, ул күҙлекте сисеп, хаҡ динебеҙгә айыҡ 
аҡыл менән ҡарау лазым. 

БАШҠА ДИНДӘР ҺӘМ ИСЛАМ

Һис шикһеҙ, исламдан башҡа бөтә диндәр хәҡиҡәттән йыраҡлашҡан-
дар, сөнки, үҙгәртелеп, кеше аҡылы продукты булып торалар.

Бынан алда беҙ христианлыҡтың емерелеүе, ҡанундары һәм 
ғибәҙәттәре үҙгәртелеүе тураһында әйтеп үткәйнек.

Тарихтан йәнә бер факт.

Андалузия мосолмандарын эҙәрлекләүе, йәберләүе менән бил-
дәле булған королева Изабелла Кастильская тарихҡа бысраҡ Из-
абелла исеме менән инеп ҡала. Ялған христианлыҡ концепцияһы 
буйынса, тәнде йыуыу - был донъя ҡиммәттәренә әһәмиәт биреү, тип 
баһалана, шуға күрә фанатик католик Изабелла бөтөнләй йыуынмай. 
Уның тәненән шул ҡәҙәр насар еҫ килә, хатта эргәһенә яҡын килеү 
мөмкин булмай. Үҙ ғүмере эсендә ул ике тапҡыр ғына йыуына.

Королева ғына түгел, бик күп дини ҡатындар хуп күргән был 
алйоттарса инаныс арҡаһында, ирҙәр, һаҫыҡ еҫ килгән ҡатындарын 
ташлап, еңел холоҡло ҡатындарға йөрөй башлай, сөнки тегеләре гел 
йыуынып йөрөй. Йәмғиәттә зина киң ҡолас йәйә. Ғаиләләрҙе юҡҡа 
сығарған зина, рухиәттәрен дә, киләсәк быуындарын да һәләк итә. 

Кеше уйҙырмалары продуктына әйләнгән боҙолған дин-
дәрҙең аяныслы хәле!

Павел заманынан бирле даимән үҙгәргән христианлыҡ атеистар 
баҫымы аҫтында әле лә үҙгәреүен дауам итә.

Ҡайһы бер илдәрҙә, мәҫәлән Голландияла, бер енесле парҙарҙы 
никахлаштырырға әҙер булған руханиҙарҙы осратырға мөмкин. Элек 
сиркәү быға ҡырҡа ҡаршы булһа, хәҙер инде мәхәлләһендәге гонаһҡа 
бата барғандарға буйһоноп, ул артҡа сигә. Сиркәү үҙ ҡулы менән бән-
дәне упҡындың иң төбөнә төшөргән ауыр гонаһҡа фатиха бирә. Ке-
шене гонаһ менән никахлаштырған, хәҡиҡәттән алыҫлашҡан ул дин 
кемгә хеҙмәт итә? 

Дин үҙгәреүсән, кешеләрҙең баҫымына, теләктәренә буйһоноусан 
булырға тейешме? Ундай дин кешегә бәхет бирә аламы? 

Намыҫһыҙ, ҡомһоҙ, ҡаты бәғерле кешеләрҙең ҡулында уйынсыҡҡа 
әйләнгән йәһүд диненә лә ҡағыла был. Йәһүд дине үҙ милләтенә 
хеҙмәт итеү маҡсатында кешелек дошманына әйләнде, ғәҙелһеҙлекте 
дингә әйләндерҙе.

Иудаизм хәҡиҡәттән шул ҡәҙәр алыҫлаша, хатта кешелекте үҙ ди-
ненә саҡырмай ҙа. Был дин “һайлам халыҡ” өсөн – йәһүдтәр үҙҙәрен 
шулай атай!

Уларҙың Тора һәм Псалтырь кеүек изге китаптары кешеләр ҡулы 
менән шул ҡәҙәр үҙгәртелгән, хатта Аллаһҡа кешеләргә хас булған 
беренселекте  бирмәү өсөн көрәш, арыу кеүек, ә пәйғәмбәрҙәргә 
иманһыҙлыҡ, зина кеүек сифаттарҙы йәбештерергә маташа.

Ғибәҙәттәр ҙә боҙола. Миҫал өсөн Йом-Киппур йолаһын кил-
терергә мөмкин. Йәһүдтәрҙең үтә ортодоксаль ҡарашлы (харедим), 
христиандарҙыҡы һымаҡ төрлө общиналарға бүленгән төркөмө был 
ғибәҙәтте шулай атҡара: дини Йом-Киппур байрамы башланыр ал-
дынан кеше тауыҡты ала, доға уҡый, тауыҡты баш өҫтөнән өс тапҡыр 
әйләндерә һәм, имаш, гонаһтары тауыҡҡа күсә. Йәнәһе, уны һуйғас, 
гонаһтары юҡҡа сыға!

Был ағымға эйәреүселәр үҙҙәре лә белеп тора – был йоланың 
нигеҙе юҡ. Сөләймән ғибәҙәтханаһы емерелгәнгә ҡәҙәр йәһүдтәр го-
наһтарын кәзә тәкәһенә ауҙарыр булған, тәкәне сүллектә ҡалдырып, 
үҙҙәренсә гонаһтарҙан пакланған. Был йола фразеологизмдарҙа ла 
сағылыш тапҡан: «козел отпущения» - ғәйепһеҙҙән ғәйепле. Әммә 
ғибәҙәтхана емерелгәс, гонаһтарын ауҙарыр өсөн улар тауыҡтарҙы 
файҙалана башлаған.

Боҙолған диндәрҙә гонаһтарҙан арыныуҙың еңел юлын тапҡан-
дар. Ә исламда бары тик Аллаһ Тәғәлә генә гонаһтарҙы ғәфү итә, фани 
донъяла әҙәм балаһы үҙенең ғәфү ителгәнме, әллә юҡмы икәнлеген 
белә алмай. Һуңғы һулышына ҡәҙәр ул Аллаһтан ярлыҡау һорай, ғәфү 
үтенеп доға ҡыла. 

Шағир һәм яҙыусы Нәжип Фазылдан ишеткән хәтирәләрҙе ошо 
урында миҫал итеп килтергем килә.

Күренекле социолог Тойнби Египетҡа килә. Ҡыҙыҡһынып, ул 
бер сәйер хәйерсе янына килә һәм һорау бирә:

– Әгәр мин һиңә аҡса бирһәм, һин ни эшләрһең?
Хәйерсе әйтә:
– Һинең өсөн Аллаһҡа доға ҡылырмын.
Тойнби һорай:
– Яҡшы, ә Аллаһ һинең доғаңды ҡабул итерме?
Хәйерсе әйтә:
– Әфәндем, мин доға ҡылырмын, ә ҡалғанына ҡыҫылышым юҡ. 

Әгәр Аллаһ теләһә – ҡабул итер, ә телмәһә – ҡабул итмәҫ.
Тойнби был турала шулай ти:

– Беҙ белдекле тип иҫәпләгән руханиҙар үҙҙәре кеүек үк ке-
шеләрҙең гонаһтарын юйыуҙарын раҫлай. Ә бындағы сәйер дини 
кеше әйтә: 

«Әгәр Аллаһ теләһә – ҡабул итер, ә телмәһә – ҡабул итмәҫ».

Ислам һәм боҙоҡ диндәр араһындағы айырма ла шунда... 

Бына йәнә бер миҫал. Сиркәүҙә берәүгә һорау биргәндәр:

– Гонаһ ҡылған кеше нимә эшләргә тейеш?
–  Руханиға барып аҡса түләргә тейеш, һәм ул гонаһтарҙан ара-

лаясаҡ. 
–  Ә әгәр ул йәнә гонаһ ҡылһа?
–  Йәнә барасаҡ, йәнә түләйәсәк. Һәм священник йәнә гонаһтарын 

ғәфү итәсәк.
– Яҡшы, әммә ул был гонаһы менән берәүгә золом ҡылған булһа? 

Священник уны нисек ғәфү итә алһын?
Һорау яуапһыҙ ҡалды...

Гонаһтарҙан аралау – алдаҡ, ялған, башҡа нәмә түгел.

Аллаһ Тәғәләгә ҡаршы ҡылынған гонаһтан бер ҡол нисек икен-
сеһен аралай алһын? Үҙенә ҡаршы түгел, кемгәлер башҡа кешегә ҡар-
шы ҡылынған, әйтәйек урлашыу, ниндәйҙер енәйәт эшләү, кеше ғүмерен 
ҡыйыу кеүек гонаһтан, зыянын ҡаплатмай тороп, нисек кеше башҡаны 
аралай алһын? Хоҡуҡтары боҙолған кешеләр быға риза булырмы?

Ошондай ҡаршылыҡтар, мәғәнәһеҙлек боҙолған диндәрҙән кеше-
нең күңелен һыуындыра.

Ҡаршылыҡтар, туҙға яҙмаған нәмәләр арҡаһында боҙолған дин-
дәрҙән тайшанғандар хаҡ дин исламға килһә, һис ниндәй ҡаршылыҡ, 

мәғәнәһеҙлек булмауын күрер, дингә ҡарата ышанысы кире ҡайтыр, 
хаҡ диндә ике донъя бәхетенә ирешер.

Көнсығыш диндәрен (буддизм, индуизм, даосизм һ.б.) ғөмүмән 
айыҡ аҡыл менән ҡабул итеү мөмкин түгел, айырым алғанда:

• Йәмғиәттәге социаль ғәҙелһеҙлеккә, йәберләүгә ҡоролған, кеше-
лек бәҫен аяҡ аҫтына һалып тапаған касталар структураһын.

• Мәңгелек тормошто инҡар итеү өсөн уйлап табылған, кеше 
хоҡуҡтарын яҡлауға ла, йәмғиәттә ғәҙеллек булдырыуға ла ярҙам ит-
мәгән мәғәнәһеҙ реинкарнация, йәғни йәндәр күсеүе идеяһын.

• Маҡсатһыҙ мистицизм, боттарға ғибәҙәт ҡылыу, бихисап скуль-
птуралар, Будда һүрәттәре һәм башҡа йән эйәләренең һүрәттәре менән 
шаҡшыланған, хур ителгән ғибәҙәтханаларҙы.

• Аллаһҡа ла, мәңгелек тормошҡа ла алып бармаған, мифология 
һәм легендалар менән буталған ығы-зығыны...

• Көнбайыштың ҡайһы бер вәкилдәрен мистика ҡатыш вегетари-
анлыҡ, медитация һәм йога, уйланыуҙар һәм спорт менән шөғөллә-
неүҙәр үҙенә йәлеп итһә лә, ҡиблаһыҙ, маҡсатһыҙ бындай тәғлимәттәр 
сәғәҙәткә юл асмай.

Ялған инаныстар Африкала ла бар. Кешене ҡорбан итеүгә, 
таштарға табыныуға ҡоролған диндәр – ҡырағайлыҡ, башҡа нәмә тү-
гел...

Донъялағы ул диндәрҙең һәммәһе, башта хәҡиҡи булһалар ҙа, 
кешелеккә сәғәҙәт рецебын тәҡдим итә алмай, кешегә, йәмғиәткә, 
иҡтисадҡа, ғаиләгә, ата-әсәләргә, балаларға, ҡарттарға, фәҡирҙәргә 
ҡағылышлы мәсьәләләрҙе хәл итә алмай. 

Ул диндәрҙең аяныслы хәленә ҡарап, ғөмүмән дин тураһында 
кире фекер төйнәргә ярамай.

Хаҡ дин бар, ул – ислам. Исламда ҡаршылыҡтар, ғәҙелһеҙлек, 
оятһыҙлыҡ йәки мәғәнәһеҙ ғәмәлдәр юҡ.

Ислам тәү башлап нисек төшөрөлһә, шул килеш һаҡланған, һәм, 
кем генә булмаһын, уға нимәлер өҫтәй, үҙгәртә, хәләл-харамға үҙенән 
ҡарар сығара алмай. Исламда һәммәһе Аллаһ Ихтыярына буйһона.

Ислам диненең сығанаҡтары – Аллаһ Ҡәләме – изге Ҡөрьән һәм 
Уның Илсеһенең (салләллаһу ғәләйһи үә сәлләм) практикаһы – Сөннә.

Әгәр ҙә ки ғалимдар алдында элек тыумаған бер мәсьәлә бар-
лыҡҡа килә икән, улар бары тик Ҡөрьән һәм Сөннәгә нигеҙләнеп кенә 
фәтүә сығара ала. 

Ислам күрһәтмәләре, нәфескә баш булырға ирек бирмәйенсә, 
кеше тормошоноң бөтә яҡтарын үҙ эсенә алғанлыҡтан, хәҙерге заман-
да тап беҙҙең динебеҙ төрлө яҡтан яла яғыуҙар һәм юҡ-бар уйҙырма-
лар тулы һөжүмгә ныҡ дусар була. Шуға күрә лә, кешеләрҙе ислам-
дан тайшандырыу өсөн, йәмғиәттә исламофобия сәскә ата. Ә асылда 
ислам, донъяуи ҡурҡыуҙарҙан азат итеп, иман эйәләрен Йәннәт юл-
сыһына әйләндерә.

Башҡа диндәргә, кешегә бөтә тормошон үҙ эсенә алған ундай яу-
аплылыҡты йөкмәтәмәгәнлектән, тынысыраҡ ҡарайҙар.

Белмәгән нәмәһенә кеше нәфрәт бағлай. Исламға ҡаршы сыҡҡан-
дарҙың күбеһе уны яҡшылап өйрәнмәгән.

Исламдың асылын ҡыҫҡаса ғына аңлатып киткем килә.

Ислам дине кеше тормошоноң бөтә яҡтарына ҡағылған күрһәт-
мәләрҙе үҙ эсенә ала. Ул кешенең ике донъя бәхетенә ирешеү юлын-
дағы бөтә һорауҙарына яуап бирә. Ул яуаптарҙа һис бер ҡаршылыҡ 
юҡ. Ислам системалылығы, һәр нәмәне тәртипкә һалыуы менән ай-
ырылып тора, һәм, ошо юлдан тайпылмайынса, Раббыбыҙ Аллаһтың 
барса әмер-тыйыуҙарын  үтәү фани донъяла ла һәм әхирәттә лә бәхет-
кә ирешеүҙең сәбәпсеһе булып тора.

Хәҙерге яһилиәт заманында «уртасыл ислам» тип аталған нәмә 
киң таралды, йәғни үҙеңде мосолман итеп таныу, төп (йәки өлөшләтә) 
ғибәҙәттәрҙе ҡылыу һәм исламдың әхлаҡи принциптарына таяныу.

Әммә ислам мүкәлләфтең (аҡылы теүәл булып, бәлиғ булыу йә-
шенә еткәндәрҙең дини яуаплылығын) ғибәҙәттәрен генә түгел, бөтә 
тормошон яйға һала: шәхесен, ғаилә тормошон, ижтимағи, иҡтисади, 
дәүләт менән идара итеү мәсьәләрен, хатта ки ризыҡ ейеү әҙәптәрен. 

Дин Ғаләмдең һәм кешенең яратылыу маҡсатын аңларға ярҙам 
итә. Ул әҙәм балаһының бишектән ҡәбергәсә бөтә тормошон ентекле 
яйға һала – һәр һулышын, һәр аҙымын...

Дин әҙәмгә фани донъяла саф намыҫ менән йәшәргә мөмкинлек 
бирә, ә әхирәттә - мәңгелек сәғәҙәт.

Изге Ҡөрьән – беҙҙең төп ғилем сығанағыбыҙ.

ҠӨРЬӘН ӘҘӘБЕ

1. Ҡағиҙәләрен белеү

• Инаныу ҡағиҙәләренә, шәриғәт ҡанундарына өйрәтә.
• Ғибәҙәттәргә ҡағылышлы хоҡуҡи ҡағиҙәләр тураһында хәбәр 

итә.
• Әхлаҡи принциптарҙы аңлата.
• Аллаһтан йыраҡлаштырған яман сифаттар һәм ғәмәлдәр, йәғни 

нимә харам булыуын аңлата.
• Йәмғиәтте төҙәтергә ярҙам итеүсе хоҡуҡи ҡарарҙар бирә, йәғни 

(мотлаҡ үтәлергә тейешле) асыҡ һәм йәшерен фарыздар.
• Иҡтисад нигеҙе һәм милек мөнәсәбәттәре, хоҡуҡтың дөйөм 

принциптары тураһында мәғлүмәт бирә.
• Ғаилә хоҡуғына нигеҙ һала.
• Хәрби хоҡуҡты урынлаштыра.
• Аҡылды – хозурлыҡҡа, рухты илаһи әмерҙәргә буйһоноу аша 

камиллыҡҡа алып бара. 

2. Дискуссия алып барыу ҡеүәһе

Тәүхиткә ҡаршы килгән белдереүҙәргә хикмәт менән яуап бирә. 
Ул белдереүҙәрҙең ялған, нигеҙһеҙ булыуын иҫбат итә.

3.  Ғаләм тураһындағы аяттар

Аллаһ ниғмәттәре тураһында хәтергә төшөрөп, уйланырға саҡы-
ра. Аллаһтың Ғаләмдәге һәм әҙәмдең эске донъяһындағы Ижади 
Оҫталығын асып, ижад емешенән – Ижадсыға, сәбәптән – Сәбәпте 
Булдырыусыға, ғәмәлдән Ғәмәлдәрҙе Бар ҡылыусыға йүнәлтә. 

4. Элекке халыҡтарҙың тарихтары

Аллаһтың пәйғәмбәрҙәре, Китап бирелгән кешеләрҙең тормошо-
нан ғибрәт булырлыҡ ваҡиғалар һәм Ҫәмүд, Ғәд ише ҡәүемдәргә на-
сип булған язалар тураһында бәйән итә. 

Изге Ҡөрьән – беҙҙең өсөн гүзәл үрнәк булған Пәйғәмбәребеҙ 
(салләллаһу ғәләйһи үә сәлләм) тормошоноң иң төп сығанағы.

5. Үлем һәм үлемдән һуң нимә көтөүе тураһында һөйләй. 
Әхирәттәге мәңгелек тормошҡа әҙерләй. Аллаһҡа яҡынайыу һәм ҡаты 
Хөкөм Көнөндәге ҡурҡыу һәм һағыштан ҡотолоу юлдарына өйрәтә.

Беҙ һанап киткәндәр – Ҡөрьәндең бөйөк әҙәбе. Кешелектең үт-
кәнен, бөгөнгөһөн, киләсәген хәҡиҡәт нуры менән яҡтыртҡан берҙән-
бер ҡараш – мәңгелек сәғәҙәткә юл күрһәтеүсе булған ислам ҡарашы.

Кеше тормошоноң бөтә яҡтарын үҙ эсенә алған был юлдағы 
берҙән-бер юлдашыбыҙ – Пәйғәмбәребеҙ Мөхәммәт (салләллаһу 
ғәләйһи үә сәлләм).

Пәйғәмбәребеҙҙән (салләллаһу ғәләйһи үә сәлләм) Ҡөрьән әҙәбен 
уның сәхәбәләре һәм Аллаһтың һайлам ҡолдары мираҫ итеп алған.

Ислам – идеология түгел. Әммә ул үҙенең тәрбиәһендәгеләрҙә 
бөтә идеологияларҙан өҫтөн булған ҡараш тәрбиәләй, инсанға һәм 
йәмғиәткә ике донъя бәхетен бүләк итә.

Һәр цивилизация үҙенә ярашлы кешене тыуҙыра. Ислам цивили-
зацияһы – Ҡөрьән һәм Сөннә цивилизацияһы. Тәҡүәле дүрт хәлиф, 
Ғүмәр бин Әбдүлғәзиз (раҙыйаллаһу ғәнһү) хәлиф һәм ғосманлы-
лар идаралығының өс быуаты – исламдың сәскә атҡан мәле, бөтә ке-
шелек тарихының иң күркәм осоро.

Һис шикһеҙ, был донъялағы иң хозур кешеләр – хаҡ иман эйәләре. 
Аллаһ үҙенең тәҡүәле һәм иманлы ҡолдарына күңел хозурлығы бирә. 
Хатта ки иң ауыр шарттар, һынауҙар ваҡытында ла улар күңел тыныс-
лығын юймай. 

Иман, тәҡүәлек кешегә ышаныс, хозурлыҡ һәм рухи юғарылыҡ 
бүләк итә, һәм ул барсаһына рәхмәт, мәрхәмәт күҙе менән ҡарай башлай. 

Мәҫәлән, сәғәҙәт быуаты осорондағы бөтә ваҡиғалар беҙгә риүәй-
әттәр (тапшырыусылар сылбыры) аша килеп еткән. Оло йөрәкле 
сәхәбәләр араһында аҡылына зыян килгәндәр, психик ауырыуҙар 
менән йонсоғандар телгә алынмай. Ә бит улар күпме ҡыйынлыҡтар 
һәм һынауҙар аша үткән, әммә, һәр ваҡыт шөкөр итеп, Раббыһынан 
ҡәнәғәт булған...

Ә ғәмһеҙ, ике йөҙлә кешеләр, матди йәһәттән муллыҡта йәшәһә 
лә, даимән шик-шөбһәлә. Психик тайпылыштарға тап улар дусар бу-
лыусан. 

Әгәр инсан хаҡ иманға йәбешһә, ниндәй генә шарттарҙа йәшәмәһен, 
уның күңеле хозурлыҡ менән тулы буласаҡ. Хаҡ имандан, күркәм хо-
лоҡтан алыҫлашҡандар йырып сыҡҡыһыҙ ҡараңғылыҡҡа сума.

Был Көнбайыш йәмғиәтенең халәте... Тормош менән 
ҡәнәғәтһеҙлек, күңелдәге рухи бушлыҡ арҡаһында, кеше донъяны ҡа-

раңғы төҫтә ҡабул итә башлай, яҡшылыҡ һәм яманлыҡ төшөнсәләре 
бутала, агрессияға, үҙ-үҙеңә ҡул һалыуға, кешеләрҙе үлтереүгә, ур-
лашыуға, наркотиктар ҡулланыуға, гомосексуализмға ынтылыш 
арҡаһында «рухиәт патологияһы» барлыҡҡа килә. 

Шул арҡала әҙәм балаһы йөрәгенән мәрхәмәтлелек, намыҫлылыҡ 
китә, һәм ул ҡанһыҙлыҡ, йыртҡыслыҡ упҡынына ҡолай. Фәләстиндә, 
Сүриәлә. Йәмәндә һәм Мьянмала дауам иткән ғәҙелһеҙлектең хәҡиҡи 
сәбәбе тап шунда...

Бары исламда ғына, иманлы, тәҡүәле булып, изге ғәмәлдәр 
ҡылып, гүзәл әхлаҡҡа эйә булып, фани донъяла күңел тыныслығын 
һәм әхирәттә мәңгелек тормош сәғәҙәтен табырға мөмкин.

Иман тулы ғәҙеллек урынлаштыраласаҡ, бер генә боҙолған хоҡуҡ 
та хисапһыҙ ҡалмаясаҡ хәтәр Хөкөм Көнөндә күңел тыныслығы 
бирәсәк.

Үҙ тәғәйенлешеңә ярашлы ғәмәл ҡылып йәшәгәндә генә күңел 
тыныслығы табырға була.

ЕҢЕЛ ҺӘМ ТӘБИҒИ ШӘРИҒӘТ

Раббыбыҙ Аллаһ исламда һуңғы пәйғәмбәре Мөхәммәт (салләлл-
лаһу ғәләйһи үә сәлләм) менән Һуңғы аманаты – Ҡөрьән аша килгән 
бик еңел шәриғәт (ҡанундар йыйылмаһы) урынлаштырған.

Изге Ҡөрьән аяттарынан күреүебеҙсә, итәғәтһеҙлектәре һәм го-
наһтары сәбәпле, Аллаһ Тәғәлә Исраил улдарын (йәһүдтәрҙе) ҡаты-
раҡ хәлгә ҡуйған. Мәҫәлән: 

• Шәмбе көн эш эшләүҙән тыйыу.
• Айыры тояҡлы һәм көйөшлө булмаған хайуандарҙың итеү аша-

уҙан тыйыу, мәҫәлән, дөйәләрҙең.
• Һыйыр, һарыҡ кеүек хайуандарҙың эс майын ашауҙан тыйыу.
Ҡайһы бер версиялар буйынса:
• Улар өсөн зәкәт (милектән һалым) шулай була: дүрттән бер 

өлөш (исламда – 1/40).
• Фарыз намаҙҙар күберәк була.
• Хәрби улъя тыйыла.

• Ғибәҙәтте тик махсус урындарҙа ғына ҡылырға мөмкин була 
(мосолмандар өсөн бөтә ер йөҙө – ғибәҙәт урыны).

• Әшәке нәмәләрҙе йыуып ҡына таҙартырға ярамай, бысраҡ урын-
ды ҡырҡып алырға кәрәк була. 

• Ҡайһы бер гонаһтарҙы йыуыу өсөн үҙ-үҙеңде үлтерергә кәрәк 
була. 

Изге Ҡөрьәндә ул «Иср» (Ҡаты шәриғәт») тип атала. Билдәле 
«Әмәнә Расүлү» доғаһында шундай һүҙҙәр бар:

«Йәә Раббыбыҙ! Беҙҙән алда килеп-киткәндәргә йөкләгәнең 
кеүек, беҙгә лә шундай ауыр ғазаптар йөкләмә» (Ҡар. әл-Баҡара (Һый-
ыр), 286).

Илаһи мәрхәмәт сәбәбендә, ислам шәриғәте «әл-Хәнәфийй-
әтү’с-самха»/Хәнифтәрҙең (Бер Аллаһҡа табыныусыларҙың) урта-
сыл, еңел дине, тип атала.

Изге аятта әйтелә:

«Ул һеҙҙе һайланы, дин юлында һеҙҙең өҫкә Ул бер ниндәй ҙә 
ауырлыҡ йөкләмәне. Атайығыҙ Ибраһим тотҡан диндә лә шулай 
ине» (әл-Хадж (Хаж), 78).

Беҙҙең диндә, сирлеләрҙе, сәфәр ҡылыусыларҙы, төрлө ҡыйын 
хәлгә ҡалыусыларҙы йонсотмаҫ өсөн, төрлө ташламалар яһау күҙ 
уңында тотола. 

Рамаҙан айында ураҙа тотоу фарыз ителгән аятта сәфәр ҡылыу-
сылар һәм сирлеләр өсөн ҡаза ураҙаһын башҡа көндәрҙә тотоп ҡуйыу 
мөмкинлеге тураһында әйтелә: 

«...Аллаһ һеҙгә еңеллек теләй, ҡыйынлыҡ теләмәй…» (әл-Баҡа-
ра (Һыйыр), 185).

Изге аятта, һыу булмаған осраҡта, таҙа тупраҡ-ҡом менән тәйәм-
мүм алыу мөмкинлеге тураһында әйтелә:

«Аллаһ һеҙгә ауырлыҡ теләмәй, фәҡәт һеҙҙе саф-пак итер 
өсөн һәм һеҙгә ниғмәт бирер өсөн шуны талап итә, бәлки, һеҙ 
шуға шөкөр итерһегеҙ» (әл-Мәәидә (Табын), 6).

Һәм, һис шикһеҙ, Раббыбыҙҙың барса әмер-бойороҡтарының 
маҡсаты – беҙгә бәрәкәт һәм файҙа булған нәмәләргә йүнәлтеү. 

ДИНДӘР ҺӘМ ҺУҒЫШТАР

Атеистар һәм деистар кешелек тарихындағы бөтә һуғыштар өсөн 
яуаплылыҡты дингә йөкмәтә. Динде улар кешеләрҙе айырған, дош-
манлыҡ һәм бер-береңде кәмһетеү хисен арттырған заралы нәмә рәүе-
шендә тасуирлай. 

Әммә кеше нәфесенә эйәреүсән. Ә хәҡиҡи дин кешене булмышы-
на һалынған ғәҙелһеҙлектән һәм яһиллыҡҡан аралай.

Тәүге тапҡыр кешене Ҡабил үлтерә. Ул, шайтан ҡотҡоһона бире-
леп, асыуын баҫа алмайынса, ҡустыһы Һабилға үлтереү менән янай. 
Һабил диндар һәм тәҡүәле кеше була, ул әйтә: 

«Әлбиттә, һин мине үлтерергә тип ҡул һуҙһаң да, мин һине 
үлтерергә тип ҡул һуҙмайым» (Ҡар. әл-Мәәидә (Табын), 28).

Кешеләр башҡалар ҡулындағы милек, байлыҡ, ер, тәбиғәт ресур-
старын ҡулға төшөрөү, власть яулау өсөн һуғыша.

Һәм был кешеләргә, көс ҡулланыуҙы ғәҙеллек тип күрһәтер өсөн, 
маҡсаттарына ирешеү сараһы булараҡ дин постулаттарын үҙгәртеү 
кәрәк була. 

Мәҫәлән, ғаббасидтар осоронда шығыйҙар оппозицияһының ида-
ра итеүсе династия менән бәрелешеүенең берҙән-бер сәбәпсеһе сәй-
әсәт һәм шәхси амбициялар була. Заманында ғаббасидтар ҙа, власть 
көҫәп, омейядтарҙы шулай бәреп төшөрә. 

Әммә был шарттарҙа ла хаҡ дин юҡҡа сыҡмай. Фетнә һәм 
ғәҙелһеҙлеккә ҡаршы тороу өсөн, һуғыш иғлан ителә, ләкин һуғыш 
хәрәкәттәренә лә хоҡуҡи тәртип индерелә. Пәйғәмбәребеҙ (салләл-
лаһу ғәләйһи үә сәлләм) аныҡ күрһәтмә бирә бит:

«Балаларҙы үлтермәгеҙ; ғибәҙәтханаларға йәшенгән кешеләргә, 
ҡатын-ҡыҙға, ҡарт-ҡороға, һуғышҡа мөнәсәбәте булмаған эшсән-
дәргә теймәгеҙ! Сиркәүҙәрҙе яндырмағыҙ, ағастарҙы ҡырҡмағыҙ!» 
(Әхмәд, I, 300; Табәрани, Кәбир, XI, 224/11562; Бохари, Йыһат, 148; Мөслим, Йыһат, 
24, 25; Табарани, Аусат, I, 48/135; Ибн Мәджә, Йыһат, 30; Вәкиди, III, 912; Ғабдурраз-
заҡ, Мүсаннәф, V, 220).

Тарихты өйрәнгән намыҫлы ғалимдар шуны инҡар итә алмай: 
мосолмандар хәрби хоҡуҡтарҙы үтәй, яулап алынған ерҙәрҙең халҡы 
залим тирандар йәберләүенән азат иткән мосолмандарҙы шатланып 

ҡаршы ала, мосолмандар идара иткән илдәрҙә дин тотоу ирке, имен-
лек, тыныслыҡ, бәхет хөкөм һөрә!

Тарихтан белеүебеҙсә, Рим католик сиркәүе тәре походтары ой-
оштора. Көнбайыш Европа феодалдары мосолман ерҙәренә – Сүриә-
гә, Фәләстингә, Төньяҡ Африкаға баҫып инә. Ул походтар Иеруса-
лимдағы үҙҙәре Аллаһ улы тип иҫәпләгән «Ғайса пәйғәмбәр табутын» 
(«Гроб Господня) һәм башҡа христиан ҡомартҡыларын азат итеү ло-
зунгыһы аҫтында «кәферҙәргә» ҡаршы һуғыш, тип иғлан ителә. Тик 
асылда Рим папаһының ниәте Европаны артыҡ халыҡтан азат итеү 
һәм Европа монархтарының хәрби көстәрен көнсығыш территория-
ларҙы талатыу өсөн файҙаланыу була. 

Әлбиттә, мосолмандар, ерҙәрен, динен яҡлау өсөн, Европа 
баҫҡынсыларына ҡаршы көрәшкә күтәрелә.

Маһир Из15 пацифист Тәүфиҡ Фикреттың16 эмоциональ, әммә 
һис бер нигеҙе булмаған дәлилдәренә яуап итеп былай ти:

«Ике төр кешеләр бар: берәүҙәре - һәйбәт, икенселәре - насар. Һа-
бил яҡшы кешеләрҙең кәүҙәләнеше булһа, Ҡабил – насарҙарҙың кәүҙәлә-
неше. Донъя башланғаны бирле был ике төр кешеләр үҙ-ара алыша.

Бөтә диндәр бер нәмәгә өйрәтә: кешеләр Һабил холҡона эйә бу-
лырға тейеш.

Хис-тойғоларҙы ҡалдырып, тарихтағы мең дә бер ваҡиғаға күҙ 
һалһаҡ, шуны күрәбеҙ: кешеләр был фани донъяла ҡан ҡоймай йәшәй 
алмай.

Һәм һөҙөмтәлә яҡлауға, ярҙамға мохтаж булған, зыян күргән 
кешеләр барлыҡҡа килә. Залимдарҙың булыуы тәбиғи булғанлыҡтан, 
бөтә диндәр һәм ҡанундар йәберләнгәндәрҙе яҡлай, ә залим яза ала, 
шулай булғас һуғышты, ғәскәр башлыҡтарын әрләү – эмоциональ йом-
шаҡлыҡ ҡына» (Мһхир ИЗ, Üstadım Mehmet Âkif, [Haz. Ertuğrul DÜZDAĞ], стр. 51).

Әгәр артабан фекер йөрөтһәк, һуғышыусыларҙың барыһына ла 
бер үк призма аша ҡарау дөрөҫ булырмы?

Баҫҡынсылар һәм иманын, ватанын, ғаиләләрен, милкен яҡлау-
сылар тиң булырмы?

15. Маһир Из (İZ, Abdullah Mahir) (1895 – 1974) – төрөк яҙыусыһы, преподаватель, 
йәмәғәт эшмәкәре.

16. Тәүфик Фикрет (псевдоним, үҙ исеме - Мәхмәт Тәүфик) (1867 – 1915) – төрөк 
шағиры һәм журналисы.

Был һынау донъяһында яҡшылыҡ һәм яманлыҡ, хәҡиҡәт һәм 
ялған араһындағы алыш даимән дауам итәсәк. Ошондай ҡаршылыҡтар 
бар икән, һуғыштар ҙа буласаҡ. Шуға күрә: «Әйҙәгеҙ һуғышмайыҡ! 
Диндәр һуғышҡа юл ҡуймаһын!» ише хәбәрҙәр баҫҡынсыларға ҡу-
лай булған хәйләкәрлек кенә.

Деистар үҙ ерҙәренә ҡулын һуҙған баҫҡынсыларға ҡаршы 
сыҡҡандарҙы оялта.

Деизм – исламдағы халыҡтарҙы дошмандарға ҡарата пассив, 
күндәм итеүгә йүнәлтелгән, ислам территорияларын Көнбайыштың 
оккуппациялауына юл асыуға йүнәлтелгән проект.

Бындай хәйләләр, мутлыҡтар быуаттар буйы файҙаланыла. 

Шағир Мәхмәт Акиф әйткәнсә:

Битлектәрен йолҡоп алмаһаҡ, бәләгә тарыр инек,

Цивилизация атлы буш ҡыуыҡта бер ҙә генә оят юҡ. 

Һәм, ысынлап та, Балкан һуғыштарына, Беренсе донъя һуғышы-
на һәм ун биш йылға һуҙылған Төркиәнең бойондороҡһоҙлоғо өсөн 
һуғыштарға ҡәҙәр зыялылар һәм Ғосманлылар хәлифәте йәмғиәтенең 
алдынғы вәкилдәре Көнбайышҡа ҡотҡарыусыһына ҡараған кеүек 
ҡараны. Әммә һуғыш башланыу менән шуны күрҙе: тегеләр, һырт-
ландар шикелле, нефть һәм байлыҡ көҫәп, мосолмандарҙаң ерҙәренә 
ябырылды.

Деизм һәм атеизмды тыуҙырған, материализм философияһы ҡа-
нундарына таянып эш иткән Европа цивилизацияһы тураһында шағир 
Мәхмәт Акиф17 былай тигән:

Тешләп алып, йолҡоп алып,
Йота торған цивилизация ул.
...
Күҙ һалығыҙ ошо маскарадҡа,
Атамаһы уның - цивилизация.
Донъялағы бөтә конфликттар өсөн яуаплылыҡты исламға ауҙа-

рыу ғәҙел түгел.

17. Мәхмәт Акиф Эрсой (төр. Mehmet Akif Ersoy) (1873 – 1936, Стамбул), ғосман 
шағиры (Төркиә гимны һүҙҙәренең авторы), ветеринар, педагог, дини мәғрифәт-
се (Ҡөрьән тәржемәсеһе), йөҙөүсе, депутат.

Киреһенсә, байығыу һәм баш булыуҙы көҫәгән капитализм, со-
циализм, фашизм, материализм, сионизм һ. б. хөкөм һөргән дәүләт-
тәрҙең һуғышсан, кешелекһеҙ пландары арҡаһында хәҙерге донъя 
ошо хәлгә килеп етте.

Иң хәтәр һәм аяуһыҙ ядро, химия, бактериология, вакуум ҡорал-
дарын дин әһелдәре түгел, аҡылына, намыҫына таянып эш иткән фән 
әһелдәре уйлап сығарған, һәм демократия, кеше хоҡуҡтарын һаҡлау 
хаҡында белдергән дәүләттәр ҡулланған.

Ул бомбалар ярылған ерҙәрҙә һис ғәйепһеҙ кешеләр, ҡарт-ҡоро, 
ҡатын-ҡыҙ, бала-саға, сабыйҙар, хайуандар һәм үҫемлектәр һәләк 
булған. 

Дин арҡаһында һуғыштар тыуа, тип әйтеүселәр асыҡтан-асыҡ 
әйтһен: тиҫтәләрсә миллион кешенең ғүмерен ҡыйған Икенсе донъя 
һуғышының ниндәй дини сәбәптәре булды?

Гитлер һәм Муссолиниҙың ниндәй дини маҡсаты булған?

Миллиондарса ғәйепһеҙ кешенең ғүмерен өҙгән Сталин репрес-
сияларының ниндәй дини сәбәбе булған?

Баштан уҡ улар дин дошмандары булған түгелме?

Һуңғы ике быуат мосолмандарҙы аяуһыҙ йәберләү, һәләк итеү 
менән айырылып торған. 

«Ислам» һүҙе «сәләм» һүҙенән барлыҡҡа килгән, тимәк уның си-
нонимы - «тыныслыҡ». Һәм, һис шикһеҙ, ислам нигеҙендә - һуғыш 
түгел, тыныслыҡ. Кеше һәм йәмғиәт өсөн берҙән-бер ҡотолоу юлы – 
ислам ҡанундарына ярашлы ғүмер итеү.

Деистарҙың йәнә яратҡан бер кәлимәһе бар:

АБСОЛЮТ ХӘҠИҠӘТ ЮҠ!

Улар былай тип раҫлай: «Һәммәһе ата-әсәһенең һәм үҙ халҡының 
диненә эйәрә. Абсолют хәҡиҡәт юҡ. Һәр кемдең үҙ хәҡиҡәте».

Был белдереүҙә үҙ-ара һыйышмаған нәмәләр бар. Хәҙискә 
мөрәжәғәт итәйек:

«Һәр сабыйҙың фитрәтенә тәүхидкә ынтылыш һалынған, ә 
ата-әсәһе унан йә йәһүд, йә христиан, йә утҡа табыныусы яһай» 
(Әбү Дауыт, Сөннә, 18; Тирмиҙи, Ҡадар, 5).

Йәғни, һәр кешенең тәбиғәтенә иманға ынтылыш һалынған-
лыҡтан, ул еңел генә ғаиләһенең, тирә-йүнендәгеләрҙең динен ала.

Асылда фитрәтеңә һалынған һәләтте исраф итеү был.

Әгәр ҙә ки беҙ, мосолмандар, дәғүәт ҡылыуҙы лайыҡлы атҡарһаҡ, 
донъяла был хәҡиҡәтте белмәгәндәр ҡалмаҫ ине.

Оло йөрәкле сәхәбәләр ул яуаплылыҡты бөтә йөрәге менән той-
ған, хәҙерге заман мөмкинлектәре булмаған заманда ла улар исламды 
донъяның бөтә мөйөштәренә таратҡан.

Ҡыҫҡа ғына ваҡыт эсендә улар исламды көнсығышта - Ҡытай 
һәм Һиндостанға, көнбайышта - Пиреней ярымутрауынана, төньяҡта 
- Балкан һәм Кавказ, бөтә Урта Азияға, көньяҡта Африка һәм Индоне-
зияҡа ҡәҙәр таратҡан. 

Әлбиттә, дәғүәт барып етмәгән кешеләр өҫтөндәге яуаплылыҡ 
еңелерәк. Уларға Хаҡ Тәғәләгә инаныу һәм Уға тиңдәш ҡылмау ғына 
йөкмәтелгән.

Ислам аҡыл эйәһе Ибн Туфәйл «Хәйй бин Йәкзан» тигән әҫәр 
яҙған. Унда кеше йәшәмәгән утрауҙа үҫкән баланың уй-фекерҙәре һәм 
Аллаһты табыуы бәйән ителә.

Ә Даниэль Дефо, уға эйәреп, Робинзон Крузо тураһында роман 
яҙа.

Хәҙерге йәмғиәттә интернет менән сағыштырғанда биологик 
ата-әсәнең балаһына йоғонтоһо кәмерәк. Әммә интернет, телевиде-
ние һәм башҡа мәғлүмәт саралары гел генә кире йоғонто яһамай, улар 
яҡшылыҡҡа юл асыуы ла ихтимал. Интернет селтәрендәге эҙләнеүҙәр 
һөҙөмтәһендә бөйөк хәҡиҡәтте табыусылар, исламды һайлаусылар ҙа 
бар.

Гаити утрауындағы католик священниктың улы, ҡатын-ҡыҙҙарҙың 
хоҡуҡтарын яҡлау тураһында материал эҙләгәндә, рухи остаздың – 
Ғосман Нури Топбаш шәйехтең инглиз теленә тәржемә ителгән бер 
китабына тап була, был китап уның донъяға ҡарашын тулыһынса үҙ-
гәртә. Ул исламды ҡабул итеүгә лайыҡ була һәм үҙенә Дауыт исемен 
ала. 

Хәҡиҡәтте эҙләүселәр һәм табыусылар тураһындағы бәйән-
дәр бихисап... Мөхәммәд Али, Малкольм Икс, Йософ Ислам (Cat 
Stevens) – бына уларҙың киң билдәлеләренең ҡайһы берҙәре.

Тимәк, йәмғиәт, мәҙәниәт һәм ғаилә хәҡиҡәтте эҙләүгә һәм табы-
уға кәртә була алмай. Хәҙер донъяның бөтә мөйөштәрендә лә мәсет-
тәр һәм мосолман йәмғиәттәре бар.

Ҡыҙыҡһынып, күңел асыуҙы сәбәп итеп йәки белем алыу уйы 
менән бик күптәр сәфәргә юллана, хаҡ динде табыу өсөн дә тырыш-
лыҡ һалырға кәрәкмәйме ни?

Ғаиләңдең, тирә-йүндәгеләрҙең хаҡ юлда булыуы берҙән-бер мот-
лаҡи шартмы әллә?

Кеше, ниндәй генә шарттарҙа йәшәһә лә, үҙ-үҙенә шундай һора-
уҙарҙы бирергә һәм уларға яуап табырға тейеш:

- Кеше ни өсөн был донъяға килә?

- Кем биләмәһендә ул йәшәй?

- Ни өсөн был Ғаләмдә илаһи Ҡөҙрәт кәүҙәләнештәре шул ҡәҙәр 
күп?

Кеше, ҡайҙа ғына көн күрһә лә, хәҡиҡәтте табырға тейеш.

Икенсе яҡтан, ислам ғаиләһендә тәҡүәле ата-әсәнән тыуғандарға 
был бүләк өсөн Раббыбыҙға  рәхмәтле булыу лазым. Мәрхәмәте өсөн 
Аллаһ Сүбхәнә үә Тәғәләгә рәхмәтен белдереп, диненә тоғро булып, 
ошо хәҡиҡәтте еткергән иманлы ата-бабалары өсөн доғалар ҡылырға 
тейеш улар. 

Шундай хәлдәрҙе лә осратырға мөмкин: христиандар йәки 
дәһриҙәр араһында йәшәгән берәү исламға килә, икенсе берәү иһә 
мәсеттәр мөхитендә йәшәй, ә дин тураһында һис нәмә белмәй һәм 
иманһыҙ булып ҡала. Тимәк, мөхиттән бигерәк иман юлына баҫы-
у-баҫмау кешенең үҙенән тора.

Исламдағы камил шәхес хаҡ юл тураһында хәбәрҙар булмаған 
һәр йәнгә хәҡиҡәтте асырға тырышырға, аҙашып йөрөгәндәргә тура 
юлды табыуҙа сәбәпсе булырға ынтылырға тейеш.

Аллаһ Сүбхәнә үә Тәғәлә Үҙ мәрхәмәте менән беҙгә тура юлда 
булыуҙы насип әйләһен һәм башҡаларҙың хаҡ юлды табыуына 
беҙҙе сәбәпсе әйләһен...

Әмин!



ДӘҒҮӘТ 
АЛЫМДАРЫ

Аллаһ Тәғәлә дингә «йомшаҡ һүҙ»/«ҡаулән 
ләййинә» менән саҡырырға бойора. Изге аятта дингә 
гүзәл рәүешә саҡырыуҙың мөһимлеге хаҡында былай 

әйтелә: 

ادُْعُ إلِىَ سَبِيلِ رَبِّكَ بِالْحِكْمَةِ وَالْمَوْعِظَةِ الْحَسَنَةِ وَجَادِلْهُم بِالّتَِي هِيَ أحَْسَنُ
«(Ий, Мөхәммәд) һин Раббың юлына хикмәттәр 

һәм матур өгөттәр менән саҡыр, улар менән бик тә 
гүзәл рәүештә бәхәсләш» (ән-Нәхел (Бал ҡорто), 125).

Һүҙ көрәштергәндәге, йәғни бәхәс ваҡытындағы 
йомшаҡлыҡ йөрәктәрҙе хәҡиҡәткә ауыштырыу өсөн 

киңерәк мөмкинлектәр аса.

Был китапта беҙ «деизм»дың асылын аңлатып бирергә тырыштыҡ. 
Уның ҡайҙан барлыҡҡа килеүенә, матди һәм рухи сәбәптәренә туҡтал-
дыҡ; кешеләрҙең аңын томалар өсөн, ниндәй һорауҙарҙы алға сыға-
рыуына иғтибар иттек һәм ул һорауҙарға яуап бирҙек. Уҡыусылары-
быҙҙың иғтибарын бер нәмәгә йүнәлткебеҙ килә.

Ислам аҡыдаһының бер нигеҙе шунан ғибәрәт: «Ғәмәлдәр иман-
дың бер өлөшө түгел».

Йәғни ғәмәлдә ҡылынған хаталар, ҡылынған гонаһтар, үтәлмәгән 
йәки ваҡытында үтәлмәгән фарыздар кешенең рухиәтенә бик оло за-
рар бирһә лә, уның иманын юҡ итмәҫ, турынан-туры уны кәферлеккә 
кертмәҫ.

Әммә мурджиттар шикелле сиктән сыҡһаҡ, исламдан йыраҡ 
булған йәшәү рәүеше, харам ғәмәлдәр ҡылыу иманға зыян килтерә 
алмай, йөрәгең менән инаныу ғына кәрәк, тип иҫәпләһәк, аҙашып ки-
теүебеҙ ҙә ихтимал.

Аҙашҡан ундай бәндәләргә өгөт-нәсихәт биреү кәрәк. Сирлегә 
инъекция эшләү өсөн венаһын табыу кәрәк булған кеүек, аҙашҡан 
берәүҙең рухи венаһын табып, хәҡиҡәт индерә алһаҡ, был уның рухи 
һауығыуына һәм тура юлға баҫыуына сәбәп буласаҡ.

Мәҫәлән, оло йөрәкле Йәғәфәр18 (раҙыйаллаһу ғәнһү), Наджаши19 
ҡашына килеп, дәғүәт өсөн мөмкинлек тапҡан. Ул Ҡөрьәндән Ғай-

18. Йәғәфәр ибн Әбү Та́либ әт-Тайя́р (ғәрәп. جعفر ابن أبي طالب الطيار), (589, Мәккә–629, 
Мута), Әбү Талиптың улы, Мөхәммәт пәйғәмбәрҙең (салләллаһу ғәләйһи үә сәл-
ләм) ике туған ҡустыһы. Мөхәммәт пәйғәмбәрҙең (салләллаһу ғәләйһи үә сәл-
ләм) пәйғәмбәрлек миссияһы башланғас, тәүгеләрҙән булып ислам ҡабул итә.

19. Асхамә ибн Абджәр (ғәрәп. أبجر بن   исламда Наджаши тип телгә алына ,(أصحمة 
(ғәрәп. نجاشي), Мөхәммәт пәйғәмбәр (салләллаһу ғәләйһи үә сәлләм) заманында 
йәшәгән Эфиопия батшаһы (614–631 йылдарҙа идара итә). Наджаши христиан 
була. Мөшриктәр Мәккә мосолмандарын эҙәрлекләй башлағас, Мөхәммәт 
пәйғәмбәр (салләллаһу ғәләйһи үә сәлләм) уларҙы Эфиопияға ебәрә, ә Наджаши 
уларҙы ҡабул итә һәм мосолмандарға Мөхәммәт пәйғәмбәр (салләллаһу 
ғәләйһи үә сәлләм) һәм диндәренең нигеҙен тәшкил иткән нәмәләр хаҡында 
һорай. Уларҙың яуаптарын тыңлағандан һуң, ул шәһәдә һүҙҙәрен әйтеп, ислам 

са пәйғәмбәрҙең тыуыуы тураһындағы «Мәрйәм» сүрәһе аяттарын 
уҡығас, әңгәмәселәренең - элекке христиандарҙың йөрәгенә юл таба 
алған. Наджашиҙың күңеле нескәрә һәм, риүәйәттәр буйынса, ул мо-
солман була. 

Йәғәфәр (раҙыйаллаһу ғәнһү) өгөт-нәсихәт менән башҡа аяттар 
ҙа уҡый алыр ине бит, ләкин уларҙың тәьҫире шундай уҡ булыр инеме 
икән?

Тимәк дәғүәт ҡылыусы һиҙгер һәм үткен зиһенле булырға тейеш. 
Тирә-йүндәге илаһи Ҡөҙрәт һәм Бөйөклөк кәүҙәләнештәре тураһын-
да уйландырыр өсөн, хәҡиҡәтте төшөндөрөрҙәй уртаҡ темалар табыу 
лазым.

Шул сәбәпле, фәнни һәм дини аргументтарҙы файҙаланып, 
хәҡиҡәткә ҡаршы яҫҡыныуҙарға төплө яуап бирә белергә кәрәк. Шул 
уҡ ваҡытта «ғәмһеҙлек» тип аталған бәхетһеҙлеккә юлыҡҡандар 
менән әңгәмә ҡорғанда, кешенең шәхесенә ҡағылыу, үпкәләтерлек 
һүҙҙәр ҡулланыу, ярлыҡтар тағыу, мораль баҫым яһау һәм хурлыҡҡа 
төшөрөргә тырышыу ярамай. Ялған инаныстарҙы кире ҡағыу - дөрөҫ, 
ә кешелек бәҫен төшөрөү – дөрөҫ түгел. Кешенең кәйефен төшөрөп, 
күңелендә иман нуры балҡып китер, тип көтөп булмай бит бит инде.

Кешеләрҙе: «Дин тотмау деизм икән, тимәк мин деист!» кеүек 
белдереүҙәр яһау кимәленә еткерергә ярамай.

Рухи алымдар ярҙамында дәғүәтте дауам итергә, өмөтһөҙлөккә 
бирелмәйенсә, Аллаһтан ярҙам һорарға кәрәк. Бындай кешеләргә де-
измдың асылын төшөндөрөү, уның атеизмдың йәшерен формаһы бу-
лыуын аңлатыу лазым.

Йәш быуынды күҙ уңынан ысҡындырыу ярамай, сөнки улар төр-
көм йоғонтоһона ныҡ бирелеүсән була. Ҡайһы саҡ ҡыҙып, дингә ҡар-
шы һөйләгән хәбәрҙәре ғилемдәренең һәм тәжрибәләренең һөҙөмтәһе 
түгел. Ошо рәүешле улар йәмғиәткә үҙҙәренең ризаһыҙлығын бел-
дерә, үҙҙәренең ҡиммәттәрен, норма-тәртиптәрен урынлаштырырға 
тырыша, тормоштоң аңын-тоңон белмәйенсә, үҙҙәрен күрһәтергә, 
раҫларға теләй. 

ҡабул итә. Мәккә мосолмандарына был хәбәр килеп еткәс, улар бик шатлана. 
Мөхәммәт пәйғәмбәр (салләллаһу ғәләйһи үә сәлләм), Мәҙинәлә саҡта уның 
үлеме тураһында ишеткәс, уның өсөн йыназа намаҙын уҡый.

Шәхес формалашҡан был осорҙа тәрбиәсегә ҡаты тәнҡит менән 
йәштәрҙең күңелен һындырырға, уларҙың ҡаршылығын арттырырға 
ярамай. Әңгәмәләр, уртаҡ эшмәкәрлек, хеҙмәт аша яңы уй-фекер, 
тирә-йүнгә яңы мөнәсәбәт тыуыуы ихтимал.

Тәрбиә даимән тырышлыҡ һәм түҙемлек талап итә. Тау үркәстәре 
аша һыу каналы үткәреп булмай, әммә уны тауҙы уратып үткәрергә 
була. Юл оҙон һәм ауыр һымаҡ тойолһа ла, ул кешене маҡсатына алып 
бара. 

Мосолман йәмғиәтендә тәрбиәләнгән, ныҡлы иманға эйә булған 
кешегә яман һүҙҙәрҙе тыңлауы ауыр.

Беҙгә күркәм үрнәк булған Пәйғәмбәребеҙ (салләллаһу ғәләйһи 
үә сәлләм) динде бөтә кешеләргә аңлатып бирә. Ул йәрминкәләрҙә 
мөшриктәргә, дингә шикләнеп ҡарағандарға даимән мөрәжәғәт итә; 
походтарға сыҡҡанда ислам тураһында һөйләй, Ҡөрьән уҡый, аят-
тарҙы аңлата, уйланырға мәжбүр итә. Мәңгелек Әхирәт тормошон 
ҡабул итә алмағандарға ҡышҡы йоҡонан һуң тәбиғәттең йәнләнеүен, 
терелеүен миҫал итеп килтерә. Үҙ халәте, һүҙе, бөтә тормошо менән 
ул даимән хәҡиҡәткә саҡыра.

Дин тотоуҙа ни ҡәҙәр ихлас, тәҡүәле, мөхәббәт менән тулы булһаҡ, 
исламға ҡарата ул һөйөү ялҡынын Аллаһ ярҙамы менән балаларыбыҙ, 
яҡындарыбыҙ, таныштарыбыҙ күңелендә лә дөрләтеп ебәрә алырбыҙ. 

Иман – ул күңел ғәмәле. Уны башҡа күңелдәргә еткереү өсөн, 
аҡыл һәм логика кимәле менән эш итеү әҙ.

Кешеләр аңды, фекерҙе томалай торған һорауҙар бирһәләр, 
уларҙың иғтибарын намыҫты, хистәрҙе уятырҙай рухи аспекттарға 
йүнәлтеү лазым. 

ЯУАП КӨТӨҮСЕ ҺОРАУҘАР

- Тирә-йүндәге йәнле тәбиғәткә бағып, үҙең һәм башҡа мәхлүктәр 
араһындағы айырманы тояһыңмы?

- Был мөһәбәт ғәләм һәм ижад тажы булған кеше осраҡлы тап 
килеүҙәр арҡаһында барлыҡҡа килгән тигән теория күңелеңдә шик 
тыуҙырмаймы?

- Һинең был фани донъяға килеү-китеүеңдең билдәле маҡсаты 
һәм сәбәбе барлығы хаҡында уй башыңа килмәйме? Әллә ул ғүмер 
юҡҡа ғына бирелгән, тип уйлайһыңмы? 



120 Рухи Һуҡырлыҡ: Деизм

«(Әй, әҙәм балаһы!) Нимәгә ҡыҙығып (алданып), һин сикһеҙ 
йомарт Аллаһтың ниғмәттәренән (сауаптан, ярлыҡаныуҙан, йән-
нәттән) ҡоро ҡалдың? Аллаһ һине юҡтан бар итте, сәләмәт ағза-
лар биреп, (бөтөн кәүҙәңде) тигеҙ, теүәл итте, (уларҙы бер-береһенә 
яраҡлаштырып) бөтә яғыңды үлсәм менән камиллаштырҙы. Ни-
сек теләһә, һеҙҙе шундай ҡиәфәттә яралтты» (әл-Инфитар (Ярылыу), 
6-8).

- Мең йыл элек ерҙә 500 миллион самаһы кеше йәшәгән. 1915 
йылдарҙа планета халҡы 1,5 миллиардҡа еткән, ә хәҙер инде 7 мил-
лиардтан ашыу. Бынан тыш иҫәп-хисабын асыҡлап та булмаған ни 
саҡлы мәхлүк бар. Уларҙың һәммәһе ризыҡҡа мохтаж, һәм уларҙың 
ихтыяждары үтәлеп тора. Бер-береһенән ныҡ айырылып торған ква-
дриллиондарса ошо йән эйәһен кем туҡландыра? Айыҡ аҡыл менән 
шул хаҡта уйланырға кәрәкмәйме икән?

-Ниндәй генә миҙгел булмаһын, Аллаһ Сүбхәнә үә Тәғәлә плане-
таның төрлө мөйөштәрендә көн күргән шул мәхлүктәргә ризығын би-
реп тора. Ҡотопҡа яҡын йәшәһенме ул, экваторға яҡынмы, йә булмаһа 
сүллектәме - береһен дә ас ҡалдырмай. Уның Ихтыяры менән йәйен 
һыуһынды ҡандыра торған һутлы емеш-еләктәр, ә ҡышын С витами-
нына бай емештәр, витаминдарға ихтыяжды тәьмин итә торған йә-
шелсәләр пәйҙә була. Ошо хикмәт тураһында уйланырға һәм рәхмәт-
ле булырға кәрәкмәйме икән?

- Мәҫәлән, ҡышын ер ярты метрҙан бер метрғаса ҡар менән ҡа-
плана, ошо йылы юрған бихисап йән эйәһен һәләк булыуҙан һаҡлай. 
Ҡарҙан әрсәлгәс, беҙ ер өҫтөндә һәләк булған бер ниндәй ҙә хайуан 
һөлдәләрен, бөжәктәрҙе күрмәйбеҙ. Йылы юрған ябып, барса шул 
мәхлүкте кем яҙғаса шулай һаҡлай һуң?

- Ҡар яуып, бар тирә-йүн аҡҡа төрөнгәс, күңелгә әйтеп бөтөр-
гөһөҙ шатлыҡ тула. Әгәр ҙә ки ҡар башҡа төҫтә булһа, әйтәйек ҡара 
йәки ҡыҙыл, ҡар яуыуы шундай ыңғай тойғолар тыуҙырыр инеме ни?

- Ғалимдар «антроп принцибы» тип атаған, кеше йәшәргә 
яраҡлы итеп фундаменталь константанталарҙы һәм шуларға ни-
геҙләнгән Ғаләмдең физик закондарын кем шулай аныҡ билдәләгән?

- Һауала даимән 77 % азот һәм 21% кислород булыуы хаҡында 
уйланғаның булдымы? Һауалағы кислород миҡдары кәмеп ҡуймаһын 
тип, кислород баллоны һөйрәп йөрөгән кешеләрҙе ҡасан да булһа күр-

гәнең булдымы? Хатта ки дәһриҙәр ҙә бының булмауына шикләнмәй, 
илаһи Ҡөҙрәткә өмөт бағлау ошо була түгелме ни?

- Фани донъяға килгәнгә тиклем һин былар тураһында белә 
инеңме? Хәҙер һин көн һайын әхирәткә яҡынаяһың, әммә уның ту-
раһында бер мәғлүмәтең дә юҡ. Һин унда кем булырһың? Әҙерлекһеҙ 
китһәң, һин унда ниндәй халәттә булырһың?

- Әгәр ҙә ки бер үк театр сәхнәһендә ике спектакль бер юлы барһа, 
буталсыҡлыҡ, хаос барлыҡҡа киләсәк. Донъя театрына баҡ! Бер үк 
урында миллиардтарса тамаша бара, әммә бер-береһе менән бутал-
май. Былар тураһында уйланғаның булдымы?

- Әгәр ҙә ки һин етәксе икән, юҡ ҡына ғәйеп өсөн дә ҡул 
аҫтыңдағыларға ҡаты булһаң, һине юҡтан бар ҡылған Йәнәбе Хаҡ 
һинән һорау алмаҫ, тип уйлайһыңмы?

- Һин белем алаһың, әммә хәҡиҡи ғилем нимә икәнен беләһеңме? 
Йәшәү мәғәнәһен һәм маҡсатын асып һалмаған ғилем ғилем була ала-
мы? Хәҡиҡи ғилем – түбәндәге әмерҙе үтәү ул: َاقْرَأْ بِاسْمِ رَبِّكَ الَّذِي خَلَق

«Һине юҡтан бар иткән Раббының исеме менән уҡый башла» 
(әл-Ғәләк, 1), был иһә Ғаләм Китабынан Аллаһ Сүбхәнә үә Тәғәләнең 
сағылыштарын уҡыу, Уны ҡәлбең менән танып белеү һәм ниғмәттәре 
өсөн Уға рәхмәтле булып, рәхмәтеңде белдереп йәшәү тигән һүҙ. Шул 
рәүешле уҡыйһыңмы һин?

- Ислам мәҙәниәтенән дә бөйөгөрәк, юғарыраҡ мәҙәниәт бармы? 
Ислам кеүек тормошоңдоң барса яҡтарын тәртипкә һалған һәм күңе-
леңә тыныслыҡ биргән тағы шундай берәй система бармы?

- Нимә һуң ул үлем? Юҡҡа сығыу ғынамы? Үлем һәм унан һуң 
буласаҡ нимәләр хаҡында деизм нимә һөйләй ала? Был турала бары 
тик Аллаһ һәм йәшерен ғилемдәрҙең бер өлөшөн Ул асҡан пәйғәм-
бәрҙәре генә белә.

- Ғәҙелһеҙлек язаһыҙ ҡалырға тейешме? Ғәҙеллек еңергә тейеш 
түгелме ни?

- Аҡыл кешегә абсолют дөрөҫ юлды күрһәтә ала тигән идея те-
ория ғына булып ҡала түгелме ни? Фәйләсуфтарҙың биографияһы 
менән танышмы һин? Аҡылды төп нәмә тип иҫәпләгән һәм был 
донъяла тәртип булдырырға тырышҡан ул әҙәмдәрҙең тормошо ҡар-
шылыҡтар, яманлыҡтар, гонаһтар менән тулы булыуын беләһеңме 

икән? Үҙҙәренә ярҙамсы була алмаған аҡылдары нисек кешелеккә 
ярҙамсы булһын?

- Моғайын, беләһеңдер, аҡыл ике осло таяҡ кеүек, ул яҡшылыҡҡа 
ла хеҙмәт итә ала, яманлыҡҡа ла.

- Әхлаҡ ниндәй принциптарға нигеҙләнә? Әгәр хаҡ дин булмаһа, 
әхлаҡ булыр инеме?

- Капиталистик йәмғиәт вәғәҙә иткән муллыҡ, тыныслыҡ һәм 
бәхет ҡайҙа? Комфорт, тыныслыҡ һәм бәхет бер услам һайлам ке-
шеләр өсөнмө, ә ҡалғандар зар булып йәшәһенме?! Шулай булырға 
тейешме ни?

- Коммунистар миллиондарса кешегә хөрлөк-тигеҙлек вәғәҙә 
итте. Вәғәҙәләрен үтәй алдымы улар? Юғары вазифалы коммунистар 
өсөн махсус тәьминәт урындары булды, ә ябай халыҡ өсөн – магазин-
дарҙың буш кәштәләре.

- Халыҡта капитализм һәм коммунизмға бер тамсы булһа ла ыша-
ныс ҡалдымы икән?

- Көсләп түгел, ә иман һоҡланыуы менән байҙар, хәллеләр мох-
таждарға таратаҡан зәкәт (мөлкәт һәм килемдән фәҡирҙәргә таратыла 
торған һалым), саҙаҡа, фытыр саҙаҡаһы, ваҡыф, кәффәрәт (гонаһтан 
арыныу өмөтө менән бирелгән саҙаҡа) – исламдан башҡа бындай тәр-
тип тағы ҡайҙа бар?

- Тиң хоҡуҡ, азатлыҡ тип аһ орған ҡайһы бер системалар аборт-
тарҙы тыймай, сөнки уларҙы гонаһҡа һанамай. Кеше үлтереүҙе ғәйеп-
кә һанамаған сирле аҡылдың пропагандаһы түгелме ни былар?

- Әсәһе тыуҙырырға теләмәгән өсөн генә йөрәге тибеп торған са-
быйҙы үлтереүҙе хуплар инеңме? Әгәр ул сабый һин үҙең булһаң?

- Ғаиләләрҙе тарҡатҡан оятһыҙ аҡыл, енси аҙғынлыҡты легал-
ләштереү; азатлыҡ тигән булып, гомосексуализм ише бер енесле ни-
кахтарҙы рөхсәт итеү, хатта ки шуға этәреү... Әгәр был азатлыҡ икән, 
нимәнән азат булыу ул?

- Тирә-яҡ мөхитте, хайуандарҙы юҡҡа сығарыу, халыҡты күпләп 
ҡырыусы ҡоралдар, залимлыҡ, геноцид – аҡыл һәи фәнгә таянған-
дарҙың емеше түгелме ни былар? Аҡыл-зиһенебеҙҙе иҫәрлектән, ҡы-
рағайлыҡтан аралаусы ҡайҙа?

- Америка һәм Көнбайыш технологиялары, иҡтисади ҡеүәте ал-
дында теҙ сүкмәйенсә, кешенең, кешелек мөнәсәбәттәренең, ғаиләнең 
ҡиммәте тураһында етди уйланып әйтеп ҡарағыҙ: Американың һәм 
Көнбайыштың нимәһенә ҡыҙығырға, эйәрергә була?

- Әҙәм балаһы ҡасан бәхетлерәк булған: хәҙерме, әллә элекме? 
Хәҙерге заман уңайлыҡтарына, алдынғы илдәрҙәге тормош ком-
фортына ҡарамаҫтан, унда йәшәүселәр – рухи ҡараңғылыҡ эсендә, 
уларҙың күңел күҙҙәре ябыҡ, улар һис кемгә кәрәкмәгән бәхетһеҙ, 
меҫкен кешеләр!

- Юл һәләкәте, самолеттағы турбулентлыҡ, ер тетрәүҙәр... Ошоға 
оҡшаш хәлдәр, моғайын, һеҙҙең менән дә булғандыр. Ҡурҡыу мәлен-
дә мотлаҡ рәүештә Ҡөҙрәт Эйәһенән яҡлау, ярҙам һорау теләге тыуҙы 
түгелме ни?

- Аңлап тораһығыҙ бит, үлем һәм үлемдән һуңғы хәлдәр күпкә 
ауырыраҡ, күпкә хәтәрерәк буласаҡ.

- Тирә-йүнегеҙҙәге иманға һәм дингә ҡарата ғәмһеҙ булған, 
аҙашып йөрөгәндәргә ҡарағыҙ. Ошо хәтәр мәлдәрҙә улар һеҙгә ярҙам 
итә алырмы?

- Кемдең әхирәт тураһындағы һүҙҙәренә ҡолаҡ һалырға кәрәк?

- Пәйғәмбәребеҙ (салләллаһу ғәләйһи үә сәлләм) 632 йылда был 
донъянан киткән, әммә уның хәҙистәрендә әйтерһең дә беҙҙең заман 
тасуирлана. Шундай кешенең әхирәт тураһында әйткәндәренә ышан-
мау мөмкинме һуң?

- Серегән һәм таҙа алмаларҙың баһаһы бер түгел. Ниндәй логи-
каға таянып, берҙән-бер хаҡ дин булған исламды һәм боҙоҡ диндәрҙе 
бер рәткә ҡуймаҡ кәрәк?!

- Ислам тураһындағы ғилемегеҙ етерлекме? Ғилем етерлек бул-
маған көйө нисек дөрөҫ фекер төйнәмәк кәрәк?

- Ғилемлемен, тип иҫәпләйһегеҙ икән, ул ғилем ниндәй сыға-
наҡтарҙан? Дин дошмандары ҡара яҡҡан яла хәҡиҡи ғилем була ала-
мы?

• Эй, үҙен деист тип атаған әҙәм!

- Әхирәт хаҡында фекер йөрөтөп ҡараныңмы?

- Мәңгелек Йәннәт йәки мәңгелек Йәһәннәм тураһында уйлан-
дыңмы?

- Тиҙ үтә торған фани донъя ләззәттәре өсөн мәңгелек тормошоң-
до хәүеф аҫтына ҡуйыу дөрөҫмө?

- Аллаһ Сүбхәнә үә Тәғәлә фани донъяла беҙҙән талап иткән 
ғибәҙәттәр һәм әмер-тыйыуҙар беҙҙең файҙаға икәнен аңлайһыңмы 
икән?

- Университет һайлағанда, уны тамамлағас ниндәй карьера яһая-
сағы, тормошта ниндәй урын биләйәсәге тураһында кеше оҙаҡ уйла-
на. Ә мәңгелек тормошоң, ундағы урының тураһында уйланаһыңмы 
икән, әллә уйһыҙ-ниһеҙ күпселек артынан эйәрәһеңме?

- Һис нәмә юҡҡа ғына бар ҡылынмаған гармониялы һәм ҡатмарлы 
донъяла кеше үҙ яйына ҡуйылған, тип уйлайһыңмы? Әгәр ҙә ки Аллаһ 
Тәғәлә беҙгә хеҙмәт итеү, файҙа биреү, фекер йөрөтөү өсөн яралтҡан 
барса мәхлүктәр, мөмкинлектәр һәм ниғмәттәр беҙгә буйһонмаһа, үҙ 
аллы ғәмәл ҡылһа, был донъялағы тәртип, тигеҙлек бөтөнләй юҡҡа 
сығыр ине! Ерҙә йәшәү мөмкин булмаҫ, хаос башланыр һәм бөтә йән 
эйәһе һәләк булыр ине. Тирә-йүнеңә баҡ – Ғаләмдә бит ниндәй бөйөк, 
ҡаты тәртип...

- Ошо аят тураһында бер аҙ уйланыу берәүгә лә зыян итмәҫ:

«Былай ғына, эше булмағандан эш булһын, тип кенә беҙҙе 
яралтты һәм, ысынлап та, Ул беҙҙе үҙ хозурына ҡайтармаҫ,- тип 
өмөтләнәһегеҙме?» (әл-Мөьминүн, 115).

- Раббыбыҙ, Ғаләмде бар ҡылып, артабан уның тормошона 
ҡыҫылмай, тип кем раҫлай ала? Быға дәлилдәр бармы?

- Фани донъя физика закондарына буйһона, тип раҫлайһың икән, 
ул закондарҙы кем урынлаштырған? Фән бит бер нәмәне лә бар ҡыл-
маған, йәшәп килгән ҡанундарҙы асҡан һәм тасуирлап ҡына биргән.

- Шуны ла әйтеп үтеү кәрәк: квант физикаһында физика ҡанун-
дарына һыймаған һәм сәбәп-эҙемтә бәйләнештәре аша аңлатып бул-
маған нәмәләр ҙә бар. Бәс, шулай булғас, Аллаһ Ғаләм менән идара 
итмәй, тип кем әйтә ала?

- Тормошоңда, яҡындарыңдың, дуҫтарыңдың тормошонда, 
йәмғиәттә, тарихтағы һәм хәҙерге замандағы ваҡиғаларҙа физика за-

кондарына буйһонмаған, асыҡтан-асыҡ Аллаһтың Ихтыяры ярылып 
ятҡан нәмәләрҙе күҙәтергә тура килмәнеме ни?

- Бер көн килеп, Аллаһ хозурына килеп баҫҡас, Уны, Уның ебәр-
гән пәйғәмбәрҙәрен инҡар итеүең, Изге Китабын уҡып, юл күрһә-
теүсе итеп алмауың өсөн аҡлана алырһыңмы?

- Әгәр ҙә ки вәғәҙә ителгән мәңгелек Йәннәт тураһында уй-
ланһаң, был ҡыҫҡа ғына ваҡытлы фани донъяла Аллаһ талап иткән 
йөкләмәләрҙе үтәү шул ҡәҙәр ауыр һәм көс етмәҫлекме ни?

Ошо һорауҙар тураһында уйлан һәм яуап эҙлә!

Был һорауҙар һинән яуап көтә. Әгәр нәфесеңде ауыҙлыҡлап, на-
мыҫыңды, йөрәгеңде Аллаһ Сүбхәнә үә Тәғәлә ебәргәндәргә йүнәл-
тһәң, хаҡ иман бөтә күңелеңде хозурлыҡ һәм сәғәҙәт менән тултыры-
уын күрерһең. Шайтан вәсүәвәсәләре һине ташлап китер, һәм бөтә 
тормошоң илаһи нур менән яҡтырыр.

Тура юлдан барыусыларға – хозурлыҡ, тыныслыҡ!





ҺУҢҒЫ ҺҮҘ. 
ҠОЯШҠА БЫСРАҠ 

ЙОҠМАЙ.

Атеистарҙың һәм деистарҙың хәле яҡты көндә 
ҡояшты күрмәгәндәрҙең хәленә оҡшаш. Ғәмһеҙлеккә 

батҡан кешенең хәле океан уртаһында штурвалы 
һынған карапҡа оҡшаш – ниндәй тулҡын килтереп  

бәреп һәләк итере билдәһеҙ.

ҺУҢҒЫ ҺҮҘ. ҠОЯШҠА БЫСРАҠ 
ЙОҠМАЙ.

Ябай ғына дөрөҫлөк тә уға ҡағылышлы бөтә аспекттарҙы ентекле 
ҡарап сыҡҡандан һуң ныҡлап аңлашыла.

Әгәр ҙә ки ниндәйҙер хәҡиҡәттең 100 аспектынан 3-әүһен генә 
алып ҡараһаҡ, уны өйрәндем, аңланым, тип раҫлаһаҡ, комментарий, 
баһалама бирергә йөрьәт итһәк, ул хәҡиҡәттән ҡасыу, үҙ-үҙеңде алдау 
ғына буласаҡ.

Ә аҙаҡ үҙ-үҙеңде алдауҙан, күңел болоҡһоуынан арынырға, ты-
ныслыҡ табырға, имен киләсәк хаҡында пландар ҡорорға тырышыу...
Атеизм һәм деизмдың көрсөккә алып барған ҡараңғы юлы, хәйләһе 
генә былар.

Ҡояш кеүек яҡты, бихисап кәүҙәләнештәре булған хәҡиҡәтте 
күләгә менән ҡапларға, остоҡ ҡына берәй өлөшөн алып, нәфесеңә, 
фани донъя талаптарына яраҡлаштырырға маташыу ғына былар...

Ҡояшҡа бысраҡ яғыу мөмкинме?

Илаһи Китаптарға, хәҡиҡәткә һәм хикмәткә бысраҡ яғыу мөмкин 
түгел, сөнки уларҙың тәьҫире ҡояштан да көслөрәк.

Оҫталар оҫтаһы Мимар Синандың был хәҡиҡәтте сәнғәт теле 
менән үҙенең Сәлимиә20 ғибәҙәтханаһында сағылдырыуы фәһем бу-
лырлыҡ. Ғибәҙәтханаға китеп барғанда, һеҙ нисек кенә тырышһағыҙ 
ҙа, һәр ваҡыт ике генә манараны күрәсәкһеһегеҙ.

20. Төркиәнең иң ҙур ғибәҙәтхана комплексы – Сәлимиә мәсете (Selimiye Camii) – 
Эдирне ҡалаһында урынлашҡан. Уны хаҡлы рәүештә ислам архитектураһының 
ҡомартҡыһы тип атарға була. Мәсет ифрат гүзәл.

 Эдирне ғибәҙәтханаһының авторы - Ғосманлылар хәлифәтенең данлыҡлы 
оҫтаһы Мимар Синан (1489-1588). Төҙөлөштө ул 1568 йылда башлай һәм 1574 
йылда тамамлай. Ул мәлдә инде Синан 90 йәшен тултырған була. Ғүмер буйы 
йыйған тәжрибәһен ул ошо проект һәм төҙөлөштә файҙалана. Сәлимиә мәсетен 
ул үҙенең иң күркәм ижад емеше тип атай.

Ни өсөн? Сөнки һеҙ бер яҡтан ғына ҡарайһығыҙ. Ә бина тотош 
күҙ алдығыҙҙа булғас, күрәсәкһегеҙ – манаралар икәү түгел, дүртәү. 
Шағир был турала шулай әйткән:

Һоҡланғыс, ентекле иҫәп, юлыбыҙ хәбәр һала:

«Бер мөйөштән ҡараниһәң, дүртәүҙән икәү була!»

Күп яҡлыны күреү әҙ, уны аңлай белеү кәрәк! (Сәйри)

Ниндәйҙер картинаны тулы килеш күҙ алдына баҫтырмай тороп, 
хәҡиҡәтте асыҡлау мөмкин түгел.

Йәғни ниндәйҙер мәсьәләнең айышына төшөнөр өсөн, төр-
лө-төрлө ҡараштарҙан тайшанырға ярамай, һәр фекерҙе иҫәпкә алып, 
мәсьәләне төрлө яҡлап тикшерергә кәрәк.

Мәҫәлән, Зигмунд Фрейд һәм уның һымаҡ фәйләсуфтар күп яҡлы 
тормоштоң бер генә яғын айырып ала. Ошо кәмселекле ҡарашҡа та-
янып, бихисап хәҡиҡәттәргә күҙ йомоп фекер йөрөтә, һөҙөмтәлә бик 
күп аҙашыуҙарҙың, әхлаҡһыҙлыҡтың һәм гонаһтарҙың сәбәпсеһе була. 
Ниндәй генә мәсьәлә килеп тыумаһын, бер яҡлы ҡараш асыҡлыҡ ин-
дермәй, хәҡиҡәттән йырағайта.

Ислам икенсе төрлө алым менән эш итә. Тормоштоң бөтә яҡта-
рын үҙ эсенә алғанлыҡтан, ислам тыныслыҡ таратыусы, ике донъя 
бәхетенә юл асыусы сара булып тора.

Хәҡиҡәтте уйҙырмалар менән алмаштырыу яҡшылыҡҡа алып 
бармаясаҡ, рухи көрсөккә генә алып киләсәк.

Тап шуның өсөн дә кеше, өйрәнелгән теманың бер пунктын 
да төшөрөп ҡалдырмайынса, тикшереү эшенә бик етди ҡарарға 
тейеш. Миллиондарсаһын ситкә ҡуйып, бер пункт буйынса ғына 
ҡарар сығарыу һәләкәткә алып киләсәк. Зиһенеңдең, тормошоң-
доң, бөгөнгөңдөң һәм мәңгелек киләсәгеңдең һәләкәте буласаҡ ул. 
Үҙ-үҙеңде шундай халәткә алып барып еткереү - үҙ-үҙеңә ҡул һалыу 
менән бер, был осраҡта башҡа берәү түгел, нәфесенә эйәргән кеше 
үҙе ғәйепле.

Был сауҙа эшендәге хәлгә оҡшаш: әгәр ҙә ки эшҡыуар инфляция 
үҫеше, буласаҡ килем кеүек баҙарҙағы бөтә нескәлектәрҙе күҙ уңында 
тотмай икән, ул бөләсәк. 

Шул сәбәпле иң ҡаты атеистар һәм деистар ҙа үҙҙәре күнеккән 
уйҙырмаларға таянып эш итмәйәсәк. Килем алыр өсөн, улар бар-
са хәүеф-хәтәрҙән имен булырға тырышасаҡ, эштең бөтә нескәлек-
тәренә иғтибарлы буласаҡ. 

Әммә ләкин шуныһы ҡыҙғаныс: бынан һуң улар торалар ҙа 
икһеҙ-сикһеҙ Ғаләмдең һәм үлемһеҙ йәне булған иң бөйөк яратыл-
мыштың – кешенең – осраҡлыҡ арҡаһында барлыҡҡа килеүе ту-
раһында хәбәр һөйләйҙәр. Көн кеүек асыҡ нәмәләрҙе нисек күрмәҫкә 
мөмкин?

Ә асылда иһә материализм яҡлыларҙың һис бер логикаға һый-
маған, бәхәсһеҙ фәнни иҫәптәргә һәм факттарға ҡаршы килгән был 
белдереүҙәре күңел түрҙәренә йәшеренгән хафалы уйҙары сағылышы: 
«Был донъяла ҡылғандарым өсөн яуаплылыҡтан ҡаса аламмы?»

Кеше, Аллаһ әмерҙәрен үтәүҙән ҡасҡан осраҡта, донъя менән, ке-
шенең үҙе менән ни булырын уйламаймы әллә улар? 

Кешелек тарихы туҡтауһыҙ раҫлап тора: әгәр ҙә ки кеше Аллаһтың 
ҡушҡандарын үтәп, тыйғандарынан тыйылмай икән, өҫтөнә яфалар, 
бәләләр ала. Золом, ғәҙелһеҙлек, үлтерештәр, геноцид, һуғыштар – 
һәммәһе шундай ғәмһеҙлек һөҙөмтәһе. Иҫәрлек, Аллаһтың әмер-тый-
ыуҙарына ҡаршы сығыу арҡаһында бәндәләр араһында тыныслыҡ, 
тәртип бөтә... Тәртип бөткәс, тормош Йәһәннәмгә әйләнә. Кешелек-
тең нигеҙе ҡаҡшай. Мәңгелек тормошҡа сәйәхәт Утлы тамуҡта та-
мамлана.

Ә инде кеше Аллаһ йөкмәткән бурыстарҙы төшөнә, уларҙы үтәй 
һәм тура юлдан тайпылмай икән, фани донъяның иң ауыр һынау-ға-
заптары ла Йәннәттең хуш еҫтәренә күмелә, баҡыйлыҡҡа сәфәр Йән-
нәт баҡсаларында тамамлана.

Бына ни өсөн бөтә замандарҙың бөйөк хәҡиҡәтен төрлө яҡлап 
күрә һәм дөрөҫ аңлай белеү лазым.

Һәр кем түбәндәге һорауҙарға яуап эҙләргә тейеш: «Беҙ ни өсөн 
яратылғанбыҙ? Ҡайҙан килдек һәм ҡайҙа юл тотабыҙ? Тормо-
штағы һынауҙар беҙгә нимә бирә? Нисек ҡотолоуға ирешергә?» 
Яуаптарыбыҙҙы мәңгелек хәҡиҡәттәр менән мотлаҡ сағыштырып ҡа-
рау, дәлилдәр табыу кәрәк. 

Кәмселекле логика тыуҙырған темаларға күмелеп, бихисап 
бәрәкәттәрен күрмәйенсә, Раббыбыҙ Аллаһҡа рәхмәтһеҙ, шөкөрһөҙ 
булырға ярамай.

Атеистар һәм деистар биргән һорауҙар уларҙың донъяны тар, бер 
яҡлы ғына итеп күреүе тураһында һөйләй. Әҫәрҙең ижадсыһы бул-
мауы - улар өсөн ғәҙәти хәл. Иң нескә ижад емешенең дә оҫтаһын, 
сәбәптәрҙең сәбәпсеһен улар күрмәй.

Сәғәди шәйех әйтә:

 «Ғарифтар өсөн ағастың бер япрағы ла – Аллаһты танып белеү 
поэмаһы (мәғрифәтуллаһ). Ә ғәмһеҙҙәр донъяның бөтә ағастарында 
ла уны күрмәйәсәк».

Ул ғәмһеҙҙәр аҡыл кәмселектәре тирәһендә тапана. Төп һора-
уҙарға яуап бирә алмаһалар ҙа, үҙҙәрен бәхәстә еңеүсе тип иҫәпләйҙәр, 
хәҡиҡәтте инҡар итеп, наҙанлыҡты һәм банкротлыҡты хуп күрәләр.

Туранан-тура үҙҙәренә ҡағылһа ла, аҙағы насар бөтөүе мөмкин 
булһа ла, иң бөйөк, мөһим һорауҙарға улар сәйер һәм хаталы яуаптар 
биреп хушһына. Аҡыл һәм үлемһеҙ йәнгә эйә булған юғары затҡа хас 
тормош көтөргә теләмәй улар, ауырлыҡтан ҡасып, үҙҙәре теләгәнсә 
йәшәргә ҡамасаулаған яуаплылыҡтан ғәмһеҙлек, ялҡаулыҡ ҡорғаны 
артына боҫа. Мәҫәлән, улар былай ти:

«Беҙҙең Йәннәткә йәки Йәһәннәмгә инәсәкте белгәс, ниңә Аллаһ 
беҙҙе һынай?»

Йәки: «Бөтәһен дә алдан белгәс, Аллаһ ниңә беҙҙе барлыҡҡа кил-
тергән?»

Хатта ки аттестат йәки диплом алыр өсөн дә, йылдар буйы уҡып, 
имтихан тапшырыуҙарын уйлау артыҡ булмаҫ ине уларға. Тырышып 
уҡыр өсөн, улар бөтә көсөн һала, сөнки ялҡауҙарҙың төшөп ҡала-
сағын яҡшы белә. Эшкә урынлашҡанда белеме һәм квалификацияһы 
буйынса йәнә һынау үтергә тура килә.

Шулай итеп, фани  донъялағы Аллаһтың биләмәһендә Аллаһтың 
ниғмәттәрен ейеп йәшәгән әҙәмдең Раббыһы имтиханына һәм шул 
имтихан һөҙөмтәһенә ярашлы әхирәт тормошона ризаһыҙлыҡ белде-
реүе иҫәрлеккә тиң.

Ата-бабаларыбыҙ әйткән: Ҡояшҡа бысраҡ яғылмай!

Атеистарҙың һәм деистарҙың хәле яҡты көндә ҡояшты күрмәгән-
дәрҙең хәле кеүек. Ғәмһеҙлеккә батҡан кешенең хәле океан уртаһында 
штурвалы һынған карапҡа оҡшаш – ниндәй тулҡын килтереп бәреп 
һәләк итеүе билдәһеҙ.

Раббыбыҙ Аллаһ күңел күҙҙәре һуҡыр булғандар иҫәбенән 
ҡылмаһын инде уларҙы, Ҡөрьән һәм иман нуры менән нурла-
нып, хаҡты ялғандан айырырлыҡ яҡты һәләт бирһен!

Әмин!



Изге аяттар хаҡты ялғандан айыра алмағандарға 
аныҡ яуап булыр:

«Кеше үҙен бер нәҫел орлоғонан яратылғанын 
аңламаймы? Аяныс, ул асыҡтан-асыҡ дошманлыҡ 
ҡыла. Ул үҙенең нисек яратылғанын онотоп: «Был 
серегән һөйәктәргә кем йән өрә алһын?» - тип, Беҙгә 
хәйләле һорау бирә. (Эй, Мөхәммәд) әйт һин: «Уларҙы 
иң беренсе яралтҡан (Аллаһ) терелтәсәк. Ул һәр яра-
тылғанды асылы менән белеүселер» (Йәсин, 77-79).

Һәм бына инҡарсыларға илаһи киҫәтеү: 

«Ул әсә ҡарынына атылған бер нәҫел орлоғонан 
хасил икәнен онотамы? Һуңынан ул ойошҡан ҡан 
кеүек (яралғы) булды, унан һуң уны кеше ҡиәфә-
тенә кертеп, донъяға яралттыҡ. Ирле-ҡатынлы итеп 
тыуҙырҙыҡ. (Ошоларҙы бар итә алған Аллаһ) мәй-
еттәрҙе генә терелтә ала торғандыр бит?» (әл-Ҡиәмә 
(Ҡиәмәт), 37-40).



Аллаһ Тәғәлә илаһи Ҡөҙрәт тураһында иҫкә төшөрөп 
әйтә:

«Кеше, үлгәс сереп тарҡалған һөйәктәребеҙҙе бер-
гә йыйып, беҙҙе яңынан терелтә алмаясаҡ, тип уйлай-
мы? Һис шикһеҙ, уларҙың бармаҡ остарына саҡлы, 
нисек булған, шулай мөкәммәл итеп яңынан йыйы-
рға ҡөҙрәтебеҙҙән килә» (әл-Ҡиәмә (Ҡиәмәт), 3-4).

Бармаҡ остары тиреһендәге уникаль һырҙар – Аллаһ 
Тәғәлә 1400 йыл элек үк билдәләп үткән феномен.

Йәғни, 14 быуат элек Ҡөрьәндә әҙәмгә дактилоско-
пия тураһында ғилем бирелә, ә бит былар бары тик 1877 
йылда ғына инглиз Уильям Гершель тарафынан асыла. 

Ҡөрьәндең бихисап мөғжизәләренең береһе генә был!

